
WENDOXAN RE

Wendoxé erjayeyi,

Na htimara Vateyi reyna bi nuste G roportajané rengénan xemiliyaya.
Zafaneyé (vésaneyé) nustoxané ma reyna welat ra nuseni.

Na htimare de ¢cend nustoxé neweyi zi Vate de dest bi nustisi keni.
Héviya ma a ya ke hiimara nustoxané neweyan her hiimare de hina
vési bibo.

Ciyéko bin o ke na htimare de bala merdimi anceno no yo ke, vera-
vera nustoxé hikayané kirmancki (zazaki) zaf beni. Heté kaliteyi ra zi
hikayeyé holi nusiyéni. No, heté edebiyaté ma ra isareté xeyri yo.

No beyntar (mabén) de Vesanxaneyé Vateyi pancna kitabé kirmancki
(zazaki) veti. Bi né kitaban, Vesanxaneyé Vateyi kitabxaneyé ma hina
dewlemend kerd.

Vesanxaneyé Vateyi, Ferhengé Tirki-Kirmancki (Zazaki) @
Kirmancki (Zazaki)-Tirki dima nika kitabé Rastnustisé Kirmancki
(Zazaki) zi nesr kerd. Griba Xebate ya Vateyi né her di kitabi amade
kerdi 01 né seba rastnustisé kirmancki zaf muhim i. Kesé ke kirmancki
nuseni, wexté nustisi de sené (bese kené) né di kitaban ra zaf istifade
biki. Veré, her kesi yewna tewir nustiné, qaydeyé nustisé kirmancki
zelal nébi. Né her di kitabi, no xusus de karé nustoxan asan keni. Ma
hévi kenime ke nustoxi it wendoxi né kitaban ra istifade biki.

Eke sima wazeni ziwané gsima hina xurt bibo, kirmancki qisey bikin,
kirmancki biwanin, kirmancki binusin @ rast binusin!

Heta yewna htimare wegi G sayi de bimanin.

Vate



ZIWAN SUXULNAYIS

Serdar BEDIRXAN

E z vana qey sima zi sey mi zaf rey esnawito, vani “Eke ti hewnané
x0 ziwané xo reyde (reyra) bivini, ti hakimé ziwané xo yi”. Eke ti
ziwané xo reyde hewnan bivini ti eskeni vaji ke ez ziwané xo zana.
Herciqas kes (ké) kam ziwani reyde hewnan bivino, eskeno vajo ke o
ziwan ziwané bingeyén é fikré ey o zi kes néeskeno vajo ke o hakimé é
ziwani yo. Cunke merdim hewnané xo ziwané xo de bivino zi beno ke
hakimé ziwané xo nébo.

Hewni hiré qismi yé. Binehésé (bilincalt1) merdimi de ¢i estbo yan zi
merdim ¢iyi ser o zaf bifikiriyo, ciwiyayisé xo yé rojane de ci ey ré bar
bibo, ¢iyi ser o zaf vindero, o ¢i yeno hewné ey i merdim é ¢iyi hewné xo
de vineno. Mavaji keso ke newe dest banderbiyayisé (musayisé) ingilizki
biko hewnané xo de ingilizki vineno. Beno ke hewnané xo de ingilizki
qali zi biko labelé no nino a mana ke o kes hini (édi) ingilizki zano yan
zi hakimé ingilizki yo.

Goreyé fikré mi, kam ke reqgeman bi ziwané xo bihtimaro yani
htimaran ziwané xo de vajo o hakimé ziwané xo yo G ziwané xo bag
(hol) zano. Cunke ez vana qey sima zi zaf rast ameyi, yew geceko kirmanc
(zaza) wexto ke kirmancki (zazaki) qali keno, himaran bi tirki vano.
Mavaji sono dikandari ra vano “Yuz bin liralix dendikan bide mi” yan
zi vano “Bir milyon hurdi (wirdi) esté?” Na rewse (hal) neke tena gedeyan
(domanan) de, pilané ma de zi esta. Gama ke reqeman anceni péser
vani “Yirmi, bes daha kerd yirmibes, otuz daha kerd elli bes”. Yan zi
vani “Ez ayin onyedisinde yena”.

No ciré wina yo? Ez vana qey semedo ke ma miyan de hesab-kitab,
wendis G nustis bi ziwané ma nébiyo, coka.

Na rewse ewro kokimané ma de zi sey qican i ciwanané ma ya.
Wexto ke kes yew kokimi ra biperso vajo “Xalo, ti cend serre yi? Ti pil 1
yan bawo Eli?”, eke tarixé biyayisi xo bizano do (ko) vajo “Ez bin dokuz

yuz yirmi sekiz de ameya dinya, de hini ti hesab bike ez ¢cend serre ya”.
Eke tarixé biyayisé xo nézano, do vajo “Bawkalé (kaliké) to mi ra pilér
0. Ez Herbé Séxi de ¢in biya la ey o wext tifing xo di carnayni”. Yan zi
do vajo “Wexto ke Ednan Menderes idam kerd, ez hewt serre biya ez
hini nizana”.

Neke kokimi tena wini yé, eke kes ciniyané ciwanan é néwendeyan
ra biperso vajo “Kéna to Zine cend serra ya?” A do vajo “Lajé Huseyné
yayi (xale) Badini ra di serri senikér (qijér) a. Huseyné yayi cend serre
yo? O zi datizayé (lajé apé) xo Elisani ra cend asmi pilér o. Gama ke
maya ey néwesa ey bi, Elisan hini buli geyrayni. De Elisan erdlerzé
Licé ra dima wexté mahseran (kergeyan) de marda xo ra bi”.

Welhasil ma kurdan miyan de tarix goreyé serebtitané (hediseyané)
muhiman, mewsiman filan peymiyéno. Bira (heta) hediseyo ke
gewimiyayo beno ke se milad bigériyo. Sey na mesela:

Demék yew dewe de, melayék cami de nimaji ser o béhemdé xo yew
tize (tirre) keno G sermi ver dewe terikneno, raymaneno sono. Serri
dekeweni beyntar (mabén), xo bi xo vano “Ez hini gséra dewa xo. Hende
serri yo ez dewa xo ra diri ya, herhal o weqeaté mi zi dewijan vir a
siyo”. Dano piro sono. Nézdiyé dewe keno, rasté gedeyék (qicék) yeno.
Desté xo sereyé ey ro keno 0l perseno vano:

-Homa to verdo, ti cend serre yi?

Gede zi vano:

-Willayi ez nézana ez cend serre ya labelé maya mi vana “Wexto ke
Melayi cami de tize kerda, ti o0 wext ameyi dinya”.




“WESANXANEYE VATEY1 YEW IHTIYAC Bi”

Roportajkerdox: C. Z. PIRANIJ

Orhan Veli yew siira xo de vano “Orteyé cayé Istanbuli sinema”.
Yewna ca de zi vano "Mi ¢ipa kami nequsiki kerda tramvay de”.
Eke ez xelet nébo, sair behsé Taksim /Beyogluyi keno. Beyogluyo
ke kulturé seserran it zaf miletan xo de péser kerdo. Rivmi, arment,
yahudi, tirki, kurdi @éb... Cayé Wesanxaneyé Vateyi zi tam inasar
yew ca de yo. Yani eke merdim vajo "Orteyé cayé Istanbuli,
Wesanxaneyé Vateyi” zi ez vano qey xelet nébeno.

Mi wayiré Wesanxaneyé Vateyi Deniz Gunduzi reyde qali (gesey)
kerd. Deniz kirmancan (kirdan, zazayan) ra lomeyi keno ke ¢iré
wayiré ziwané xo, kulturé xo, kitabané xo névejiyéné. Ez vési derg
néko, béré ma gos bidé Denizi, veyni sewbina se vano.

C. Z. Piranij: Deniz Gunduz kam o? Ma tiké ey biginasné.

Deniz Gunduz: Ez Varto ra, dewa Caneseran ra ya. Bi kirmancki
(zazaki) nusena U wayiré Wesanxaneyé Vateyi ya.

C. Z. Piranij: Peki eleqeyé to yé wesanxaneyi seni bi? To seni G key
dest bi karé wesanxaneyi kerd?

Deniz Gunduz: Ez veré coy wazena bahsé eleqeyé xo yé kirmancki
bikera. Cunke eleqeyé min é wesanxaneyi wina viraziyo. Wexto ke ez
Wesanxaneyé Komali de xebitiyéne mi dest bi xebata kirmancki kerd.
Uca ma dersé kurmancki (kirdaski) filan girewténe, ma nusteyé
kurmancki wendéne. O wext mi meraq kerd, ma cira kirmancki
nénusenime  néwanenime. Reyna o wext ¢end nusteyé kirmancki ki
(z1) kewti desté mi. Yew kovare Ewropa ra, Paris ra ameybi, eke ez sas
mebi nameyé xo “Hévi” bi. Tesiré nusteyané kirmanckiyané na kovare
mi ser a zaf bl cunke mi reya veréne diyéne ke kirmancki éna nustis.
Aye ra pey ez heté ra kirmancki ser a xebitiyo heté ra ki mi dest bi
nustisé romané Kilama Pepugi kerd. E nusteyan zaf heyecan dabi mi.

Wesanxaneyé Vateyi yew ihtiyac bi. Cunke é wegsenxaneyané binané
kurdan giraniyé daybi kurmancki ser. Mesela mi romané xo xo ser a
vet, wesenxaneyan bala xo nédé ci. Eke mi ra bivaténe “Kitabé to bag
niyo”, o ¢iyédo bin bi; vaténe “Kitabé kirmancki néné rotis”. Labelé ma
zaniténe ke kitabé kurmancki ki néné rotis.

Badé ez seba wendisi siyo Swéd (Isvec). Ma cend tenan, uca
Universiteya Uppsala de Mamosta Malmisaniji ra dersé kirmancki
girewti. Ma yew termin uca wend. Ez ke Swéd ra agéraya, mi serra
2003 de dest bi xebata wesanxaneyi kerd.

C. Z. Piranij: Politikaya wesani (yayin politikas1) ya Wesanxaneyé
Vateyi ci ya?

Deniz Gunduz: Mi nameyé wesanxaneyi cira Vate na pa, ez wazena

veré aye vaji. Seba ke ez politikaya ziwani ya kovara Vateyi rast vinena
mi nameyé wesanxaneyi Vate na pa. Tayé wina zanené ke tiya tena
stibeyé kovara Vateyi yo. Halbuki tiya wesanxane yo, kitaban vejeno.
Heté ra ki karé vetisé kovara Vateyi girewto xo ser.

C. Z. Piranij: Merkezé Vateyi veré Swéd (Isvec) de nébi?

Deniz Gunduz: Veré Vate uca vejiyéne. Badé tiya dewam kerd. Seba
nustigé kirmancki, kovara Vateyi yew merhaleya muhim a. Seba na
muhimiye ra, ma nameyé ey na wesanxaneyi ra ki. Yani béro zanitene
ke xebata ma yewbini ra ciya niya.

Ti zani, kirmancki de xebaté winasi zaf nébiy. Mavajime
standardizekerdisé ziwani ser a (0), kirmancki de get xebate nébibi. No
sebeb ra Vate yew gama muhim a. Ma géné vajé ke Vateyi ziwané
nusteki yé kirmancki ard meydan 0 ez bawer a ke tarix de ki wina cayé
x0 géno. Qaydeyé ziwané nusteki yé ke kovare de tesbit biyé, ma inan
xebata wesanxaneyi de tetbiq kené. Rayiro ke amo tepistis ancax wina
ser keweno.

C. Z. Piranij: Tékiliya sima G nustoxan (yazaran) senin a?

Deniz Gunduz: Xora yew griiba xebate ya Vateyi esta. Nustoxané
ma ra tayé na grube ra yé tayé ki kovara Vateyi de nusené. Seba ke ez
ki yew nustoxé kirmancki yo 1 mi goreyé prensibané Vateyi nusténe,
wesanxaneyi ra raver ki zafaneyé né embazan de tekiliya mi biyé. Badé
ke ez siyo Swéd, na tekiliya ma hina aver giye. Wesanxaneyi ra pey
sewbina nustoxan de ki tekiliyé ma viraziyayi.

C. Z. Piranij: Heta nika ¢end kitabi wesanxaneyé Vateyi ra vejiyayi?
Kamik kitabi, nameyé inan i nustoxané inan ¢i yé?

Deniz Gunduz: Heta ewro ma siyés, yani des G ses kitabi veti. Ninan
ra di kitabi yé “Griiba Xebate ya Vateyi” yé, yani yé yew nustoxi niyé,
xebaté kollektif é:

1-Ferhengé Tirki-Kirmancki (Zazaki) 0 Kirmancki (Zazaki)-Tirki

2-Rastnustisé Kirmancki (Zazaki)

Né her di kitabi seba rastnustisé kirmancki zaf muhim é. Kitabé
yewine ferheng (sozliik) o. No ferheng veré coy Wesanxaneyé Avesta
vetbi labelé yé ma capa diyin (2. baski) a. Na cape hina hira ya (400

ripeli).

Kitabé diyine, réberé rastnustisé kirmancki yo. Bi kitabé
“Rastnustisé Kirmancki (Zazaki)” nustisé kirmancki hina asan (rehet)
bi. Vere, her kesi yewna cesit nusténe. Imlayéda musterek cin bi. Nika
her kes seba qaydeyané rastnustisé kirmancki séno (bese keno) né kitabi
ra istifade bikero.

Kitabé bini yé Weganxaneyé Vateyi 1 nustoxé inan né yé:

-Rosan Lezgin, Ferhengé Idyomané Kurdki (Kirmancki/Zazaki)

-Rosan Lezgin, Biné Dara Valére de

-Rogsan Lezgin, Désan De Stireté Ma Nimite

-J. Thsan Espar, Tani Estanik 6 Deyiré Ma

-J. Thsan Espar, Beyi Se Bena?

-Hamdi Ozyurt, Dergtis Cira Berbeno?

-Hamdi Ozyurt, Lajeko Zimbélin

-Deniz Gunduz, Hikayeyé Koyé Bingoli

-W. K. Merdimin, Diwan

-Munzur Cem, Hewné Newroze

-Memé Koyékorta, Berxa Mi Xeribiye de

-Akman Gedik, Gimgim Zereyé Ma de

-Mela Mehemed Eli Huni, Yusuf G Zelixa & Mewlid

-Feyza Adabeyi, Estanekané Séwregi ra

Arékerdoxa né kitabé peyéni Feyza Adabeyi, yew ciniya séwregij a
ciniya tewr verén a ke tiya kitabé aye yo kirmancki nesr biyo.
Nustoxé bini né mintiqayané ciya-ciyayan ra yé: Licé, Piran, Gimgim

(Varto), Cewlig, Dérsim, Pali, Séwregi.

C. Z. Piranij: Rewsa vilakerdis 0 rotisé kitaban G kovara Vateyi senin a?

Deniz Gunduz: Rewse rind niya! Wexto ke mi hina wesanxane
nékerdbi ya, o wext ti xebitiyéne, to Vate kerdéne vila. Ti ki rewse zani,
zor a. Nika ki wini ya. Nika ki ma hezar hebe cap kenime labelé ma
nésinime pérune vila bikerime. Tabi ma yew mesafe girewto. Akerdisé
wesanxaneyi ra hetani ewro ma géné vajeré ke vilakerdis di gat biyo.
Vilakerdis seni beno? Ma kitaban kitabxaneyan de ziyade (vési)
nénanime ro. Ma vajime kitabxaneyé girsi esté. istanbul de beno,
Angara de beno, cayané binan de beno ma kitaban né cayan de nénanime
ro. Cunke né cayan de kitabi néné rotené. Seba ke ma hina tayé
formaliteyi hal nékerdé, ma nésiné kitaban bideré sirketané
vilakerdoxan. Ingalah (boka) ma nézdi de hal kenime @ danime. Heto
bin ra piyasaya kitabané kurdki ciya ya. Ez né ¢i bag vinena. Ma vajime
Istanbul de Kitabxaneyé Medya esto, Kitabxaneyé Nibihari esto. Keso
ke biwazo kitabané kurdki biherino, sono né cayan. Sewbina, Anqara
de Carcira, Diyarbekir de Kitabaxaneyé Avesta esto. Anciya ma kitaban
bené NCM, cayané winasiyan (niyanénan) de ma kitaban nané ro.
Tayéne ma tiya dest ra rogsenime tayéne ki sey seti taxan (mehelayan)
de rogenime. Labelé zafane, welat de embazi ardim kené, dest ra rogené.
Ma vajime Diyarbekir de, Cewlig de embazé ma, wendox yan ki nugtoxé
ma esté é ardim kené. Kitabé ma zafane Diyarbekir G Cewligi de bené
vila. Dérsim de veré coy, wexté to de, tay bibé ki cend kovaré ma biyéne
vila. Nika Dérsim &t Gimgim de embazé ke ma ré yardim biké G kovar
kitaban vila biké ¢in é.

C. Z. Piranij: Dérsim de cira wina yo?

Deniz Gunduz: Dérsimi zaf zayiyat diyo, texribat diyo. Ma wina (niya)
vajime hina rast beno: Xebaté winasi welat de ney, Istanbul de beng,
teber ra bené. Tesiré né ¢iyi ki esto. Tabi xebata Vateyi veré coy Swéd
de bi. Nika ma arda Istanbul. Xebate gaména welat ra biya nézdiye.
Eke imkan bibo ma Kurdistan de xebate biramime hina bag (hol) beno.
Labelé mesela Dérsimi a ya, Dérsimi zaf zayiyat diyo. Eke veré naye
tedbir méro (néro) girewtis, vist serre ra pey cayé bini ki bené sey
Dérsimi. Aye ra, gani (gere) uca yew xebata derg i dilaye béro ramiténe.
Uca gani bi serran xebate bibo. Gani merdim hertim uca bo ke xebate

cayé xo bigiro.

C. Z. Piranij: Né cayan de vera (qarsiyé) kovara Vateyi yan zi
Wesanxaneyé Vateyi reaksiyon filan esto?

Deniz Gunduz: Ney, problem o niyo. Problem o yo ke kovara Vateyi
tayé cayan de, mavajime Dérsim de néna zanitene. Wexto ke néro
zanitene reaksiyon seni bibo?

Mavajime Cewlig G Diyarbekir de cend embazé fedakari esté, sayeya
inan ra Vate . wesané ma vila bené. Eke Dérsim 1 cayané binan de ki
cend embazi né kari biké, uca de ki rewsa vilakerdisé kovar 1 kitaban
hina hol bena.

Béguman xebaté ma yené rexnekerdis ki. Né rexneyi normal é G
Dérsim de ki cayané binan de ki bené. Mesela Cewligi de, Diyarbekir
de 1 cayané binan de ki né rexneyi bené.

C. Z. Piranij: Seni rexneyi mesela?

Deniz Gunduz: Heta ke mumkun o, ma wazenime bi yew ziwano
standard binusime. Seba ke ziwané nustisi bibo musterek G tayé
qaydeyé nustisi bibé, standardizekerdisé ziwani sert o. Na xebate
mecburi ya. Labelé kirmancé ma wini zanéne ke kirmancki tena
kirmanckiya mintiqa inan a. Coka wexto ke yew teksté standardizebi-
yayi vinené, vané “Na kirmanckiya (zazakiya) ma niya”. Yani seba ke
ziwané mintigayané binan wes nézano, ¢imé ey kirmanckiya mintiqa
ey gérené. Eke cewligij ziwané standardizebiyayi biwano, seba ke tede
cend formé teberé mintigaya ey esté, vano “Na kirdkiya heté Dérsimi
ya”. Eke dérsimij biwano, vano “Na kirmanckiya heté Cewligi ya”.
Diyarbekirij, séwregij Ui € bini ki wina... Halbuki kirmanckiya ke ma pé
nusenime, kirmanckiya yew mintiqa tena niya.

Ci heyf ke ma kurdi her ¢i ra tepiya mendé; nika yé sari bi milyonan
kitabé xo esté, ma hina sed kitab niyardo péser. Yani cend milyon
kirmanci esté labelé kitabé xo ¢in é i tena yew kovara xo esta! A kovare
ki tena cend sey merdim waneno! Coka ma ki mecbur ime gamané xo
lez-lez bierzime ke biresime sari. Derdé ma no yo!

C. Z. Piranij: Bas o, sewbi zahmetiya sima ¢i ya?

Deniz Gunduz: Zahmetiyé ma zaf é. Mavajime, ma ré tayé kitabi 0
nusteyi yené ke ser G bin belli niyo. Ne herfé xo herf &, ne ki cekuyé xo
ceku yé. De bé né merdimi ré behsé grameri G rastnustisi bike! Mesela

merdimi ke va “keye de”, gani “keye” G “de” yewbini ra ciya binusiyé.
Ez vana “Kirmancki de wina yeno nustis, “de” ciya yo”; nustox vano “E
herhalde ma ki zaf cayil nime, ma ki heta lise wendo. No ‘de’ tirki de
ciya niyo, sima ¢ira wina nusené?” Tayé mintigayan de ki herinda “de”yi
de “di”, “id” yan ki “d” vajiyéno, inan ra her kes ki wazeno sey dewa xo
binuso. Né tena problemé cekuya “de”yi yé. Eke yew cekuye de hende
problemi bibé, &di (hini) goreyé aye cetiniya karé ma bifikiri! Yani
nimineyé winasi zaf é.

Seba ke mekteban de bi ziwané xo néwendo, ciwané ke nusené, zaf
zehmetiye ancené. Ez vana qey heta ke mektebé ma bibé na rewse wina
dewam kena.

Heté ekonomi ra ki zehmetiya ma esta. Ma kitab cap kenime labelé
kitab zaf néno rotis 0 mesrefé xo névejeno. Belki mesrefé qapaxé xo
vejo yan mevejo! Rotigé hezar kitabé kirmancki serran géno. Ma rotisi
ca verdime, kitabé kirmanckiyé ke belag & ki nébené vila. Kitabé ke
SIDA, Weqfa Kurdi ya Kulturi li Stockholmé G Enstitiyl piya veté,
hina (hema) depoyan de péser o yé.

C. Z. Piranij: Sima wendoxané kirmancan (zazayan) ra ¢i pawené?

Deniz Gunduz: Eke wendoxi né wesanan dertidoré xo de vila bikeré
ma memnun benime. Wendoxi wa xo ré, ziwané xo ré wayir vejiyéreé. Ci
kirmancki ¢i kurmancki ferq nékeno. Cunke ma ser a yew politikaya
dewlete esta. Dewlete ziwané ma kerdo gedexe, bi serran saré ma asimile
kerdo. Wazena ziwané ma raste (meydan) ra bidaro we. Dugé (vera) né
siyaseti de careyo tewr muhim wendis G nustisé kurdki yo. Cunke dusé
né siyaseti de kurdki qgiseykerdis, wendis G nustis yew suur o, yani
biling¢ o, hésyaréxobiyayis o.

Nika hercigas ke sono, ma apey soné. Cunke siyaseté kurdan de
derheqé ziwani de yew rayiro kor ameyo tepistis. Yani ma seba ziwané
x0 ¢i wazenime ¢i néwazenime belli niyo. Ma qursan akenime, serréna
pey padanime! Yew iradeyé ma yo gerardar ¢in o.

Beno ke rewse sey veri niya, tayé ¢i séne béré munaqesekerdis labelé
ma bi xo nésinime yew rayir xo ver o nime. Seke dewlete pé ma kay
bikero. Nika rewse wina ya. Dewlete heté ra vana “Ma do heqané kurdki
biderime” heto bin ra seba asimilasyoné kurdan her roj yew proje
virazena. No “Kardelen” projesi yo, “Baba beni okula gonder” o, “Tiirkce

bilmedigim i¢in utaniyorum”
o, “Dilinden utanma Tiirkge
konus” o; hezar i yew proje
yani. Seke kirmancané ma yé
verénan vato: “Bize wes kal-
ena labelé git nédana”. Rewsa
ma wina ya. Coka se beno wa
bibo, ma gani xo ré wayir
bivejiyerime. Kurdki qisey
bikerime, binusime,
biwanime. Sewbina care ¢in o,
gani ma bi xo birina xo der-

. A . A man bikerime.
Berpirsiyareé wesanxaneyée Vateyi Deniz Gunduz C. Z. Piranij: Goreyé fikré

to, tesiré kurmancki, kirmancki (zazaki) ser o esto? Mesela tayé
kirmanci esté, kirmancki ra ver kurmancki ser o vindené. Yani wazené
kurmancki bander bibé, binusé. Névané “Ma veré kirmancki bander
bé”. Seke yew cesit kompleksé inan bibo...

Deniz Gunduz: Ciyo winasi esto. Zafane ki kesé ke miyané siyaseti
de yé wina yé. Ez bi xo yew wext sazgehané kurdan de xebitiya. Veré
coy yé mi ki yew wastisé min o winasi bi. Mesela ez veré coy nustis
wendisé kurmancki musaya. Heto bin ra kitab G nusteyé kirmancki
zaf ¢in bi, yew sebeb ki no bi. Wexto ke nusteyé kirmancki kewti desté
ma, ma hina newe hégaré xo bi. O wext ma na téver ke ma cira wina
kené, cira kirmancki ser a négurénime.

Seba ke kurdé Kurdistané Vakuri siyaseté netewi tirkan ra bander
biyé, sey yew karikaturé inan é. Tayé kurdi wexto ke dewletbiyayis
parézené, yew ziwano resmi parézené. Yani seba ke tirkan de yew
ziwano resmi esto, yew modelo winasi esto, vané qey tena no model
dinya ser a esto 1 &€ ki mecbur é ke yew ziwané resmi biparézé. Tabi no
seba kurmancan nébiyéné problem, cunke xora ziwano resmi do leh¢eya
kurmancki biyéne. Tayéne ki vaténé “Ma leh¢eyané kurdki pérune ra
yew ziwano musterek virazé”. Winasi fikiré ecayibi hina ki esté. Tabi
rayberané kurdan ke dewletbiyayis ra fek verada, o wext fikré ziwané
resmi ki ca verda.

Netice de, mesela nika ¢i yeno munaqesekerdis? A roje seba virastigé
komele yew kombiyayis bi. Tayé kurdé ma ameybi péser ke yew komele
roné U ziwani ser a bixebitiyé. Uca no pers ame munaqesekerdis: “Ma
bibé komeleya ziwanané bindestan yan komeleya ziwané kurdki?”
Tayéne va “Ma bibé komeleya ziwanané bindestan G heqé lazki, cerkezki
filan ki biparézime”. Neyse ke kurditiya zafine ser kewte i “komeleya
ziwané kurdki” qebul biye.

Veré, sewbina fikré xeleti ki ma kurdan miyan de bi. Tayé merdimané
nezanan vaté qey kurdki tena kurmancki ya. Seba ke ma lehceya
kurmancki nézaniténe, tayé embazan vaté “Keké hun kurdi dizanin?”
Tabi né xeleti ge-ge bené sebebé reaksiyonan. Tayé kirmancé dérsimiji,
yani kirmancé ma yé elewi esté ke vané “Eke heni yo ma kurd nime,
ma zaza yime”. Yew reaksiyono winasi esto. Bi kilmi, fikré né di hetan
ki xelet 0. Dugé né fikrané xeletan de ma xover danime. Ma vera né
fikrané xeletan vanime ke ma kurd ime 4 ziwané ma kurdki yo. Qet
heqé kesi ¢in o ke yew lehceya kurdki lehceya bine ra berzér yan ki
nizmér bigiro. Mesele egkera (yakerde) yo: Kurmanc ¢end kurd o,
kirmanc ki hende kurd o; ¢i heqé kurmanci esto yé kirmanci ki hende
esto.

Né serrané peyénan de kirmancki hina zaf nusiyéna i tesiré fikrané
xeletan beno kémi. No het ra rolé xebata ma zaf muhim o. Ez vano qey
na aver de hina wes fam bena. Ma vera fikrané xeletan rastiye
parézenime. Ma ne kurditiya xo kesi ré ca verdanime ne ki benime
dismené kurditiyeé.

C.Z. Piranij: Heté mezhebi ra yew problem esto yani?

Deniz Gunduz: Esas gani no wina béro ifadekerdis: Ma elewi me;
seke ézidi (yezidi) heqané xo wazené 0 kulturé xo, baweriya xo ser a
xebatan kené, gani elewi ki wina bikeré. Wini nébo né ¢i kewené (kuné)
témiyan. Ez bi xo ki elewi ya (1 dérsimij a. Herciqas ke ez Varto ra bi ki,
Varto ti zani, Dérsimi ser a hesab beno.

Mavajime eke ciyabiyayisé dérsimijan goreyé kirmanckiqiseykerdisi
ya ame kerdisg, gani kirmancé ma kurmancané elewiyan miyané xo ra
vejéré, cunke goreyé inan kurdbiyayis kurmancbiyayis o. Heté ra ki
tayé esiri esté ke yew qismé inan kirmanc yew qismé inan kurmanc o.
Mesela egira xirancikan néme kurmanc, néme kirmanc a. Nika yew

esiré eyni mintiga de néme alman néme ingiliz bena? Ez vano qey no
fikro xelet bingehé xo elewibiyayis ra géno. Her kes zano ke kurdi
homojen niyé, kurmanc esto, kirmanc esto, soran, goran esto. Heto bin
ra suni esto, elewi esto, ézidi esto, ehlé heq esto. Dewlete wexto ke
zulim kena, ninan yewbini ra céser néfinena. Vana kurd i derbaz bena.
Labelé seba tayé politikayan, dewlete né ferqané kurdan dusé kurdan
de se ceke (sileh) xebitnena. Mavajime her kes vano “Ezidiyan, kurdané
suniyan ra né serrané peyenan de zaf zulim diyo, dewé xo biyé tali
(vengi)”. Ti niyadana rast o, dewi biyé tali, ézidi remé, zehmet diyo
labelé inané ke ézidiyan ré zulim kerdo yew esira qorici ya 0 a egira
qoriciye sewbina yew egira suniye ré ki eyni zulim kerdo. Ma ke tarixé
kurdan de niyaderime, kurdan —elewi, suni ferq nikeno- zaf rey
yewbinan ré zulim kerdo. Seba ke ézidi sey suniyan wayiré heqané xo
yé diniyan niyé, zulimo ke inan diyo hina zaf ma dejneno. Mesela
elewitiyé ki wina ya. Ez vano ma kurdi eke bi ferqané xo yew bibime né
meseleyi qediné. Labelé seba ke siyaseté kurdan o ewroyén goreyé né
ferqané kurdan bi suur xebate nékeno, dewlete né ferqan dusé ma se
ceke xebitnena.

C. Z. Piranij: Na babete ser o mabéné sima 0 wesanxane 0 sazgehané
binan senin o?

Deniz Gunduz: Tekiliya ma G wesanxané 0 sazgehané kurdan hol a.
Ma ke né ¢i munaqese kerdi kurdé zanayeyi rastiye qebul kené. Labelé
tayé kirmancé (zazayé) ke xo kurd néhesibnené wina niyé, rastiye qebul
nékené. Goreyé fikré mi, xebate muhim a i ancax ma bi xebate xo
raxelisnime.

Anciya seba ke ma kirmancki ser a xebitinime, miyané
wesanxaneyané kurdan de yew avantajé ma esto. Cunke hema—hema
ke péro wegenxaneyé bini yé kurdan tena kurmancki ser a xebitiné
labelé ma her di lehceyan ki zanime. Aye ra ma hina hol veré xo
vinenime. Eke ma bigikinime, ma wazenime kitabané kurmancki ki
nesr bikerime. Cunke goreyé ma, kurdki tena yew lehcge niya.

Sewbina, heta ke desté ma ra béro gani ma sazgehané kurdan de ca
bigirime 0 kirmancki ser a bixebitime ke sasiyan rast bikerime.

C. Z. Piranij: Yani mesela kadroyan a?

Deniz Gunduz: Béguman mesela kadroyan a. Eke kadroyi bibé, siné

her sazgeh de bixebitiyé G kirmancki hina aver beré.

C. Z. Piranij: Nika ra pey projeyé sima esti? Eke esti, ¢i yé?

Deniz Gunduz: Projeyé ma zaf é labelé pere ¢in o. (Huyeno.)

C. Z. Piranij: Eke pereyé sima bibé, sima se kené?

Deniz Gunduz: Pereyi bibé kar zaf o. Hetani ewro ma siyés kitabi
veti, imkané ma zaf tay é. Mesela yew projeyé ma no yo: Ma wazenime
ke klasikané kurdki -kamcin lehce de bené wa bibé- biacarnime (tadime)
kirmancki ser. Goranki, soranki @i kurmancki ra. Bi na xebate ma
edebiyaté xo naskenime, xo hina hol naskenime G heté kulturi ra
nézdibiyayis viraziyeno. Ez nézano heta ewro kurdi cira edebiyaté
klasiki ser a hina zaf névineté. Mavajime ma gani Mem @ Zine @i Diwané
Melayé Ciziri... bi kirmancki biwanime. Cunke gani ma veré (verde)
edebiyaté xo nas bikerime. Veré klasiki, dima ki edebiyaté neweyi ra
ganinimiineyi béré acarnayis. Sey eserané Cigerxwin t Serko Békesi...
Eke né béré acarnayis, sewiyeya edebiyaté kirmancki ki do hina berz
bibo.

C. Z. Piranij: Sewbina vatis Gt mesajé to esto?

Deniz Gunduz: Mesajé mi no yo: Kurdi wa bi ziwané xo biwané i
binusé. No, ewro ¢iyéde sembolik bo ki kurdi gani wina bikeré. Cunke
sewbina rayiré ma ¢in o it ma ser a zulim zaf o. Ma ancax xo wina
biparézime.

Ma wexté veri de niyadanime, yew nusteyo kurdki ke kewténe desté
ma, ma zaf sa biyéne. Ge-ge ma vanime “Pilané ma cira ma ré yew
miraso nusteki néverdo!” Gani ma bizanime ke meste domané ma ki
naye ma ra pers kené. Coka ewro roja muhim a. Ma gani né ¢iyan wesg
fam bikerime G wina xover biderime.

C. Z. Piranij: Ez wazena persé peyéni persa. Varto de, Dérsim de, né
rojané peyénan Piran de festivali bi. Seba ziwan, kultur, edebiyati filan.
Né cayan ra venga sima dané? Eleqeyé inan G wesanxaneyé kirmancki
esté, cin é? Eke cin é, ¢ira?

Deniz Gunduz: Ney, venga ma nédané. Organizeyé winasi, bi desté
yew partiye yan ki yew griiba siyasi bené. Seba ke ma girédayiyé yew
parti yan ki griiba siyasi nime, kes ma dawet nékeno. Seba ke ma kesi
ré biat nékerdo, ma karé inan ré nébenime.

C. Z. Piranij: Tiya de ez wazena yew ¢i vaja. Mavaji na festivala

Pirani... Ez program ra ewniyayo. Mavaji pisporé zazaki Malmisanij o,
Malmisanij Piran ra yo, J. IThsan Espar Piran ra yo. Vate bo,
ziwaniseroxebitiyayis bo, xebata né merdiman zaf a. U program de
nameyé né merdiman get néveréno.

Deniz Gunduz: Yew numuneyi ki ez bida. Ez vartoyij a. Mi kitabé
kirmancki nusté u vartoyiji no sebeb ra mi sinasnené. Festivala Vartoyi
de, mesela kirmancki @ kurmancki ser a kami qali kerdo? Sami Tani
qali kerdo? Biney (tené) kurdki qali kerdo, dima seba ke kirmanckiya
xo U kirmanckiya ucayi yewbini négirewto, ¢carno ra tirki ser. Niyade,
Sami Tan pisporé kirmancki niyo labelé seba ke yew siyaset de cayé xo
esto, siyo uca behsé kirmancki kerdo. Homa ey ra razi bo, biney reklamé
ma ki kerdo.

Wa a ki uca bimano, festivalan de venga sairané tirkan dané, éné
siirané xo wanené, sohbeté xo kené labelé venga nustoxané kirmancan
nédané.

Ci heyf ke siyaseté kurdan ki asimilekerdisé kurdki de cayé xo
girewto. Edi niyet ¢iyo ez nézana labelé peyniya né siyaseti de ma di ke
saré ma hema-hema ke ziwané xo xo vira kerdo. No het ra gani siyaseté
kurdan ki béro rexnekerdis. Dewlete xora ziwané ma kerdo gedexe,
keso ke rindiya kurdan fikiriyeno gani xover bidero ke ziwané kurdan
vindi mebo (nébo). Siyaseté ma no problem xo ré bar nékerd. Her ca de
tirki ame qiseykerdis i no ki bi sebebé asimilasyoni. Ez bi xo wina fam
kena. Eke dewlete ziwan kerdo qedexe, démek no yew siyaset o. Keso
ke kurd o 1 tirki qali keno, niyeté ey ci beno wa bibo, netice de héz
(gewet) dano né siyaseti. No sebeb ra keso ke tirki qali keno, seba kur-
dan siyaset bikero ki zerar dano kurdan. Kurdan ancax wexto ke bi
ziwané xo karé siyaseti 0 ilimi kerd, o wext xo raxelisnené. Dewlete
naye zana, coka her ¢lyé xo kerdo seferber ke ziwané ma orte ra wedaro.

C. Z. Piranij: Ez sipas kena.

Deniz Gunduz: Ez ki sipas kena.

EZ DEYNDAR O

Mutlu FIRAT

Tufangé desté xo
Dabanceyé miyaneyé xo
Teba qulikeké dési de.
Deyné min é sima ré

Sima ré deyndar o ez.
Sima birayé min é muasiri,
Teba tersé ¢cimané xo

Sima ré deyndar o ez.

08.07.2002

TI CIN A NIKA
Mutlu FIRAT

Ci umidé ke néqediné

Ci xeyalé ma yé rindeki bi...
O ke

Ti ¢in a nika...

Nika tena kincé to esté.

Né welati de

Goni, hesiré ¢iman,

Teba dejayisi ra

Kincé to mi ré kewti.

08.07.2002

18



WESIKIYA XEBATE

Hebun OKCU (')

Ii z1 sey mi sinifa sesine de wendéne. Zafé ¢iyan de Eli tewr sere

de bi; embazan reyde xirecir kerdis de, sinife de G heta wexto ke
malimé ma sinife de yo zi qelebalix @ vit-vit kerdis de, mehla de heta
nimeyé sewe kuce de gérayis Gt miziriye kerdis de yew ey ser a ¢in bi.
Héna qet dersa xo néxebitiyayis de, qelem 1 defter G kitabé ke babé Eli
bi hezar zehmet ey ré herénayé i héna kincé ke ey ré girewté, wina leze
dirnayisé inan de G bénezaketiye de, mi gore Eli sinifa ma de o yewin
bi.

Ez keyeyé ey nézanena, la ma embazé ke ey reyde mekteb wendéne,
ma het get qiymeté ey némendbi. Ci ré ma qiymet bidin ey?!... Eli di
serri veré ma dest bi mektebi kerdo, la ma eyni sinife de wanené. Seke
sima zi texmin kené, di serri sinife de mendo. Wexto ke merdim dersa
x0 néxebitiyo, malimi zi puan nédané merdimi o sinife de verdené. Edi
vengé ey biyo sey vengé camérdan. Dersa xo néxebiténo la zori reyde
belayé xo saweno ma G vano “Sima dersa mi binusé!” Coka zi her kes
tira remeno.

Insané mehla ma heme feqir é. Ma dewan ra ko¢ kerdo G ameyé
tiya. Ma négskené nané firne biherénin. Wina kuncé kuceyi de yan zi
seré banané ma yé yewlayan de tentri esté. Cini mir alawené G nané
x0 né tentran de pewcené. Seba ke tentire germin biké zi, payizo peyén
de ma siné veré Cemé Diyarbekiri ra qirsikané pemeyi dané aré G ané,
dima ra hem pé tentire kené stir i hem zi ma xo ré zimistani soba de
finené ta i xo kené germin. Arédayisé qirsikané pemeyi karéko zaf

1. Ez 10. 08. 1993 de Diyarbekir de ameya dinya. Nika “Seyrantepe Ilkogretim
Okulu” de sinifa 6. wanena. Hetani nika mi ¢end hikayeyi nusté. Yew hikaya
mi (tirki), 07.01.2004 de mekteba ke ez tede wanena, yani Seyrantepe
IIk6gretim Okulu de yew musabaqa de xelata diyine girewte.

Seba tegswiqkerdisé nustisi G redaktekerdigé na hikaya ez Rosan Lezgini ré
sipas kena. (Hebtin Okc¢u)

giran o. Heta merdim yew kar néko, merdim qiymeté ¢iyék zi nézaneno.

Veré cu dadiya mi i babé mi G eta mi siyéne qirsiki dayéne aré 0 ez
zi keye de biyéne miqateyé waya xo. La emser babé mi va “Ti édi biyé
pil, emserr ma reyde bé qirsikan aréde.” Ma rojéko yewseme sefeqék
rew wuristi siy veré Cemé Diyarbekiri. Ma nat G wet zaf gérayi. Peyni
de yew traktor kewt miyané hégayi 0 cite kerd. Ma zi kewti traktori
dima G ma qirsiké pemeyi yé wigki dayi aré. Héga heme gel Gt camorin
bi. Merdim néeskayne ke tede bigeyro. Arédayisé qirsikan ende zehmet
bi ke merdim ca de biyéne rincan. Mi dest esté yew qirsike, hema ke
qirsike mi dest de néamiya, ez ginayéne erd ro. Ez camor de edim bibiya.
U desté mi zi zaf cemidiyayéne. La mi ewniyayéne babé @ dadi @i eta xo
ra ke é zi eyni zehmet vinené, loma mi xo ré vaténe “T'u karo rehet ¢in
0. Madem ez nan wena, gani ez zi bixebitiya...” U gama ke mi
ewniyayéne doré xo ra ke zaf kesi sey ma ameyé xo ré qirsikan dané
aré, a game mi zi wasténe ke ez zaf bixebitiya G wa qirsiké ma hemine
ra zafér bé.

Keyeyé Eli zi ameybi. Babé G dadi i wayé ey zi ameybi ke xo ré
girsikan arédé. Inan Eli zi xo reyde ardibi. La Eli uca zi get néxebitiyéne,
x0 ré inan dima tews geyrayéne. Gama ke yew miyané hégayi de ginayne
erd ro, Eli bi inan huyayéne G gesmeriya xo bi inan kerdéne.

Yew deme ma heme biy rincan. Ma bibi vésan zi. Babé mi va, “Ma
binék biarisin, nan biwerin @i dima ra héna wurzin bixebitiyin.” Gama
ke ma nigti ro, babé mi veng da keyeyé Eli zi. Ey zi ameyi ma het t ma
piya xo ré nan werd. Seba ke babé mi zi diybi ke Eli get néxebiténo,
coka babé mi va, “Eli, eke merdim néxebitiyo gani nan zi néwero!...”
Dadiya Eli va “Tuté ma yo lajin tenya o yo, ma binék delali kerdo, qet
néxebiténo...” Babé mi Eli ra va, “Eli biewni, eke merdim néxebitiyo,
merdim vésan maneno. Her wext dadi G4 babé merdimi néeskené
bixebitiyé Gt merdimi delali biké. Roje bibo, & bené pir, édi xebate inan
ra néna. Xora inan heta nika seba to zaf zehmet diyo. Ti édi biyé camérd.
Nika ra pey gani ti zi bixebitiyi. Hem xo weye biki &t hem zi heté dadi
babé xo biki...” Babé mi xebata derse ser o zi zaf ¢i Eli ra vati. Babé mi
tira va “Eli, eke ti roje de nim saet derse bixebitiyi i mektebi de zi hol
gosé xo bidi qiseykerdisé malimé xo, ti go zaf ¢i bimusi G zaf jéhati bi.
Belki ti wina jéhati bi, ti yew mektebo berz biwani G bibi malim zi. A

game ma go to ra vajé, Eli Xoce.” Gama ke babé mi tira va “Eli Xoce”
wina keyfé Eli ame, seke birra zi biyo malim. Babé mi tira va, “Gama
ke ti bibi malim, ti go zi biwazi ke heme telebeyé to maquli bé, dersa xo
wes bixebitiyé...”

Dima ra ma wuristi xebitiyayi. Labelé Eli na rey dest pé kerd, heté
dadi G babé G wayané xo qirgiki dayi aré. Ma hemine wina leze dayéne
aré ke hela ma ra kam zaf dano aré. Laté destané ma hemine peqiki
daybi. Zereyé destané ma wina vesayéne ke qet mevajéne. La hetani
éreyék ma yew romork qirsiki dayi aré. Babé mi ma ré G babé Eli zi
inan ré siy yew traktor kira kerd. Ma her di keyeyan zi qirsiké xo bar
kerdi. Wexto ke ma resay mehla édi tariyé sani bi. Badé ke ma qirgiké
xo kirigti berdi seré bané xo de kerdi dizewane, hema ma hemine kincé
xo veti 01 sereyé xo sut. Ez a roje ende bibiya rincan ke hema mi mirdiya
x0 sami néwerda hewné mi ame 0 ca de ez hewn de siya.

Kar zehmet o la wexto ke merdim karé xo bigedéno i dima ra
meyweyé karé xo bido aré, ¢i keyféko wes o. Nika ¢i gama ke dadiya mi
nan pewjena 1l ez nan wena édi ez zanena ke keda mi zi tede esta. U
héna zimistani gama ke ma soba finené ta G ez xo kena germin, ¢iqas
keyfé mi yeno ke germbiyayisé soba de keda mi zi esta.

Na rey ma ageyrin embazé mi Eli ser.

Badé a roja ke ma 1 keyeyé Eli piya siybi qirsikan 0 siretané babé
mi ser o, ez ewnéna ke Eli mekteb de zi bediliyayo. Béveng biyo. Sinif
de édi gelebalix nékeno. Tim sereyé ey kitaban ser o yo, waneno. Re-
rey, tay ciyé ke fam nékeno, yeno mi ra perseno. Re-rey zi, malimi ra

perseno.

Mi hetani nika qet nédibi ke Eli cewabé yew persa malimi daya la
vizér mi di, gama ke malimé ma yew perse ma ra persa, Eli zi desté xo
kerd berz. Malimé ma zi heqé cewabdayisi da Eli G ey zi cewabéko rast
da. Hende keyfé mi ame. Zaf keyfé malimi zi na yewe ré ame G wexto
ke malimé ma tira va, “Eferim” mi ewniya riyé Eli ra, wina bibi wegik
ke mi ¢i rey Eli ende wesik nédibi (3).

Diyarbekir, 09. 02. 2004

2. Seba ke ma néwast ziwané Hebtin Okc¢uyi bibediliyo, ma na hikaye redakte
nékerde, sey eslé aye wesanaye (nesr kerde). (Noté Redaksiyoné Vatey?)

DERSIM

Cigdem KARABOGA

Welaté mino henén esto ke
Zereyé mi de veseno

Sey pérodayisi yo

Pérodayisé ma yo.

Rayé ma birnené

Koyl wayiréni kené néverdané
Néverdané rayi bibirné.

Ax Dérsim, ax!
Wazeme bime lewé to
Omida to bime
Pédima bifetilime
Tije ke est

Koyané to de Dérsim.

Ax Dérsim, ax!

Hen wazeme ke

Adiré to de bivesime

Bivojime koyané to de Dérsim.

Ax Dérsim, ax!
Goniya ma, hesreta ma, tija ma

Ax Dérsim, ax!

22.09.2003

22



SERKEWTENA ZERENCAN ()

Ez zerencan ra zaf hes kena. Zerencé gozeli, é

a

a—
.
stisiki, é cirri. Kewnéré rubati, é celabi, é
serdari. U mariyé narin 0 delali. Ci teyré wesik -
L "
*

4

é. Nukila inan str a, seke hine kerda. Cimé inan
gilover é. Wina masum 1 delal é ke ez bi saetan
biewniya miyané cimané inan ra zi ez mird
nébena. Sereyé inan sey qijik G kund 4 héliyan

bébicim niyo. Wina sereyéko wesik ke miyané n
purtéké nermiki de piste yo G gewdeyé inan de
weré keno. Sereyéko maqul; ne qure ne ehmeq 0 ne zi bétore yo. La
ende zi biesalet o.

Qijiki zi cemé ma de esté la ez ne inan ra G ne zi vengé inan ra hes
kena. Gendel é. Ci ciyo pis estbo, hé ser o. Nukila inan zi qet wesgik
niya. La kund? Tew ¢imé ey manené ¢cimané Husé seydbazi. Ruhé mi é
camérdi ra gino. O dismené zerencan o! Héla zi bébext o. Maya mi vaténe
“Eke héla keysa xo bivino seno verekané ma zi biwero...” Ci bérehm o!

Ez hechecikan ra zi hes kena la seni ke payiz yeno terké ma kené
siné. La zerenci wina niyé. Hamnan @ zimistanan her wext koyé ma
pirri zerenc é. E get terké ma nékené.

Koyé ma de ¢igas zerenci esté heme embazé min é. Wexto ke ez nésina
veré pesi, hela sima xo ré béréne seyré min 1 zerencan bikéne. Ref bi

(*) Kurmanckiya (kirdaskiya) na hikaye, “Musabeqeya Hikayané Seba
Domanan a Yewine” (10. 05.2005) ke Belediyeya Stri ya Diyarbekiri organize
kerdebi de, miyané 40 hikayan de xelata diyine girewte. Eslé na hikaye
kirmancki (zazaki) bl la mi tadaybi kurmancki ser i musabeqe ré sawitebi.
(Rosan Lezgin)

ref yené, xo miyané pesé mi de nané ro 1 pesi reyde é zi cerené. E
zanené ke ez inan ra hes kena coka € zi mi ra hes kené. Sariya sewdiri
de gama ke ez G Belek ma bolé xo ver bi verpalané koyi wa ramené,
seni ke ez vengé inan sinawena, eyni ez keyfan ra xerigéna. Mi vengé
inan ezber kerdo. Ez zi vengé xo kena sey vengé inan G wanena:

“Qaqibo, qaqibo, qaqibo! Qub, qub, qub!...”

Yew mi ra Gt yew inan ra, ez bala xo dana ke doré mi biyé pirri zerenci.
Ez bi saetan temaseyé nukila inan, nexgé séneyé inan, baskané inané
wesikan 1 pencikané inané pembe U narinan kena.

Rey-rey wina ref bi ref perrené, siné xo diyaré zinarané Koyé Sipi de
ronané. Ez héna wanena. E zi wanené. Bena qub-quba ma. Ez vana
gey ma ziwané yewbini ra fam kené. Maya mi vaténe “Gama ke zerenci
téreyra hewa ra perrené, na deyire wanené”:

“Ma nukilstr &, basknexgin é

Xemlé welaté kesk-hégin é.”

Mi panc sinifé verni dewa xo de wendi i ez ha heme hiré sinifané
miyanénan zi saristan de wanena. Ez keyeyé keké xo de manena. Keké
mi zi wendo, biyo mamostayé edebiyati la ez wazena veterineriye
biwana. Ci heywané ke néwes bibé ez do biewniya inan ra. Cunke ez
heywanan ra zaf hes kena. Ger¢i nika zi seba ke embaziya min 0
zerencan serdin nébo ez tatilé hamnani de sina dewa xo 0 ko ra gérena
la zimistanan wendisé mektebi ver ez nésena séra dewe. Veré cli wexto
ke mi dewe de wendéne, wexto ke hema vewre nékewta, rojané seme 1
yewsemeyan mi kitabéké xo girewténe, ez i Belek ma piya siyéné veré
pesi.

Dewa ma zafrindek a. Pistiya xo sanaya lat i zinarané verpalé Koyé
Sipiyi. Seni ke roj vejéno, tiréjané xoyé verénan rijneno zereyé odeyané
ma. Céré dewa ma zi destéka qijkek a. Péro bi baxce, bostan, héga G
darané fékiyan xemilnaya ya. Cemé Muradi bi xume-xum biné desta
ma ra herikéno. Miyané dewe de, coré dewe de dinya Homayi héniyé
esili esté ke hamnan  zimistanan hertim herikéné. Héniyé Xezale,
Héniyé Véwe, Héniyé Cami, Héniyé Zerencan... Awa inan eyni sey cirra
sitl sipl 4 wina zi girin a. Ha bisime ha bigime, merdim aye ra mird
nébeno. Hamnanan awa héniyané ma serdin a, zimistanan zi girik a.

Bi awa Héniyé Aréyan di aréyi gérayéne. Héniyé Hewze esto, sima
biviné, pirri mase yo.

Wexto ke merdim diri ra ewnéno dewa ma ra, bani miyané darané
fékiyan ra néasené. Xewxéri, migmiséri, sayéri, gilyazéri, érugéri,
incaséri, zerdaliyéri G muriyéri pirr é. Gozéré ma esté, koyi reyde sere
ancené. Wexté siyayisé seré rezan, babé mi bi baran gozan beno heté
Erxeni, Piran, Gél 1 Cérmige de roseno. Herinda gozan de ma ré sirane
herineno.

Pesé ma zi zaf 0. Maya mi riino teze, penir  tantur virazena. Oyo ke
vési yo babé mi beno stike de rogeno pé ma ré kincan, firagan @ ¢i-miyé
hurdi herineno.

Dewijé ma heme né gureyi kené. Jéhati yé. Hamnan 0 zimistanan
tim xebiténé. La o Huso seydbaz ney! Ey qiré zerencan ard. Tiralo heram.
Zimistani xo ra névineno ke giro vewra seré bané xo biruwo, pabeyé
ciniya xo xala Perigsane verdeno la méro rayiré ¢cend saetan sino zerencan
ré daman ronano. Homayi heqé zerencan ey ra girewt!

Veré ct keyeyé ey de belki nézdiyé da-vist qefesé zerencan estbi G
heme zi pirri zerenci bi. Dapira mi vaténe “Bilbil dekerdo qefeso zerrnén,
ey vato ax welat!” Nika & zerencan zi wini vato!

Huso seydbaz wexto ke yaban ra agérayéne, hertim ¢imé mi ey ser o
bi. Mi bala xo dayéne ke hani yo xo qure keno 1 cor de yeno, her di desté
ey pirri zerenc é. Lingé inan pé wa giréday 0 kerdé miyané desté xo.
Sereyé inan veracér sindiliyayné. Hetani ke siyéne keyeyé xo ¢cimé mi
ey ser o bi. Hende zerriya mi bi é zerencan vesayéne, berme kewténe
qgirrika mi. Homay1i zi ey ré néverda, pirnikané ey ra ame teber!

E rojan babé mi amebi stike. Ey ma ré qal kerd ke Hus gama ke
reyna siyo seyd, yew zinar ra lér biyo i linga xo sikita. Bi zor xo resnayo
keye. Nika bi linga sikita miyané cayi de yo. Babé mi vaténe “Tew néseno
x0 ré siro destawa xo zi birijno”. Ox bo!

Par zimistani tatilé serrneweyi de ez, keké xo G veyva ma, ma piya
sibly dewe. Werrekna sima bidiyéne, gama ke ¢imé ey bi ma gina Belek
seni bi vazdayis ame verniya ma. Keyfan ra kerdéne ke mi biwero.
Wexto ke babé mi o ardibi hema bociyéko ¢endroje bi. Miyané pistiya
ey de semté beleki estbi coka dapira mi va “Wa nameyé ey Belek bo”. O
wext mi sinifa hiréyine wendéne. Mi Belek ardéne kerdéne biné cayé

x0 la dapira mi néverdayéne. Zaf wesik bi. Mi o kerdéne verara xo 0
hetani san min G ey ma kay kerdéne. Babé mi vaténe “Riyé né kutiki ra
no lajek do sinife de bimano!” Dadiya mi her roje sit dekerdéne yew
uskuraya qafike 1 dayéne ey. Leze pil bi. Wexto ke bi yew kutiko gerase
édi mi reyde ameyéne siwaneyiya pesi. Babé mi vaténe “Kutikédo sey
Beleki pistiya to de bo, ziyadeyé sereyé vergan o ke heté sima wa bériné!”

Bi hiré serri ke ez saristan de wanena. Tewr zaf ez bériya Beleki
kena. U xora zerenci miséwa yené hewné mi.

Nara, gama ke ma siy dewe, wini vewre varaye, eyni bi qasé qama
babé mi. Wexto ke vewre zaf varena Husi ré weré yeno. Zerenci bené
vésan U ¢imé xo ro siyayiye carnené. Hus zi veré xo saneno koyan. Végér
zi sino diyaré Giré Pastmaseyi, bi huyeyi qasé palaséke vewre dano
kiste, siyayiye vejeno. Damané xo ronano @ qtt rijneno ser. Né tewir
seydira vané “lext”. Hus xo ré zi yew meteris virazeno . pawibé zerencan
vindeno.

Zerencé rebeni ke vésan biyé G wini berz-berz perrené, ¢cimé xo ro
siyayiyéke carnené. Eke ¢im ginené cayé lexti, hema sifte yené ser. E
nézané ke Husi inan ré dami ronayé! Refé zerencan yeno ser o ronano G
gama ke qiit wené, lingé inan dekewené daman. O wext Hus zi wina bi
qureyiye meterisé xo ra vejéno 1 sino € zerencé ke dekewté daman yew
bi yew gefilneno.

Gama ke tatilé zimistani de ma gibiy dewe, di roji tédima vewre
varaye. Sefeqék rew seni ke ez hewn ra biya haya, sikiya mi zerri ke
Hus siyo seyd. Ez vejiyaya teber. Hema newe sefeq 1€l bibi. Erdi tebati
néda mi. Mi venga Beleki da t ma piya veré xo sana qiyameyé Giré
Pastmaseyi. Seba ke asmén saye bi, vewre cemidiyabi. Lingé ma vewre
de nésiyéné war. Hetani ke ma xo resna coré Giré Pastmaseyi édi dinya
bibi germine. Pistiya mi ereq de mendibi. Mi ewniya ke refék zerenci
hé hewa ra cerixéné. Ses hebi bi. Beno ke babi, dadi 4 car zi leyiré inan
bi. Yani yew keye. Mi zanayéne ke Husi dami ronayé G meterisé xo de
pawibé inan o. Coka mi xo zerri de duayi kerdéne ke wa & néré seré
lexté Husi. La seke duayé mi qet gebul nébé, rast siy seré lexté Husira
nisti! Dlri ra mi ra asayéne ke hé lexti nukil kené, wené.

Keyeyé mi biveso! Zaf biyé vésan. Edi ez bigirayéne zi béfeyde bi.
Xora ez biqirayéne, Hus ka vajo “Lajé to seydé mi herimna” i miyané

dewe de babé mi de péro do.

Beleki kista mi de tiliinc dabi G ez zi gelefiski ronigta. Mi riyé xo
kerd miyané destané xo 1 ez xo ré zerencan de mat menda.

Heywax!... Biye pirt-pirta zerencan. Heme kewtibi dame. Ha pirt,
ha pirt la eyb o eyb! Nésayéné biperré.

Hus meterisé xo ra ame teber. Keyfan ra kuxte-kuxta ey bi, séneyé
x0 kerd pak. Qutiya cixara céba selwarané xo ra vete, yew cixara piste
0 da kewt ra ser. Cifteyé xo ceprast est milé xo G bi qureyiye heté lexti
wa si.

Tije riyé vewre helnabi. Hus gama ke rayir ra siyéne, biné lingané
ey ra vengé qirpiniya vewre hetani gogé ma ameyéne. Beleki gogé xo
kerdibi qit. Ey zi sey mi ge ewniyayne zerencan ra 0 ge zi ewniyayne
Husi ra.

Mi ewniya zereyé cimané Beleki ra, ey zi ewniya mi ra. Seke Beleki
zi fikré mi fam kerdo G pawibé vengé min o. Gama ke édi tay mendibi
ke Hus bireso bi zerencan, nigka ve ra mi va “Belek ha Belek!” U Beleki
bi ’ewtiya xo sey virsiki ¢il da. Mi zi da ey dima. Cend gami mendibi ke
Hus 1 Belek téreyde biresé cayé zerencan. Ez nézanena tersan ra bi
yan zi zerencan xebera xo kerdebi yewe la her heme sesine zi reyke de
firr da xo G perrayi. Her di mixé daman zi xo reyde kerdi we  kewti ra
hewa.

Bi qasé da-pancas metreyi ez diré inan de biya. La Belek 0 Hus
piya resaybi cayé lexti. Ma heme hiré zi fekakerde mendibi, ma milé xo
kerdbi derg G cér ra ewniyayéné zerencan ra. Miyané asméné sayeyé
keweyi de inan xelekéka hiraye xéz kerde 01 dima ra heté titiké Koyé
Sipi wa gly. Qub-quba inan bi. Seke na deyira zerencan vaji:

“Qaqibo, qaqibo, piréze

Ma hakan kené bi réze...”

Hus cayé xo de sey yew heykelé ke vewre ra viraziyo, wini cemidiyabi.
Mi keyfan ra da ¢epikan ro. Belek seke bireqisiyo, wini nat i wet ¢irtiki
day G ame veré mi. Diyaré giri ra hetani ke ma ameyi verpalé peyé
dewe, min 1 Beleki seré vewre de belki se teqle est. Ma vewre de bibi
cilsipi.

Gama ke ma resayi keye, babé mi velg dayéne pesi. Mi dadiya xo ré

qal kerd la aye mi ra bawer nékerd. Keké mi gogsdariya ma kerdéne. Ey
va “Ez bawer kena. Gama ke Husi mixé dame erd de kuwayé, erdo
cemidiyaye wisk biyo. La dima ra tije ver ra cemed viligsiyayo G mixi
asan webiyé. La helal bo é zerencan ré! E zerenci zaf biaqil biyé. Xebera
x0 kerda yew 1 xo damané Husi ra xelisnayo. Helal bo inan ré!”

Keké mi ma piroz kerdi. Mi zi keké xo ra va “Zerenci do seni lingané
xo layé daman ra bixelisné?” Ey va “Ti meraq meke! E zerencané ke
sayo xo damané Husi ra bixelisné, & do bigé lingané xo zi layé daman ra
vejé.”

Ez nézana, gelo inan lingé xo layé daman ra veti, néveti?

Diyarbekir, 28. 10. 2004

WEKIL

Huseyin BURKE

Ez sima ra hes keni
Her guré sima keni
Sima rayan bidi mi
Ez xu vir a nékeni

Mileté ma feqir o
Tunedi bt (biyo) wekilo
Dé biini ¢alimi yi ra

Pé rayani ma b pilo

Veri beri b’ beri géreno
Sond-selawat wiineno
Sima mi bisawi meclis
Guré sima safi beno

Mileté ma feqir o
Tunedi bt wekilo

Dé biini calimi yi ra
Pé rayani ma bt pilo

Feqiri inan keni

Ci viino sey yi keni
In merdim zafi hol o
Zafi lez xapiyéni

Mileté ma feqir o
Tunedi bt wekilo

Dé biini ¢alimi yi ra
Pé rayani ma bt pilo

Qédé mileti hol ztino
Ez virazen cehdano
Qilan ntno dozer fek a
Keni destan G duzano

Mileté ma feqir o
Tunedi b wekilo

Dé biini ¢alimi yi ra
Pé rayani ma b pilo

Ez virazen pirdano

Pey d’ néverden, ver diino
Sima meraq mekiri

Sima névineni derdano

Mileté ma feqir o
Tunedi b wekilo

Dé biini calimi yi ra
Pé rayani ma b pilo

Feqiri Gin sey yi keni
Gureyé yi virazeni
Memleket ray dino ci
Heti meclisi ya saweni

Mileté ma feqir o
Tunedi bt wekilo

Dé biini ¢alimi yi ra
Pé rayani ma b pilo

Angara d’ deyis beno
Gos cewi ra nékweno
Dé biini ¢alimi yi ra

Silam-sebah birneno

Mileté ma feqir o
Tunedi bt wekilo

Dé biini ¢alimi yi ra
Pé rayani ma b pilo

Coligiji pey ra dim sini

Vin ma “Derd xu ci ri viini”
Stino xu ti ra nimneno

Zaf perseni névineni

Mileté ma feqir o
Tunedi bt wekilo

Dé biini ¢alimi yi ra
Pé rayani ma b pilo

Pilo bt beg, axa wo
B wahari masawo
Ez sima nésinagnen
Sima ray néday mawo

Mileté ma feqir o
Tunedi bt wekilo

Dé biini ¢alimi yi ra
Pé rayani ma bt pilo

Inani r’ cay dekiri

Mi zaf mesxul mekiri
Rizq xu Ellahi ra biwazi
Ez sima ri se kiri?

Mileté ma feqir o
Tunedi bt wekilo

Dé biini ¢alimi yi ra
Pé rayani ma b pilo

In merdimi feqiri
Néskeni uca vinderi
Faydé in ma r’ ¢inik o
Cehdé Colig zaf dar 1

Mileté ma feqir o
Tunedi b wekilo

Dé biini ¢alimi yi ra
Pé rayani ma bt pilo

Dano tayén thalano
D1ini ci zéde perano
Ge-ge xu hol ¢carneno
Durust bi, bi seytano

Mileté ma feqir o
Tunedi b wekilo

Dé biini ¢alimi yi ra
Pé rayani ma b pilo

Tay ceqal-¢uqal yeni
Dor-malé yi géreni
Beni bar @i pavyonan
Yewbin hol sinagneni

Mileté ma feqir o
Tunedi b wekilo

Dé bini ¢alimi yi ra
Pé rayani ma b pilo

Zimél 0 ra verdeno
Nisen ro dismis beno
Aqili yi imo sere
Nézdi ra se¢im beno

Mileté ma feqir o
Tunedi bt wekilo
Dé biini ¢alimi yi ra

Pé rayani ma b pilo.

CIRANE
Ercan SARICICEK

Na xelefa biné dare,

ATA 1A 2
AT1A 1A A
ATA 1A 2

ATA 1A A

Merg a veré né keyberi ()
Vaje, bé to ez se bikeri?
Meste kuna raye sona
Wa nébermé ¢imgilori.

Raya mi tim begle bike
Pésgira mi vindi meke
Kesé ma qe vir a meke
Hetani ez ama kaleke.

Ercan, ez welatparéz a
Welat ra sona ez bé riza
Xeribiye mi ré tal G tuj a
Dewa mi mi ré germ 1 tij a.

(*) keyber: kéber, kéver, ¢éber, ¢céver, céwer

ASTAREYE DOMANTINA MI

Nevzat GEDIK

Wexto ke ez hina (hona) doman biya, bi (hebi) hezaran astareyi
seqitiyéne, ginéne wara ruyé asméni (azméni) ra. Mi xo ra pers
kerdéne: Astareyi ginené koti ra, koti vesnené 0 kené rosti?

Wexto ke ez hina doman biya, bévengiye biye. Sewi derg bi, ne ilim
bi ne teknik bi, ne ki (zi) xebera ma inan ra biye. Maya mi, ma dormé
x0 de kerdéne top it ma ré saniki (saniki) vaténe.

Vaténe: “Ju cénike bena; domanané xo ra zaf hes kena. Rocé zaf
xirab néwes kuna, endi nezré royi (ruhi) de yani royi ver de bena. Domani
kuli vésan 0 tésan dormé maya xo de éné-goné, berbené. Maya dina,
ebe né halé xo vezena ra, domanané xo ré non pojena, dana ci, kena
mird. Domani ke berbige xo vindeno, maye tepiya kuna biné cila xo.
Nézdi yo ke maye endi bimiro, mérdé daye kar ra éno. Eno ke hal cénike
de némendo. Desti re ci bené lapi (desté ey ver o kuwené). Cénike vana:

-Bé 1é mi, bé berziné mi de ronise. Ma piya emré ramit, ma feqiriye
0 qara dinya gewre piya ante; ma her ¢i piya di.

Mérik vano:

-Vace.

Vana ke:

-Ez miren, zéde néanceno. Domané mi bené séyi, veré dés 0t diwaran
de manené. Wesétédi mi to ré esta: Ez zanen ti reyina zewecina 1
démarri ana domanané mi ser. Démarri heqaret re domanané mi kena,
dana piro, kuna. Weséta mi a wa ke ti desté miné juyi (yewi) cira keré,
na diwar ra dar de keré. Heke démarri qariye, hérs biye, wa hebi desté
x0 medo domanané mi ra, wa hebi desté mi domanané mi bikuyo
(bikuwo). Desté mi domanané mi nédajineno, a taw (wext) kuyayin 0
heqareté démarri domanané mi ré zaf zor néné.”

O taw vengé lingané merdene nézdi re ma kerdéne, merdene pey
gosé ma de biye. Ca G cangi ré ma biyéne hesret, erdé (hardé) Heqi de

ma ré bosté ca némendéne. Ma biyéne maciré welaté xo, merdene cala
gosané ma de ca gureténe, xof U ters kewténe zereyé ma.

Maya mi vaténe: “Ez ki ke merda, wa desté miné juyi cira keri, a no
diwar ra dar de keré. Piye sima Elmani ra eno zewecino, wa demarriya
sima hebi desté mi bido sima ra, desté mi sima nedajineno”.

Biyéne pirte-pirta zereyé ma, qelbé ma biyéne teyrédi kiivi, gefesé
séneyé ma ci (ey) ré teng améne. Bina (cifé) ma biriyéne, poré sereyé
ma biyéne gij, piréné cané ma ma ré teng améne, cermé ma ma ré teng

améne; aqilé mayé domantine talan biyéne.

Xeyb ra vengé suware (suware) G bermayisé (berbigé) céniyan améne
ma, biyéne gin 4 siwan. Nameyé Heqi yo ke ma vir ra sibi, améne viré
ma, ma venga Heqi 01 ziyar i diyaran déne. Qet kesi ra veng névejiyéne.
Vengé ma béwayir mendéne. Mi vaténe anika Xiziré kelek @i gemiyan
ma ser de éno. Wext biyéne teyrédi kiivi ki ma ser ra derbaz nébiyéne.
Ne hirayisé estora Xiziri améne ne ki figqiyé xo ma ré mendéne. Vengé
ma tepiya gulbang (zimi) déne, améne resténe (resayéné) gosané ma.
Vengédi békes bi, ma vengé xo ra terséne.

Ez 4 birayé xo yé qiji béveng bermayéne (berbéne), hesiré (hestiré)
cimané min G birayé mi biyéne tofané Nuh Pexamberi; kemer, zinar,
dar G ber xo de suténe ardéne cér. Ma hesiré xo 0 ¢ilma pirnika xo
béveng kerdéne huciké xo ra. Séytine zereyé ma dejnéne, zereyé ma
biyéne xirab.

Ma géréne (céréne) maya xo ver a:

-Ti Heq kena memire! Ma bé to se kenime, kam ma ré sanika vano?

Sond G peyman déne, vaténe:

-Xizir bo ez némiren, mi leqi kerdé.

Tené diyaxi améne ma. A sewe hewn nekewténe ¢cimané ma. Dewa
ma péveré gilé koyi de biye. Dinya gewre hewno girin de biye. Yew (ju)
ez, yew birayé mi, yew ki astareyé asméni hésar bi. Ma sewe erey (heré)
maya X0 piyéne (pawiténé) ke wa memiro, wa saniki bewayir memané.
Eke vengé xo biriyéne, ma venga ci déne. Eke sewt kewt re ci, tené
sebré ma ameyéne. Aye ke sewané dergan de axina xo anténe, piye ma
kewténe viré ma.

Maya mi ke ma ré saniki vaténe, astareyi ginéne wara, ginéne peyé
koyan ra. Sanikané maya mi de peyayé (piyayé) holi bi, peyayé sér

egidi bi. Aye vaténe: “Piyayédi henén bi ke, qe astaré xo ruyé azmén ra
¢iné bi.”

Heke astaré ruyé azméni ra bigeqitiyéne, aye vaténe: “Piyayédi hewl
1t héja merd.”

Wexto ke ez hina doman biya, ez tena kewta re rayané ¢olan 4 koyan.
Mi vaténe: “Ez ke biresi pé koyan, astareyé ke seqetiyé giné wara, ez
sikin ina bivéni.”

A roje ra nat, ¢cend serri yo ez ri astareyané ke seqitiye giné wara
géraya (céra). Ez bi giyé (ciyé) astaran (*) xapiya. Mi desté xo kerd derg
ke pé bigéri (bicéri), si xo ra.

Bino gérayis ez ama gina tiya, mi bi no gérayis raya zereyé xo qedéné.
Ez ciqas (¢cixa) ke domantina xo ra diri siya, tepiya ama resta (resaya)
domantina xo.

Hina omidé mi esto. Eke ez rojé rasté astarédi kewteyi (waraginayeyi)
ama, belki (berk() ez ruhé mayané merdiyan ey (dé) de vinen. Belki
nisen ro tey (tede) mucul ben, vana ke: No cend serri yo ke ez re to
géren, ez gelek qefiliya, ez tené biarasiya. Ez vana ke: “Dayé, sanika to
sanike biye yan ki emré ma?”

Frankfurt am Main 04.07.2003

(*) giyé estari (ciyé astari): Tirki de 1-kayan y1ldiz 2-y1ldiz bocegi, ates bocegi.
Tiya de manaya diyine de yo.

PILONE XWI RA VACI
“TESLIMBIYAYISE SEX EVDIREHIMI CIN O”!

“Kitabé tayé goniweran nusiyay dinya di
la kitabé Delu Fikri nénusiya hima,
1o ra aseno Piran!
Cigas ki gedané ma pey yé hewn a kené zi
Delu Fikri, delu nébi.
Beno ki gesabé merdiman,
beno ki yew sadist,
beno ki kemalist bi
labelé delu nébi Delu Fikri.
Kam deluyi siyawo bikiso
ehendi merdiman
caran?”

Roportajkerdox: MALMISANI)

arixé fekki (sozlii tarih) yé ma zaf-zaf tay nusiyayo. Eke

binusiyo, nusiyayisé tarixé ma yé moderni ré faydeyé ey
zaf beno. Kesé ke pir biyé bi xo, eke zanayis, virameyis (xatira)
il tecrubeyané xo nénusi, yan zi keséna inan de qali néko i
né ¢iyan nénuso, mergé inan reyra (reyde) né zanayis,
virameyis 10 tecrubeyi zi sini biné herre. Heyf beno.
Mi menga (asma) temmuze de, Fexrediné Séx Tahiri de qali
kerd. Ehmedé Dirihi it M. Tahir (lajé Fexredini) zi ma het
biy. Ge-ge inan zi tayé xususan de fikré xo va. Ez bi xo tarixi
ra hes kena it heta ke imkané mi dest dani ez wanena, per-
sena. Fexrediné Séx Tahiri de qalikerdisi ra pey, mi fam kerd
ke ez hina (hema) tarixé mintiqaya xo zi zaf wes nézana.
Beno ke tayé wendoxi zi wexto ke roportajé céréni biwani,
wina bifikiriyé.

Nameyé ey ra zi fam beno, Xal Fexredino ke mi tede qali
kerdo lajé Séx Tahiri yo. Séx Tahir birayé Séx Seidi yo.
Nameyé birayané inan Séx Mehdi G Séx Evdirehimi zi cér
ra zaf véreno. Ninan ra Séx Tahiri 01. 01. 1970 de, Séx
Mehdiyi 28.04.1969 de dinya xo bedilnaya. Séx Evdirehim
1937 de sehid biyo.

Lazim o ez vaja ke, ziwané Fexrediné Séx Tahiri i lajé ey M.
Tahiri zi balkés o. Kirmanckiya (zazakiya) inan kirmanckiya
yew dewe yan zi yew qezayi niya. Seba ke kirmancané
(zazayané) mintiqayané ciya-ciyayan de tékiliya inan bena,
ziwané inan de zi no xusus belli beno. Beyntaré ziwané pi i
laji de zi ferq esto. Mavaji ke M. Tahir vano “jey”, piyé ey
vano “yé” (bi tirki “o”); M. Tahir vano “istor”, piyé ey vano
“astor” (bi tirki “at”).

Malmisanij: Xal Fexredin, ti key maya xo ra biyi?

Fexrediné Séx Tahiri: Ez 1929 di, asma yondesine di, payizo peyen
di, dewa Pali (Paliyl) Xosmat di dadiya xwi ra biya.

Xosmat esasen veré dewa armeniyon biya. Wuca erazi zav (zaf) bi.
Meselay Séx Seid Efendi dima, 1928 di efti veciya. Efty ra pey dewleti
piloné ma ra va “Bérin vengé xwi mekin, rehet vindin; ma erazi bidi
sima, milk bidi sima”. Va “wa bo”.

Dewa Baxin di, ca da Séx Mehdi Efendi. Baxin zi dewa armeniyon a.

-A 71 dewa Paliyi ya?

Fexrediné Séx Tahiri: E. Dewa Sirin day Séx Evdirehim Efendi.

-Sirin kamcin dewe ra nézdi ya?

Fexrediné Séx Tahiri: Wegini ra nizdi ya.

E ma zi Xosmat di hewtés (des @ hewt) git’ey erazi day ma. Her
qit’eyék da-des welgeki géna.

Ma car serri wuca mendi. Ay (&) car serron di babiy mi wuca citérey
kerdi, her kar kerd. Ay cax Apo Séx Evdirehim Sirin di bi. Ti ra pey yé
Sirin di wuquat da.

-Wuquaté ¢iyi?

Fexrediné Séx Tahiri: Wuquaté yé, ez to ri vaca. Da-vist, da-hiris
heyi (hebi) mehkumé beylukerdey biy. Mesela Zaza Huso bi, Hesené

Began bi, Wesini ra Heci Talib filan bi. Ené yené Sirin.

-Zaza Huso ca (koti) ra bi?

Fexrediné Séx Tahiri: Nomé dewa yé enka nino viré mi.

Ehmedé Dirihi: Ma Zaza Husoy ra vani Husi Wasmiin(in. Birarzay
yi Wisi Wasminfn bi, piya biy.

Fexrediné Séx Tahiri: Ené mehkumi gelebalix biy, zav biy.
Hukmati vatin “Séx Evdirehim mehkumon himaye keno”. Qerebegan
ra yew mufreze, poncés-vist cendirmey ersawiti Séx Evdirehimi ser.
Niyeté yini tepistisé Séx Evdirehimi bi.

Kédagi ra Qere Eli bi, Mus bi. Ené wir di (her di) tabir caizse cahsg
biy, cete biy. Ené verni di, yeni seraney Sirin.

Séx Evdirehim durbin ra ewniyéno ki e, mufreze wo i Qere Eli
Mus zi tede yé.

Biné Sirin di yew aré esto, mehkumi zi péro ay aré di yé. Xalé ma
Mela Hesené Kurdi [Hesen Higyar] bi, yo (o) bi xwi zi tede biyo.

-Rast a, Hesen Higyari kitabé xo de na mesela nusta.

Fexrediné Séx Tahiri: Ez texmin kena patlaxdayisé ené hedisi
1933 di yo. Laconé Séx Evdirehimi ra Zilkif zi herhalde ay ¢ax des serre
esto. Séx Evdirehim, Zilkifi ra vono “So aré, xeberi bidi, vaci mufreze
amew seraney dewi”. 3éx Evdirehim vono “Eki mufreze qarigé Zilkifi
bi, démek ki niyeté yini xirab o”.

Zilkif seni ki gino, sileh erzeni, veré lingoné yé di doni piro. Zilkif
xwi erzeno aré, Séx Evdirehim zi hema derhal mewzi géno, panono.
Req-teq yewbini ra noni. Qere Eli, Mus 0 di-hiré heyi cendirmey wuca
kisiyéni.

Hukmat xwira maney (behane) gérayné.

M. Tahir: Ez sino yew ¢i vaco?

-Ciman ser, vaje.

M. Tahir: Hewawo ki babay i sewbi merdimon veré mi ra vata, Séx
Evdirehim boni ser o biyo. Ay bon de yew tuyeri biya. Tuyeri kiho biya,
yani wigki nébiya. A tuyeri eyni zerey boni di biya, gilé yay seré boni
(cati) ra veciyayi teber. Démek ki ay bon dor-marey a tuyeri di virasto.
Séx Evdirehim boni ser o, pastiya xwi dono a tuyeri @ ¢ok dono; weyre
ra nigson géno, panono, Qere Eli seraney dewe di, pey kerra di fineno
(erzeno).

Birayané §éx Seidi ra Seéx Tahir (heté cepi de) 0 Séx Mehdi

Dewoné Pali ra Guma ra Mela Ibrahim bi, yé ay catisme dibi, yé bi
xwi mi ra va “Séx Evdirehim hetani peyniya ay catismi boni ser ra, a
herinda xwi ra néome diwar”. Mela Ibrahimi vatini “Ez da-vist serre
biya, ez xwi reyra bardo”.

Fexrediné $éx Tahiri: Ti ra pey serra 1933 di dewleti yew qanun
vecena, Iskan Qanuni. Haylya ma surguni ra ¢in bi. Pilé ma rehet-
rehet bi sileh géreni. Babiy mi, Apo Séx Mehdi, Apo Séx Evdirehim her
kes bi sileh sino Pali, bi sileh sino dewi. Yani goya ma serbest i. Ay sire
di wali Elezizi Cemal Bardake¢i, gaymeqamé Pali ri telefon keno, vono
“Séx Tahir G Séx Mehdi mi ri biersawi”. Séx Mehdi ené guron di bineyna
hessas bi. Babiy mi vono “Wali veyn (veng) dawo”. Séx Mehdi vono “Ti
s0, ez nina”. Vono “Cira?”. Vono “Niyeté yé xirab o, gey ma wir di piya
seni géri?”

Peyni di bably min G Séx Mehdi piya astoron weniseni sini Eleziz,
sini wali het. Wali gehwe-mehwe ikram keno, sohbeti ra pey vono
“Istemiyerek soyliiyorum ama bu Atatiirk’iin emridir”. Séx Mehdi babiy
mi ra vono “Keko, mi to ra néva?”

Aya ra pey ma surgun kerdi.

Seni ki hukmati dest est ma, Séx Evdirehim Efendi dawa fam kerdi
U hevalé xwi girewti si Suriye. Xora Séx Evdirehim tim silehli bi, ko ra
bi. Her zaman tetikte. Cimki baweriya yé bi hukmati ¢in bi. Ply min @
Apo Séx Mehdi hini dewi di mendini; cita yini, heywoni yini filan biy.
Bibiy sey dewijoné binon feqet Séx Evdirehimi tim merdimé ki hukmat
yini gérayné weye (miqat) kerdini, yani “mehkumi” weye kerdini.
Hukmati vatiné “Ma erazi dawo to, dewi daya to ki ti vindi. Ti hema
(hina) zi névindeni”. Yé hewna (reyna) zi yé weye kerdini.

-Waliyé Elezizi Pérodayisé Sirini ra ver yan pey venga Séx Mehdi i
Séx Tahirt da?

Fexrediné Séx Tahiri: Apo Séx Evdirehim Pérodayisé Sirini dima
teslim nébibi. Qicé yé péro wuca mendibiy. Hiré heyi ciniy yé biy.

-Cend ciniyé piyé to biy G ca ra biy?

Fexrediné Séx Tahiri: Car ciniy babiy mi biy. Her car zi surgun
biy.

Ciniya babily min a pili Asiya Xanimi, Serdi (Serdé) ra kéna Séx
Mehemed Efendi bi. Ciniya diyini Amina Xanimi, axaleroné Dara Héni
ra, Kupar ra bi. E hirini may mi Guli, dewa Serdi ra, datkéna Hesen
Higyari bi. E carini zi Roticon ra, Deré Neha ra bi. -Roticon baxli Dara
Héni yo.-

-Né car ciniyan ra sima ¢end wayi G birayi biy?

Fexrediné $éx Tahiri: Ma vist G ses heyi bi. Ti ra cares heyi merdj,
duyes heyi wes biy.

-Wexté surguni di sima cend wayi @ birayi biy.

Fexrediné Séx Tahiri: Ma hiré biray biy: Zilkif, Necmedin G ez
Fexredin. Ez ¢ar serre biya, Necmedin mi ra pilér o, Zilkif xwira
zewecnaye bi.

Way ma zi, Sidige, enka ha Izmir di, yew. Fatma, ha Almanya di, di.
Rabia, ciniya Tahsin Ekinci, biy hiré. Feyziye, biy car.

Ma hiré biray G ponc wayi veré surguni bily. Démek yew lac G hiré
way ma zi surguni di, Trakya di amey dinya. Biray mi Bahadin mi ra
qijér bi, qelb qrizi ra merd.

-To bi xo viri yeno ke sima surgun kerdi.

Fexrediné Séx Tahiri: Xeyal gibi yeno. Mersin 4 gemi filan yeni
viré mi.

-Wexté siyayisé surguni ra, sewbi ¢i yeno viré to bi xo?

Fexrediné Séx Tahiri: Yeno viré mi, ma Xosmat ra girewti ardi.
Ma 1 key (ailey) Séx Mehdiyi wuca ra ardi Diyarbekir. Key Séx
Evdirehimi zi Piran ra ard. Ma heme dekerdi yew bina.

E Séx Mehdi aw ¢ax di lacé yé bi: Husamedin 0 Hisyar.

-Ferat hema cin bi?

Fexrediné Séx Tahiri: Ney, Ferat Trakya di dadiya xwi ra bi.

-Cend cini @ gedeyé Séx Mehdiyi biy.

Fexrediné Séx Tahiri: Aw cax yew ciniya yé bi. Ciniya yéya bini
Fatma xizmetci bi, badé mare kerdi.

Lajé yé: Husamedin, Higyar, Ehmed @ Ferat.

Husamedin, ti zoni, badé bi belediye reisi yé Pirani. Higyar G Ferat
malim biy. Higyar wexté to di Piran di nébi, Xulaman di bi. Ehmed
enka Mersin di moneno, néwes o, ¢cimé yé deceno.

-Ma newe ra béri behsé surguni ser.

Fexrediné Séx Tahiri: Ma péro ardi Diyarbekir. Di agsmi ra pey
ma reyna tepiya berdi Eleziz. Eleziz ra ma girewti ersawiti.

-Ciniyé Séx Evdirehimi zi surgun kerdiy?

Fexrediné Séx Tahiri: E, di cinly yé Zora Xanimi G Medine.

Seke (hezeki) mi veré zi va, hiré heyi ciniy yé biy: Medine, Piran ra
bi. Key Axay ra Axa i Ubeyd biy, way yini bi. Zora Xanimi, key axaleroné
Meman ra bi. -Meman baxli (pabesteyé) Pali yo.- Zibeyde Xanimi zi key
Kucuk Efendi ra bi.

Zora Xanimi dewi ra berda Piran, Piran ra girewta arda Diyarbekir.
A yew ciniya zav degerli bi. Yuzbasi vono “hadé”. Vona “se ra?” Vono
“Ma gima beni Diyarbekir”. Vona “Temom, ez yena”. Vono “de hadé”.
Vona “Qey ez bi peyati yena? Ti zoni ez kom a? Ez ciniya Séx Evdirehimi
ya! Ez aba 1 ecdadé xwi ra peya négéraya! ita ra Diyarbekir ez seni
rayir a sina?” Peyni di yuzbasi heqqeten astor wenaya berda.

M. Tahir: Piran di yew subay biyo, nomey jey (ey) Sebri biyo. Eno ¢i
ki biyo, wayiré merhemeti biyo. Hedisey Séx Seidi dima, yew deme
kontrolé zerey Pirani jey dest di biyo. Kontrolé dor-marey (dortaveré)
Pirani zi desté Delu Fikri di biyo. Ti zoni, Delu Fikri zav zalim biyo.
Mi zav extiyaroné Pirani ra esnawito, vesnayisé Pirani, Sebri Begi engel
kerdo. Voni “EKi jey ra nébini Delu Fikri Piran vesnayni”.

Sebri Beg ena ciniya Séx Evdirehimi, Xiraba de tepigseno feqet istor
wenono. Vono “Liya ena ciniya Séx Evdirehimi ya, yew hurma ya, heyf
a” U istor wenono ono Diyarbekir.

Diyarbekir di ya dekeni hepis. Yew geda ja (aye) zi reyra biya. A
geda Diyarbekir di, hepis di mirena. Ay hesab bike, a geda mirena la
hiré roci kefen nékeni, defn nékeni! Meyité a geda hiré roji maya ja het
moneno!

-To behsé giyayisé surguni kerdiné.

Fexrediné Séx Tahiri: Ma heya Meleti bi at erebesi filan berdi.
Meleti ra ma bi tréne berdi Mersin. Mersin di kurdé hemali filan biy,
ma ri tiké yardim kerdini. Meywe, sebze filan ardini dayni ma; ay tir-
kon pisiti xwi di ardini, vatini “Ené qarsi eskeré Kemali amey, sima
seni yini ri yardim keni?”

Mersin di ma gemi wenisti. Gemi zi ecayib yew gemi bi. Sey (zey)
enkayini suretli négini. “Dilenci gemisi” voni, bar wenoni, bar rononi
filan. Ma poncés roji behri ser o mendi.

Enka mi viri yeno, gemi di yew merdim bi, gelibnéné, viriténé. Mi va
“Qey?” Va “Gemi dawo piro”.

Xulasa, ma berdi Tekirdax (Tekirdag) di ardi war. Wuca ma qezayoné
Tekirdaxi ra, yani Sarkoy, Malkara, Saray G Hayrabolu ra vila kerdi:

Di ciniy Séx Evdirehimi, yani Zora 1 Medine yewbini ra ciya kerdi.
Yew day zerey nahiyeya Miirefte —ay wext qezay Sarkoy ser o bi-, yew
zi day dewa Kirazli, baxli nahiyeya Mirefte.

Ma day zerey qezay Malkara. Biray mawo pil Zilkif ma ra agetna da
Saray. Zilkif o wext zewecnaye bi. Veré wasto ma bidi dewe. Babiy ma
vato “Ez qayil o merkez di bimono”, yini zi qebul kerdo. Ay wext nufusé
Malkara ponc hinzari (hezari) bi.

Séx Mehdi Efendiyini zi day Hayrabolu. Mabéné ma 4 yini new seeti
bi.

Serrék ma ra pey, key Séx Elirizayini ardi nahiyeya Sergeni -baxli
gezay Vize 1 wilayeté Kirklareli ya-.

Piran ra baltuza Séx Evdirehimi Emina, mérdey yay Mehmed Cawusg
U vistewreyé (biray ciniya) Séx Evdirehimi Sefer Axa zi surgun kerdi,
ardi Trakya.

-Kamcin Sefer Axa? Dat Seferé Qudoy?

Fexrediné Séx Tahiri: E, Seferé Qudoy. Ayo ke biray yé Ubeyd
Axa gehid biy.

-Keyeyo ke sima Malkara de tede mendini, to bi xo viri yeno?

Fexrediné Séx Tahiri: Hol mi viri yeno. Yew bono diqat bi.
Herhalde boné armeniyon bi. Armeni kistibiy, boné yini veng biy. Seré
boné ma texte bi. Textey yé siya bibi, zav keyen bi. Cam-mam pa ¢in bi.
Zemanék mekteb biyo.

-Sima o wext tirki zanayni?

Fexrediné $éx Tahiri: Ney, ney, ci tirki ¢i hal! Ma Xosmat ra siy.
Ma Xosmat di kirdki qali (qisey) kerdini. Maya mi kurmanc a, ma
miyoné keyi di kurmancki qali kerdini, teber a kirdki qali kerdini. Zerey
keyi di zi mi tiké wayoné xwi di kirdki qali kerdini tiké wayoné xwi di
zi kurmancki.

-Ciré wina bi?

Fexrediné $éx Tahiri: Dadiya tayini kurmanc a tayini zi kird a.

-Gelo sima uca semedé tirkinézanayisi ra zehmeti diy?

Fexrediné Séx Tahiri: De vinde ez aye vaca. Ma seni ki resay wuca,
tirkon basle kerd “Kiurt! Kiirt! Kiirt!” Va “Atatiirk’e kargi gelen Kiirtler
geldi!” Ma fetelnayni. To di hesa merdim seni kerra erzeno kutiki,
ayhewa (wini)! Hetani ke ma intibaq kerd ma zav eziyet di.

Ay zimiston ma ay bon di perisan biy. Babily mi si siréz ard, kaxit
ard, mugawe ard, ay pencerey saxlem girewti. Ay zimiston serd ra,
hasa destawi ma di néedeliyayné (névindertné). Wesar ki ame babiy
ma va “Ez hini ita névindena”.

-Veré ke sima surgun bibiy, dewe de halé sima hol bi?

Fexrediné Séx Tahiri: Hol bi. Citi bi, heywoni biy. Idarey ma zav
hol bi. Wuca nigka ma kewti ay hal. Babiy mi wexto ki Serda Héni di bi,
erazily yé biy, tapukerde biy. Ené tapuyi tim muhafeze kerdibiy, xwi
reydi ardibly wuca zi. Wuca vaté “Bewni, welat di ez wayiré mal 0 hali
ya”. Yani ¢iyé ki wuca dayni ma, bedelsiz nébiy.

Wexto ki ma surgun biy, se-se i poncas zerdé (altuné) babiy mi biy.
Wuca serri di da-des hebi zerdi wirdi (hurdi) kerdini, pé xele-mele
erinayni, ma idare kerdini.

Ma ki boné veréni ra veciyay, babiy mi yewna bon kira kerd. Ma biy
cironé yew armeni, nomey yé Boxuz bi.

45



ate

Yew doxtoro armeni bi, Serkis. Merdimo bag bi. Zav holé yé ma ri
biy. Cigas ki néwegé ma bibiné, tedawi kerdini.

Boné mayé newi di car heyi odey biy. Her ode yew cini tede mendini.
Wayira boni zi yew ciniya extiyari bi. Ikide bir vatini “Nedir bu, lank
lank kapilar1 vuruyon, bizi rahatsiz ediyon!”

Ay zimiston ma wuca mendi, babiy mi yewna bon di. No bon kehen
bi la zav rind bi. Yew mehla newa di bi, yew mehla en luksi di. Bexcey
yé bi. Yew bono hiréqat bi, qomple axsap, tiké zi kerrey biy. Wuca di
eno boné ma yé hirini bi. Wesar ki ame, babiy mi eno bon rijna, newe ra
virast; bon rind bi. Ma duyes serri ay bon di mendi.

-To uca dest bi mekteb kerd?

Fexrediné Séx Tahiri: Ma mekteb néwend ki! Ma wuca yewék zi
nési mekteb.

-Ciré? Mekteb cin bi, yan sima nésiy?

Fexrediné $éx Tahiri: Mekteb bi. Bably mi hérs bibi, ona (wina)
inad kerd, va “Ez néersawena mektebé Kemali”. Ma keye di wend. Babiy
mi ders dayni ma. Hem erebki, hem tirki. Ma lezi tirki musay. Ez hem
babiy xwi ra hem zi kucon di yazinustis musaya.

Babiy mi néverdayné ma keye di tirki qali bikiy. Direktif dayné,
vatiné “Sima teber a serbest 1, ¢cigas tirki qali keni biki feqet zerey keyi
di ziwoné xwi qali biki. Néki ma ziwoné xwi xwi vira keni. Sima zerey
keyi di yew qala tirki zi biki, ez qebul nékena!”

-Sima heta key uca surgun de mendi?

Fexrediné Séx Tahiri: Ma hinzar i new sey @ hiris G hiré [1933]
di siy, hinzar i new sey 0 ¢ewres 0 hewt [1947] di efti bly, ma agéray
amey welat. Ma cares serri Gt hewt agmi surgun di mendi.

Wexto ki ef veciya, ez ita biya. Ez efy ra ver, agma hezirani di, bi
qacaxi ameya welat.

-Ti seni ameyi?

Fexrediné Séx Tahiri: Ez remaya, ameya.

-Ti tréne wenigti ameyi?

Fexrediné Séx Tahiri: E, ez pé tréne ameya.

Esas ez di rey remaya. Hinzar (1 new sey G ¢ewres U ponc di mi
dadiya xwi ardi, berdi hemamé Cérmugi.

-Cérmuiga Diyarbekir?

46



ate

Fexrediné Séx Tahiri: E. Ez hema poncés serre biya. Ez cimakerde
biya. Babiy mi ewniya qabiliyet mi di esto. Ma zi wuca idaresiz i, ita
dost i ehbabi biney yardim keni filan. Cewres 0 ses di ez hewna ameya.

Vinde ez ita di yew mesela vaca. Malkara di yew Domuzcu Ehmed
Efendi bi, yew zi lacé yé bi, nomey yé enka nino mi viri; ma ra zav hes
kerdini. Lacékéko temiz bi. Yew zi Qadoy ’Ela bi, Dérik ra bi. Hiré lacé
yé bly: Evdirehman, Kemal it Bedirxan. Yew biray yini badé bi belediye
reisi, par-pérar si rehmet. Soyadiy yini Mercan o. Ené dérikiji zi surgun
ameybi Malkara. Zav cesur biy. Xwira yé resay wuca, ma xelesiyay.
Biy hamiyé (himayekerdoxé) ma. Rojék Kemalé dérikiji, eno lacé
Domuzci Ehmed Efendi kut. Pere ti ra wast, néda, kut. Evdirehman
feqir bi la ay wir di birayoné binon ra saré wucay tersayni. Wexto ki
Malkara di qirrayni, bascawusi zi néewtonayné vengé xwi biko. Nengi
cinayni, vatini “Ciqas bajar esto ez péruni sin kaf kena”. Sinema newe
ameybi qeza. Rojék ez 0 ay lacé Domuzci Ehmed Efendi ma sinema
seyr keni. Filim zi seyaheté Ataturki ser o yo. Ataturk’un Diyarbekir
ziyareti filan. Ataturk siyo Maden, Diyarbekir; filim ay cayon musneno.
Mi va “Ez nizdi di sina wuca”. Mi fek ra veciyay mi ena va. Rasta zi ez
di-hiré rojon ra pey sina. Va “Ti séri ez gerrey to kena”. Mi pizey xwi di
va “Liya qey mi ena qali vati, kagka mi névatiné”. Ez ti ra cigiriyaya,
parqék zav weg bi, ez siya wuca tena ronista. Mi di yo 1 imbazé xwi
amey wuca mi ra dast ronisti, va “Mi son di yew qali vati, cay ti ciddi
néhesebni. Ti xwi ri gini ya zi nésini, beni ne ilgilendirir”.

Gerek merdim itiraf biko, saré ay qezay zav hol bi. Veré ci biney
pisiti kerdi la badé ewniyay babiy mi insono zonaye wo, qarsi ma zav
holi biy. Babiy mi ki efiiy ra pey agéra welat, belediye reisi G saré wucay
ra car sey-ponc sey teni bi imza, telgraf ersawit, va “Seni bu kaza istiyor.
Boslukta kaldik, gel buraya”. Babiy mi cewab da va “Ez zav tesekur
kena, ita memleketé min o, ez nina”. Wuca, wexté Herbé Dinya di, babiy
mi roj bi roj herb taqib kerdiné, yini ri xeberi vatiné, yorum kerdiné.
Radyo 1 xezetey yini babiy mi bi.

-To vatbi Séx Mehdi Efendiyini day Hayrabolu. Sima G inan yewbini
diyni?

Fexrediné Séx Tahiri: Ma zi eziyet di la Séx Mehdi hina zav eziyet
di, zav perisaney di. Ma reyna xebetiyayni, ma idare kerdini. Yo hina

feqir bi. Yewé yé yé ki kar bikerdiné ¢in bi. Lajé yé Husamedin bibi
esker.

-To ¢i kar kerdiné?

Fexrediné Séx Tahiri: Mi bayiyiya xezeti kerdiné. Rojék bably mi
sino Istanbul, wuca Cemal Bardakei vineno. Mi veré zi to ri behs kerdbi,
Cemal Bardake¢i wexté surgunbiyayisé ma di waliy Elezizi bi. Dima
emekli bibi, sibi Istanbul. Wuca yew xezete vetini, nomey yé Babacan
bi; heftelix bi. Basyazaré xezeti zi Cemal Bardakci bi. Babiy mi Istanbul
di yé vineno, vono “T'o ma surgun kerdi, debara ma nébena”. Yo zi vono
“Ez sima ri xezetey xwi biergsawa, wuca birogin; cend heyi (hebi) rosiyay
ma ay gore heqé sima doni”.

Saré Malkara zav xezetey “Koroglu”y wendini. Koroglu zi heftelix
bi. Ma ri se heyi Babacani ameyni, mi rotini. Heté maddi ra faydey ené
guri ma ri bi.

Malkarayijon vatini “Yahu Kéroglu getirip sat”, la ma Babacan rotini.
Qicon vatini “Babacan’i, kim 6ldiirdi o sigcani?”

Ma gunluk xezeteyi z1 ardini: Cumhuriyet, Son Posta, Vakit... Ma é
zi rotini.

-Esas to ma ré behsé Séx Mehdi kerdini. Eke ti wazeni ma dewam
biki.

Fexrediné Séx Tahiri: Haa, ma behsé Apo Séx Mehdi kerdini. Rojék
babily mi va “Ma géri Mehdi bivini”. Ay ¢ax yew heré ma bi. Bably mi
heri wenist, ez zi peye, ma siy. Heta Hayrabolu, ez vono qey cewres
ponc-poncas kilometre esto. Ay cax erebe ¢in bi. Ay cax ne Hayrabolu
ne Uzunkopri, ne zi Sarkoy, erebe nésiné. Merdim ya at erebesi ya zi
heywoni reydi sini.

Ma si key Apo Séx Mehdi Gt wuca da-des roji mendi. Rojék, ez nézona
se bi, Higyaré Apo Séx Mehdi tirki yew qali kerdi. Mi di Séx Mehdi
gozligi ¢imoné xwi ra kerdi, mi ra va “To esnawit? Higyari tirki qali
kerd!” Va “Qey ti nézoni cezay qalikerdisé tirki esta? Gerek ti yew seeti
yew lingi ser o vindi! Ném seeti linga rasti ser o, ném seeti zi linga cepi
ser 0”. Yew birr da mi, va “Ti zi ver di vindeni, wa ena linga xwi erd ra
néno! Wexto ki gisté yé resay erd, ti gerek pé birr piro di!” Ez kerda se
“infaz memuru”! Higyari mecburi yew linge hewa nay. Apo Séx Mehdi
zav esebi bi, wexto ki hérs bibini kesi néewtonayné vengé xwi biko.

Fexrediné Séx Tahiri (i xanima xo

Yé qarsi di xezetey xwi wend. Mi ¢end rey da piro, peyni di Apo Séx
Mehdi ewniya, va “Na hewi (rey) to ri efii, la hewéna nébeno!”

Apo Séx Mehdi zav xezete wendini. Perey yé bibini zi nébini zi gunlux
xezete wendiné. Babiy mi sey yé néwendiné.

Ma tayé zeman gy Sarkoy. Babiy mi ma ersawiti. Séx Zilkifini deha
perisan biy. Xwi ri citér biy.

-To vatbi ke ti 1946 de, reya diyine bé xebera idarekerdoxané dewlete,
Malkara ra agéray welat. To gama bine ’eni (tam) behs kerdiné, némcet
mend. Eke ti wazeni behsé é agérayisé xo bike.

Fexrediné Séx Tahiri: Ez pé tréne ameya Diyarbekir. Ma tréne de
zav eziyet dini ¢cimki sewqiyat, yani esker dekerdini, tede ca ¢in bi.
Ameyisgé tréne zi hiré roji G hiré sewi ramitbi. Ez zav beteliyabiya. Ez
Diyarbekir di, Carsiyo Vesate di siya yew gehwexane. Mi yew cay werdi
U pastiya xwi day désé gqehwexani, ez xow [xew] ra siya. De diyarbekiriji
biney qaba yé; mi di yew ame va “Qax [kalk] tilan, burasi otél mi? Gét
otéle!” Ez siya Xana Hesen Paga. Mi di paxnoti day, a sewi wuca rakewta.

Cimey ay xani péro sey odeyoné otéli biy. Otéli zav ¢in biy.
Baliqc¢ilarbasi di Cicek Palas otéla en luksi bi. Cay ya di enka Vakifbank

viragta.

Rojo bin ez siya xeraj (garaj). Xeraj zi Beré Koy di, nizdiy cay buroyé
keké to Huseyni di bi. Xeraj di yew licéyij bi, biray Mehmed Dundari.
Yew merdimo zav milliyetci bi. Wuca mi ponc paxnoti day ke mi beri
Héni. Ez gina Héni, key xaloné xwi.

Ez erebi wenista giya la mi néwast ki ez séra miyoné Héni. Ay cax
qiyafeté mi biney bati tipi yo; eki cendirmey mi veyni, voni neyin nesi
yo. Ez biné Cumayigi (}) di ameya war (peye biya). Cumayigi di yew
kéna yayka (xala) mi zewecnaya ya: Fatma -Ella rehmet biko-. Ez giya
key yay (aye).

Ez hini kirr (kilm) birna. Ez ponc-ses asmi welat di menda. Ez giya
Dara Héni, Solaxon, heya Varto. Ay cayon ra doston ma ri yardim
kerdini, ez siya yini het. Eno beyntar di, di cayon di gerrey mi bi:

Qasim Cawus vatini, yew biray belediye basqani Licé Ebdulhemidi
bi, dewa ma di zewecnaye bi, amebi dewa ma di mendiné. Soyadi yini
Tekin o. Biray xwi ra vono “Lacé Séx Tahiri amew, ené cayon ra géreno”.
Yo zi xeberi dono gaymeqami, vono “Seyh Tahir’in oglu siirgiin yerinden
gelmisg, burda para topluyor”. Aya ser ra, sewa rosani, yew cawus U di
cendirmey amey dewi. Mi ri suphe viraziya, ez a sewi wuca némenda,
ez siya Gomey Saxata. Saxata (%) nizdiy Dérqam (?) o, biné Serdi di wo.
Serdi di eraziy ma bi. Gomey Saxata zi € ma bi. Erazily mawo ki wuca
di, ma pinani (nimitiki) dawo icare. Ez wazena geliré yé bionca péser.
Yew merdim zi bi, eslé yé armeni bi, badé bibi musluman. Y€, sey
kahyay, mal . milké ply mi idare kerdiné.

Ez giya key Mehé Mehmudi. Mehé Mehmudi citér bi. Ez wuca biya,
mi di lacé yayka mi Sidiq ame. Mi dima amewo. Ona bermiwari (zerriziz)
va “Willay gerrey to biyo, cendirmon babiy mi girewt berd. Eman, ti
néri dewi ha!”

Sefeqi ez werista. Rosan o, her kes ha rogan keno, ez rayir ra ya.

Ez siya Comela. De kirdone wo. Sifre ronawo. Sey penderuti
(penduriti) filan, weré xwi yé en wesi ronayi, feqet boxazé mi ra nésini

1. Cumayigi, yew dewa Héni ya.
2. Saxata, yew mezraya Licé ya.
3. Dérqam, yew dewa Licé ya.

war ¢imki rogané mi heremiyawo, ez tena yaban ra gérena.

Muxtaré Comela Heci Emin bi, yew babaegit bi; her yew desté yé
endi bi, xurt bi. Heci Emini va “Qaymeqam 0 yuzbasi vato ma yeni
dewi”. Yé xwi ri semedé yewna ¢i yeni dewe la seni ki qalé merdimoné
hukmati bi, mi va “Ez deha ena dewi di névindena”. Mi biney non werd,
yella!

Ez siya Xana Kela (*). Badé, mi da piro siya Marke (°). Marke seke
Biné Xeti di bo. Wéra (uca) seke yewna bajaré Kurdistani bo. Markiji
cesur biy, fesadi tede c¢in bi; ma ra zav hes kerdini. Muxtareé yini zi bas
bi.

Marke ra ez siya Botiyan, Mistan, Murtezan. Ené hiré dewi veréna
esiret 1, zav baxli ma yé.

Dewa Emer Axay (Emé Faroy) Kaxkig esta, Kaxkig ra cor Remware
esto. Remware, dewa Ehmé Husi ya. Hedisey Séx Seidi ra pey mehkumi
koyon ra biy. Ehmé Husi zi mehkum bi. Key Pigari ra bi. Teslim nébini.
Hukmat zor dono dewijon, biney bi peron biney zi bi zorleme. Welhasil
dewiji voni “Ma Ehmé Husi nékigi, ma néxelesini” i Siwaney (Siwoney)
di erzeni yé ser ki yé tepisi. Yo zi teslim nébeno, vono “ho sima ri!”
Yondes dewiji kisti hema kislya. Ayé ki kisti z1 merdimé yé biy. Vatini
cawus siyo meyté yé ser, vato “Insan boyle bir yigidi 6ldiiriir ama bu
kadar delik desik etmez”.

Ez siya Remware, key Mela Selé Wisi. Mi di ciniya koy katibi Xemse
amey. Xemse, Marke ra bi. Mérdey ya ereb asilli bi. Sért ra day Solon
(Tuzla). Inhisar, yani Tekel, Marke di soli veceno; eno wuca kerdo
memur. Xemse, Melay ra persay va “Mela eno tutek ca ra wo?” Va “Eno
lacé Séx Tahir Efendi yo”. Va “Ti lacé kom ciniya Séx Tahiri yi?” Mi va
“Ez lacé Guli” ya. Va “Wiii! La ez Gt Guli ma holikon di, bi qacaxi piya
zav mendi”. Ti mevaci ki dadiya mi reydi mehkumi di menda. Xemse
sina keye, démek ki mérdey xwi ra vona “Lacé Séx Tahiri wuca bi”.

Gerrewo diyin zi uca bi. Mérdey Xemse ma ra hes nékeno, sino gerre
keno.

Yew di rojon ra pey ez Siqa Tuti di, heyata key muxtar Ehmedi di

4. Xana Kela, yew dewa Licé ya.
5. Marke, yew dewa Licé ya.

ya. -Yew lacé né muxtari Bayram Yilmaz nika Diyarbekir di wayiré
ORYILi (istasyona petroli) yo.- Mi di lacé yé Mehmud ame, va “Ti zoni
cendirmey qey (qandé) to amey, ha cér ra yé”. Mi biney endise kerd la
ma diy cendirmey heté Mistan ra giy. Cendirmey ki siy, Ehmed agéra
lacé xwi ra va “Mehmud, qey to Séxi ra va cendirmey semedé to amey,
to o tersna?” Mi ra va “Ma babi to eno ko ra ¢ar serri muhafeze kerd”.

Ragta zi wexto ki Apo Séx Mehdi G Séx Eliriza Efendiyini siy, babiy
mi ita mend. Car serri seke gerilla sawasi bido, ay koyon ra mend.
Basqomutani yini babiy mi bi la vurucu quwwet zav bi. Emer Axay
Faroy bi, Eminé Miki bi, Mehme Eli Cewahir bi. Ené péro merdimé zav
degerli biy, hukmati badé serey pérune tira (dira) kerdi.

Siyayisé cendirmon ra pey mi va “Deha ez gina”. Ehmedi va “Enka ti
tersay coka ti gini?” Mi va “Ney, ney, cara (xora) gurey mi gediya, ez
sina”. Lacé xwi da mi, ez giya dewa Ulyan. Ulyan dewa egira yexkig a.

-To behs kerd ke sima siy Séx Mehdiyini het. Sima G Séx Mehdiyini,
keyeyé Séx Evdirehimini @t merdimané xo yé binan siyayni asan yewbini
bivini? Kam gama ke sima biwastni, verdayni sima yewbini bivini yan
yasax bi?

Fexrediné Séx Tahiri: Veré biney zehmet bi. Badé babiy mi
gaymeqami ra izin wastini, yé zi izin dayné. Babiy mi gerek izin
bigirewtiné la ma qici bé izin zi sini.

Babiy mi yew roj qerar dono vono “Ez ita névindena”. Car ciniyoné
xwi i ma hest gicané xwi wuca ca verdono, remeno. Veré remayisé xwi
cend zerdi teslimé keyi kerdi, vato “Pé xwi idare bikin, ez sina Striye,
Séx Evdirehimi het”.

-Kam serre wina kerdo?

Fexrediné Séx Tahiri: Ez hol nézona, texminen 1935 di filan.

Ma qicon nézonayni la ciniyon ra vato. Tayé zerdon zi xwi de géno,
dekeno kemeré xwi, sewi xatir wazeno G dono piro sino Tekirdax.

Hema ki Tekirdax néresawo yew xiyaneté kurdon beno, ez ay to ri
vaca. Nizdiy sinoré Irani di esira xelikan esta. Eniyon Kurdistané Irani
di dabi péro, ilticayé Tirkiya kerdbi. Tirkon zi ené ersawitibi Tekirdax,
wuca erazi dabi yini, iskan kerdibily. Yew axay yini beno; semedo ki yo
zi kurd o, babiy mi sino a sew key yé di moneno. Key yé yew dewa
Tekirdaxi di yo. Bably mi semedo ki remaye wo, erebi (erebeyi) zi

néwenigeno, bi peyati sino wuca. Wexto ki ay keye di mémon o, sino
desmac géno. Axa, yani wayiré keyi kemeré yé di zerdon vineno. Axa ki
zerdon vineno, niyet heremneno; vono “Ma ené bikisi, dest zerdoné yé
ser ni”.

-Seke xezina bivino!

Fexrediné Séx Tahiri: E. Babily mi mehkumey kerda, tecrubey yé
esto; wayiré keyi ra hilé géno. Ewnéno ki weziyet hol niyo, peron ser o
wazeni yé awé di! Sew pencera ra remeno, sino Tekirdax.

Tekirdax ra sino istanbul, wuca ra sino Angara, dima Adana. Adana
ra zi véreno. Wuca tiké kirdi beni, merdimé aqili beni. Voni “Enka Efendi
ti se ra gini?” Vono “Ez gina Stariye”. Voni “Di cinly Séx Evdirehimi, ¢ar
ciniy to, qicé sima ha Tekirdax di. Wuca comérd ¢in o. Ti ené zar G zéci
ca verdi géri nébeno.” Dono-géno, posman beno; agéreno yeno Anqgara.
Anqara di yew merdim yé ra vono “So Mustafa Kemali ra vaci, belki
sima efti biko”. Babiy mi dusmis beno, vono “Liya wexto ki ez géra
Mustafa Kemali ra efti biwaza, seke ez daway xwi ca verda. Mi ri
nébeno”. Nésino het. Dono piro sino Istanbul.

Istanbul di yew emekli komiser gerrey yé keno, dono tepistis. Voni
“Ti gey cay xwi ra dari kewti”. Babily mi vono “Ez rehetsiz biya, ez
ameya doktori het”. Voni “Niye kaymakama haber vermedin?”

Wexto ki hema babiy mi néamew, dadiya mi i mérriya (démarriya)
mi beni gereqol, ifadey yini géni. Perseni voni “Se ra siyo?” Yé zi voni
“Ma nézoni”. Carneni nécarneni, voni “Ma nézoni”.

Vatigson gore, saré Malkara, ay mehlali, veyneni ki babiy mi gino zi
gerre nékeni. Kurdi bibini ka gerre biki!

-Séx Mehdi zi ge-ge ameyné sima het?

Fexrediné Séx Tahiri: Ney. Yo cirey néameyné, ma sini yé het. Yo
cirey négérayné. Ne siné Séx Eliriza Efendi het ne ameyné ma het. Tim
odey xwi di bi. Siné carsi, xezetey xwi girewtiné ameyné, wendiné.

-1946 de ti agéraybi ameybi welat. Keyeyé sima, may i piyé to key i
seni agéray? Agérayisi ra pey sima se kerd?

Fexrediné Séx Tahiri: Eft ki veciya, babi mi yew licéyiji ri yew
mektub ergsaweno. Eno licéyij lacé baltuza piy mi bi. Yé ay mektub ard
da ma. Mektub di vaténé “Eft veciyawo, ma ené rojon yeni”.

Ez sibiya Solaxon, Hisyar . yew xalé xwi yew zozoné Koy Serefdini

di rasté mi amey. Higyar zi qacax amebi. Va “Ez gina Xinis”. Si,
cendirmon tepist la semedo ki efii veciyabi, verada.

Ez ameya Serdi. Dadiya mi zi surgun ra pey amey Serdi. Goreyé
vatisé yini, Trakya ra yeni Haydarpasa, yani Istanbul. Ti zoni, istasyona
tréne wuca ya. Cend roji wuca teber a moneni. Egya rakeni, ona teber a
rakeweni. Kompartman di ney, yew vagona siyay de yeni. A vagona ki
bar @ heywonon wenoni. Tede nivini rakeni, ayhewa yeni. Thtiyacé xwi
yé tuwaleti istasyonon di vineni.

Biray mi Necmedin ay ¢cax Hendek di esker bi. Babiy mi, yé ri zi
mektub nuseno, vono “Efti veciyawo, ma pé tréne yeni. Bé istasyoni,
ma yewbini bivini”. Nomey istasyoni enka nino viré mi, wexto ki tréne
resena a istasyoni, wuca ¢end deqey yewbini vineni. Dima yeni Eleziz.

Yew zomay ma bi, nomey yé Wisif bi, bértij bi. Eleziz di, ma tayé
zeman key ené Wisif Efendi di mendi. Dadiya mi ay zimiston Serdi di
mendi la ma Eleziz di babi xwi het mendi. Boné Wisif Efendi zav rind
bi. Badé va “Sermayey mi ¢in o, ez boné xwi rogsena”; wesari ma key xwi
ard Pali. Dadiya mi zi amey Pali. Pali di, piy mi yew bon bi bexcey
meywon ra kira kerd; serra yé se paxnoti. Wayiré yé, key Hemalon ra
key Eli Axay ra bi; veré Siwaney di mal 1 milké yé zav biyo la badé
feqir kewtbi; va “Ez sina Izmir di xebetiyéna”.

Démek ki 1948 bi. Babiy mi va “Hadé ma veci yew sefer”. Ma weristi
siy zav dewon ra géray. Babiy mi nas G dosté xwi diy. Bewni, ma Huni
ra basle kerd, ma gly ené dewon: Xaspengi, Akragi, Kélaxsi, Xeyd,
Tawus, Warey Merg -yew nahiye wo, enka baxli Dara Héni yo-, Kaxkig.

Kaxkig Dewa Emer Axay (Emé Faroy) a. Wuca ma siy mezelé Emer
Axay ser. Babily mi yé ri yasin wend, veyn (veng) da va “Emer Axaa!
Bewni ez ameya!”

Dima ma iy Cimey Yeni Gt Semson. Semson di ma Mela Eziz diy.
Badé ma siy Girnosi. Girnosi, dewa qumandané meshur é kurdon Heci
Kolosi ya. Hedisey Séx Seidi di, yé zav yardim kerdbi. Yo bi xwi sibi
rehmet, ma Girnosi di biray yé ziyaret kerdi.

Wuca ra ma siy Melekan, ma ¢end roji wuca mendi. Dima ma siy
Erzirom. Ma Séx Selahedin Efendi yew dewa Tekmani (Tatosi) di -nomey
dewi Duzordi bi- diy. Mi newe yo diyni.

Yeno viré mi, bably mi Erzirom di yew tifing, di astori 4 yew zi dikis

makinasi erinay. Biray mi Necmedin zewecnayni, aya ra dikis makinasi
erinay. Ma Erzirom ra amey Kanires (Karliova). -Nomey a mintiga
Gonig o.- Wuca dindoné mi deca, babiy mi bézerri izin da, ez siya. Yo
wuca mend.

Ez giya Germaw, Simsor, Madragi. Ez Madragi di biya, yew licéyij zi
ame wuca mémoney. Dewijon va “Licéyijon ré ca ¢in 0”. Qey? Va “Dizdi
keni”. Ez zi warizay serdijon a ya, mi va “Ené xaloné min 1, dizdi nékeni”.
Yo zi wuca mend, zav keyfé yé ame. Madragi ra ez siya Dara Héni, key
Heci Seid Axay. Heci Seid Axa ay cax reisé belediye bi. Mi ra va “Emso
ti ca di mendi?” Mi va “Madragi di”. Va “T'o wuca ¢i werd?” Mi va “haki”.
Va “Xelasey to cin a!” Mi va “qey?” Va “La madragiji miskin i, cuzamli
yi. To wuca haki werdi, xwira ti zi cuzam beni!” Ez zav tersaya. Badé
va “Metersi, ¢i nébeno; mi xwi ri yari kerd!” Nihayet ez ameya Pali.
Cend roji ra pey babily mi zi ame.

Dadiya mi va “Ti musade keni ez wazena gséra Serdi”. Ma surguni di
zav eziyet diy. Car cini biy, pénékerdini. Babiy mi va “Madem ona ya,
sérin. Xwi ra wuca erazly ma esti, biromin”. Ma deha siy Serdi.

Babiy mi tim telebey yé biy. Heywoné yé zi ay teleboné yé weye
kerdini.

-Dersé ¢iyi dayné teleban?

Fexrediné Séx Tahiri: Dersé Qur’ani, dersé serieti. Hetta dersé
coxrafya i astronomi.

-Babiyé to bi xo koti (¢a) ra cografya G astronomi musa bi (bander
bibi)?

Fexrediné Séx Tahiri: Surgin di bonder bi. Babiy mi matematik
ra zav hes kerdiné. Meraqé yé felekiyati [astronomi] ser o zi zav bi.

Ilmé erebki di Séx Elirizay ser ra ¢in bi, feqet key ma di di merdimé
alimi biy. Apo Séx Mehdi zav hol tarix zonayni. Ti tarix ra ¢i bipersayné,
zonayni. Mesela ti bipersayné “Dérey (°) ra filan keye ca ra amewo?”, yé
zonayni. Ecayib zonaye bi. Babily mi hem mela bi hem zi coxrafya
astronomi wes zonayni. Mesela xerita di peymawitini, vatini ita ra heta
Amerika endi (hende) kilometrey i. Ené ¢iyon, wexto ki ma surgun di
biy, Malkara di yew elewi ra musa. Belediyeya Malkara di yew muhendis

6. Dérey (Déran), yew dewa Pirani ya.

bi, elewi bi, yew merdimo zonaye 0 efendi bi. Elewi zeki yé. Ené
muhendisi karé tekniki yé belediye kerdini. Babiy mi zav meraqli bi.
Yo 0 babiy mi bibiy dosté yewbini. Dersé cebiri dayni babiy mi. Babiy
mi, semedé ilmé yé ra, zav qiymet dayné yé. Ay hesab biki, rojé vato “Ti
gerek séri mi ri yew susa reqi biyari”, babiy mi yé ri yew susa reqi
berdi; meqsed wa nécigiriyo (néqehiriyo). i§te ay ilmi ay merdimi ra
bonder bi.

Mesela ¢a ra abi? Ma behsé feqiyoné yé, teleboné yé kerd. Babiy mi,
ené dersi zi dayné feqiyoné xwi. Feqiyoné yé ra Ehmed ené ¢iyon wes
musabi.

Fehmi Efendi (Fehmiyé Bilali) vatiné:

“Séx Tahir zeka tagkinmidir,

Séx Mehdi zeka saskimidir.”

Seferberlig [Cengé Dinya yé Yewine] di babily mi yuzbasi bi. Herbiye
di néwendibi feqet wexté herbi di milis yuzbasi bi. Heci Ismail Axay
Dara Héni albay bi, bably mi yuzbasi bi.

-Kamcin cephe di bi?

Fexrediné Séx Tahiri: Wexto ki oris amew, Cephey Hesek Meydani
di.

-Tirki vani “Esek Meydant”, uca de?

Fexrediné Séx Tahiri: Tirki voni “Egek” la nomey yé yo rast Hesek
o, kirdki yo. Semedo ki wuca hesi [bi tirki “ayilar”] zav biy, vato Hesek.
Tirkon Hegek kerdo “Egek”.

-Bas o, sima Pali ra amey Serdi. Dima to se kerd?

Fexrediné Séx Tahiri: Mi areyke (tayé zeman) Héni (7) di areyke
71 Firdés (%) di, medrese di wend.

Dima ez zeweciyaya, siya Licé.

-Melayé sima kirmanc (kird) biy yan kurmanc? Kirmancki (kirdki)
yan kurmancki ders dayni sima?

Fexrediné Séx Tahiri: Melay ma yé kurmanci zi biy, kirdi zi biy.
Tayini kurmancki tayini zi kirdki ders dayni ma. Hina zav kurmancki
dayni.

7. Héni, yew qezaya Diyarbekir a.
8. Firdés, yew dewa Licé ya.

-Ma het hedisey Séx Seidi ra vani Herbé Séx Seidi. Wexto ke Herbé
Séx Seidi Piran de dest pékerd, babiyé to Séx Tahir koti bi?

Fexrediné Séx Tahiri: Ti zoni la reyna zi ez wazena zav kirr verniya
hedisi vaca. Séx Seid Efendi ay ¢ax Xinis di moneno. Pesé yé zav o. Séx
Eliriza beno Heleb di roseno, wuca ra sino istanbul, Seyid Ebdulqadiri
vineno. Ebdulqadir 4 yo istisare keni, durumé cemiyeti (6rgiit) G kur-
don ser o qali keni.

Séx Eliriza Istanbul ra agéreno yeno Erzirom, key Xalid Begé Cibri.
Séx Seid zi key yé di mémon o. Seyid Evdilqadiri ¢i vato, Séx Eliriza
yini ré vono. Wuca Séx Seid, Xalid Begé Cibri ra vono “Kemal zav zonaye
1 qurnaz o. Qabiliyété yé yé ‘istidrac’ G igna zav o. Ti pé néegkeni. Xwi
muhafeze biki”. “Istidrac” kelimeyéka erebki ya, manay yay “quweté
seytani” yo. Xalid Beg vono “Séx efendj, ti ¢i yé endi pil keni! Ez huneré
yé zona”. Wirdék (hurdi) diyo.

Wexto ki Kemal amew Erzirom, Xalid Beg diyo. Voni ciniya yé desté
Xalid Begi tepisto, yé vato “Halit Bey sofudur, abdesti bozulur”.

Tabi Kemali ri rapori sini. Voni “Xalid Beg tehlikeli yo, teskilat saz
kerdo”. Badé, nigska yé tepiseni, beni Bidlis. Wexto ki topraxé Kor
Huseyn Pasay [sereké esira Heyderan] ra viyarneni, Xalid Beg yé ri
yew mektub ersaweno. Tabi néeskeno akerde binuso, rumuzli nuseno.
Vono “Yew pes sere birni, bulxur virazi; gosti bulxuri ser ni, bulxuri yé
ona seke goni ti ra béro war. Cewres zerdi zi deki bin G mi ri biersawi”.
Yani wazeno vaco “Bana kirk tane silahli gonder”.

Kor Huseyn Paga yew merdimo cahil biyo, mektubi woneno, mesela
fam nékeno. Névono “Eno Xalid Beg bulxur  zerdon pé se keno?” Fam
nékeno U rasta bulxur virazeno, pes sere birneno, sur keno; cewres zerdi
zi dekeno bin, yé ré ersaweno!

Xalid Beg 1 Yusuf Ziya Beg berdi, Bidlis di sehid kerdi. Tegkilaté
Azadi béwayir mend. Aya ra pey lideri day Séx Seidi.

Rojék qaymeqamé Xinisi ti ra vono “Ifade icin seni Bitlis’e
gonderecegiz”. Vono “Kistir, ben gidemem. ifadem alinacaksa al”. Fam
keno ki wazeni yé tepisé. Xinis ra sino Susar. Susar mintiga Tekmani
di yo. Wuca yew kongre virazeni. Dima gino Varto. Kurdoné elewiyon
ra egira xormeki ri mektub nuseno, vono “Ena mesela milli ya, mesela
xelasi ya. Bérin ma sunni G elewi piya hereket biki”. Reisé esira xormeki

ené teklifi gebul nékeni G mektubé Séx Seidi qgaymeqamé Vartoy ri
ersaweni, yani xeberi doni hukmati (°). Ti ra pey sino Solaxon, Can -gé-
xoné Cani vineno-, mintiqa Cewligi, Dara Héni. Dara Héni di Heci
Ismailini voni “temam”. Sino Warey Merg, sino reseno Licé.

Fehmi Efendi [Fehmiyé Bilali] dawa wekili bi, se aviikat. Yo bi xwi
kurmanc bi. Yé tim mi ri vatiné: Diyarbekir di cemiyet (6rgiit) wezife
dono yé, vono “So, ti ca (koti) Séx Seid Efendi resay, yé ra vaci wa enka
négéro (négeyro), durum musaid niyo. Wa muheqqeq G derhal agéro,
koyon di xwi muhafeze biko hetani ki zemané ma béro”. Vatiné “Der-
hal mi ri yew astora rewoni kira kerdi, ez wenista 4 bévindertis siya”.
Mintiqa Licé di, nizdiy Qilédari di, yew mezra di reseno Séx Seid Efendi.
Mileti zav a, qelebalix o. Vaténé “Seni bizi soni sole ser, ayhewa sar
sini Séx Seid Efendi het”.

Fehmi Efendi gelebalixi miyon di néeskeno yé di qali biko, babiy
min G Apo Séx Mehdi ra vono “Biney istisarey min G Séx Seid Efendi
esto, sima se keni bikin, mi biresnin yé”. Voni “wa bo”. Licé di, sewi,
vilabiyayisé mileti ra pey, Fehmi Efendi G Séx Seid Efendi qali keni.
Fehmi Efendi vatisé cemiyeti yé ri vono, yo zi vono “Temam. Ez ita ra
agérena, ver bi Dara Héni sina. Ay cayon ra monena”.

Babiy mi, Apo Séx Mehdi t Ehmed Keyay Serdi —hukmati badé idam
kerd- zav israr keni, voni “Timo ki ti endi ca amey, bé emso zi Serdi di
bimoni”. Sino Serdi. Rojo bin Salih Begé Héni yeno, vono “Illeh ti gerek
béri Héni, bibi mémoné mi”. Salih Beg zi yew merdimo zav ercaye biyo,
yé nésikneno, sino Héni.

Inhew (nara) piraniji, gelbiniji (}°), déreyiji péhesiyéni. Séx Evdirehim
da-se suwari dono verniya xwi, yeni Héni. Carsiy Héniy pirr beno. “Xeyr
0?” Voni “Willay Efendi ma wazeni ti béri Piran”. Vono “La wexté min G
ameyisi niyo!” Voni “Willay ti gerek béri”.

Yeno Piran. Piran di waazon dono. Ay sire di gend mehkumé gelbiniji
U déreyiji zi wuca beni. Weli Hediki G cendna mehkumi. Cendirmey
yeni voni “Ené mehkumon teslim biki”. Séx Seid Efendi zi vono “Ez

9. Egira xormeki ra M. Serif Firat zi na mesela nusta. (Biewni: Firat, M. Serif,
Dogu llleri ve Varto Tarihi, Tirk Kiiltiiruni Arastirma Enstitiisii Yayinlari,
5. baski, Ankara, 1983, r. 171)

10. Qelbin, yew dewa Pirani ya

seni mémononé xwi teslim
bika? Ez ki siya sima xwi
ré badé tepiseni bitepisin”.
Qumandan vono “Ney,
sima gerek teslim bikin!”

Ay beyntar di cend
mehkumi désé boni qul
keni, veciyéni teber. Wel-
hasil Séx Evdirehim zi
mudaxele keno, sileh teqe-
no. Hini hedise dest pé-
keno.

M. Tahir: Séx Seid
Efendi vono “Evdirehimi
tepisin!” Aboy Gureyon
’eni keno ki yé tepiso, Séx
Evdirehim yew lemati
(silla) dono piro, yé er ra
keno.

Voni ay wexton hepis-
xaney Pirani, Dizik di biyo.
Tayé soni beré hepisxani
sikneni, key Axay ra Xa-
tuna Kori zi gona. Cend
merdimé yay hepisxane di

beni. Berd §1kneni‘, yini Seéx Evdirehim (biraye Séx Seidi)
vera doni; Xatuni keyf

kena, tilili oncena!

Voni key Axay ra Séxmus Axa zi veciyawo boni ser, tirki vato
“Bilumum huctm!”

-O wext Séx Tahir bi xo kure biyo?

Fexrediné $éx Tahiri: Serdi di biyo. Apo Séx Mehdi zi wuca biyo.

Babiy mi Apo Séx Mehdi ra pilér o la Séx Seid Efendi ra da-vist serri
senikér (qijér) o. Dadiya babiy min G Séx Seidi yew niya. Dadi G babiy
babiyé mi ki sini rehmet, babily mi $Séx Seid Efendi ra vono “Keko, ti

iziné ma bidi ma eno memleket ra sini”. Séx Seid vono “Qey sima gini?”
Vono “Willay ma wazeni séri. Cila cila ver di rosn nédona”. Heci Ismail
Axay Dara Héni ri yew mektub nuseno, vono “Biray mi ha yeni wuca,
eleqedar bibi”.

Hema seferberlig nébiyo. Babily min G Séx Mehdi sini wuca. Cimey
Yeni di babiy miyini yew bon virazeni, babiy mi Amina Xanimi zi mare
keno.

Wexté seferberligi di, semedo ki oris yeno, sar ver bi rojawan G centib
kog keno. Ay wext car biray yini yé bini, yani Séx Seid, Bahadin, Diyadin
U Necmedin doni piro yeni Piran. Piran di, key Pirzeyd Axay yini mémon

keni, qonaxé xwi doni yini.

Seferberlig ki qediya, ené reyna agéray tepiya siy la Séx Evdirehim
néagéra, Piran di mend.

Wexté seferberligi di, bably mi 0 Apo Séx Mehdi zi siy Serdi.

Hedisey Pirani[1925] ra ver, veré ki Séx Seid Efendi séro Licé, babiy
min G Apo Séx Mehdi sini yé vera, Warey Merg di reseni yé.

Ez xwi vir a néka, wexto ki kurdi dekeweni zerey Diyarbekir, Sewqi
Begi (piy Mustafa Ekinci) se kerdo, ez wazena ita aya vaca. Kurdi ki
romeni Diyarbekir ser, tayé kirdi dekeweni zerey Diyarbekir. Voni kurdi
ki reseni zerey Diyarbekir, moralé qumandané tirkon Mursel Pasay
zav hereméno, wazeno teslim bibo. Vato “Askerin katliamini 6nlemek
icin teslim olalim”. Feqet Sewqi Beg cesaret dono yé, vono “Bunlar ti¢-
bes capulcudur, bir sey yapamazlar”. Netice di, ay kirdé ki Diyarbekir
di biy -ayé ki eleqey yini @i Hedisey Sex Seidi ¢in bi zi- péro tepisti kigti.

Voni wexto ki kirdi dekewté zerey Diyarbekir, imomé comiy Eli Pagay
sela daya, dima kurmancki vato “Gelé cemati! Eyro rocé ma veciyawo;
ordiy Séx Seidi kewt Diyarbekir, ma Diyarbekir girewt!” Eskeron ay
imom zi tepisto, idam kerdo.

-Sewqi Beg merdimé Ittihad-Terakki bi.

Fexrediné Séx Tahiri: Voni yé ra nébiné Diyarbekir giriyabi.

-Giriyayisé (tepisiyayisé) Séx Seidi dima, lajé yé Eliriza, Selahedin i
biray yé Séx Mehdiyi siy Kurdistané Rojhelati, yani Kurdistané bindesté
Irani. Uca tepisiyay. No siyayis de i dima se kerdo?

Fexrediné Séx Tahiri: Séx Seid Efendi hema (hina) nétepisiyawo,
Varto ra tiké altunon ersaweno Séx Elirizay ri. Séx Mehdi zi démek ki

ay sire de Xinis di biyo. Yé 1 tayé sereké esira hesenan, zirikan filan
pékeni, gqerar doni ki biremi géri Iran. Miyon di merdimé namdaré sey
Keremé Qolaxasi, Elicani filan zi esti. Grbéka pili viraziyéna, se G
poncas suwari beni.

Sini Koy Tendureki. Ay cayon ra noné yini, heme ¢iy yini qedéno;
véson moneni, perisan beni. Heta deyira yini esta. Séx Elirizay ra voni
“Efendi, eyro yew fitwa (fetwa) bidi, ma astoron sere birni, bori (biwer?).
Willay ma gésti mireni!” $éx Eliriza vono “Ez fitwa dona. Ger¢l mezhebé
ma [gafi] di ney, feqet mezhebé henefiyon di gosté astoron weriyéno”.
Vono “Mecbiiriyet ra gosté xozi zi weriyéno”.

Birayoné Séx Seid Efendi ra Mehdi it Diyadin, laconé yé ra zi Eliriza,
Xiyasedin 0 Selahedin ena griibe di beni.

-Qusur meewni, ez qala to birnena. Né ciyané ke ti nika ma ré vani,
kami to ré vati? To kami ra esnawiti?

Fexrediné $éx Tahiri: Heci Mamoy vatiné. Heci Mamo, Serdi ra
bi G bir numarali merdimé Séx Mehdi bi. Mérdey yayka mi bi. Yo bi
xwi yini reydi nébiyo la esnawita. Ma ené hediseyi sewbi merdimoné
ma ra zi esnawiti. Sewbi merdimon zi ené qali teyid kerdi.

-Mi fam kerd.

Fexrediné Séx Tahiri: Ené gini reseni sinoré Irani. Mesulé Irani,
sinor ra piloné xwi ri xeberi ersaweni, voni “Se 1l poncas suwari amey,
iltica heqqi wazeni. Ma se ki?” Sah vono “Silehoné yini bigirin, wa bérin”.

Qomutan vono “Silehoné xwi bidin”. Voni “Iran e, ciyé méran e! La
eki ma sileh doni, gey ma teslimé Tirkiya nébiy?” Qomutan vono “E ma
ena wo. Eki sima iltica keni, sima gerek silehoné xwi bidin”.

-Kami vato “Iran e, ciyé méran e”?

Fexrediné Séx Tahiri: Merdimoné esireti vato.

-Ez péhesiyaya ke Séx Elirizay vato “Eke ma ¢eké xwi bidayné ma do
bidayné Dewleta Tirkiya”.

Fexrediné $éx Tahiri: Ney. Ma heme ¢i rast qali biki. Séx Eliriza
zono ki wexto ki merdimi iltica kerd gerek silehé xwi bido. Silehli iltica
nébeno.

Eskeré Irani @ merdimeé esireti tifingon péra noni. Esker tifing
panono, yé zi eskeri ra noni. Teq-req yewbini ra noni, ¢cend eskeri 0
cend kurdi kisiyéni. Daté (apé) mi Diyadin zi sehid beno.

Séx Eliriza, Séx Xiyasedin, Séx Selahedin G Séx Mehdi teslim beni
feqet esiret olduxi gibi kewto yew xarnizon (garnizon), bos (veng) yew
qisle, ber kilit kerdo; voni “Ma sileh nédoni”.

Whuca, rojék Urtimiye (Rizaiye) di, Séx Eliriza Efendi beni wali het;
Apo Séx Mehdi, Séx Xiyasedin G Séx Selahedin zi yew qehwexane di
beni. Paweni, Séx Eliriza nino, Séx Mehdi zi sino wali qonaxi.

Démek wexto ki Séx Elirizay beni, yew muhafiz yew qundaxé tifingi
dono serey yé ro. Goni ti ra yena. -Tiké eskeré yé zi kisiyay ya.- Séx
Mehdi sino wali qonaxi, ewniyéno ki goni serey Séx Elirizay ra yena,
hérs beno. Vono “Eyb o, biney bisermayin! Sima yew dewleta tarixi ya,
sima seni serey yew multeci sikneni!” Séx Eliriza vono “Apo, gos pa me-
kuwe, muhim niyo”.

Séx Elirizay ra voni “Merdimoné xwi ra vaci, wa teslim bibin. Eki
teslim nébiy ma benzin piro keni, binaya ki tede pa vesneni”.

Séx Eliriza ewnéno ki mesele ciddi ya, pérune getl kené. Dono piro
sino beré ay xarnizoni ver, vono “Bérin teslim bibin”. Voni “Ma nébeni”.
Vono “Beri akin”. Beri akeni, seni Séx Elirizay géni zere, voni “Deha
gurey ma saxlem bi, ma bindi (qet) teslim nébeni”. Séx Eliriza yini ri
cend seetinesihet keno vono “Heyran, ona niya, mekin; ena yew dewlet
a, quweté ma cin 0”. Dima silehoné xwi teslim keni.

Tira pey péro kerdi hepisxane. Cend asmi hepisxane di mendi. Hetta
Séx Selaheddini vatiné “Apo Séx Mehdi G Séx Eliriza kelepcey kerdibiy,
nobeci reydi, piya berdini tuwalet. Séx Mehdi endi ki xururli bi, non
néwerdiné, loqrey xwi ziwa kerdibiy; vatiné wa ez birazay xwi het
néveciya teber (destawa xwi néka). Yew perisani miyon di bi, cilé yé
endi ki dirriyabiy, cewres-poncas filketi dabily salwaroné xwi ro. Rojék
yew doktor viyart, Séx Mehdi hérs bi, fariski va ‘Sima ré eyb niyo?
Sima goya dewlet a. Merdimé multeci amey ita, sima kerdi esir; sima
kelepgon reydi beni destawi’. Doktor zi gey sino wali ra vono. Aya ra
pey deha tek bi tek berdini tuwalet”.

Séx Selahedini vatini: “Rojék ma di di nobet¢i amey, va ‘Sahi ra emir
amew’ Gl ma veraday. Va ‘Heqé simayé ilticay ¢in o, ita ra vecin!’. Ma zi
da piro siy key yew armeni.”

Eno armeni, armeniy Xinisi biyo. Xinis ra remawo, siyo Iran. Key
(ailey) ma ra zav hes keno. Seni Séx Mehdiyi vineno, bermeno, vono

“Sima qicé Séx Mehmud 1, eno ¢i hal 0?” Yini ré zav yardimci beno. Wer
1 cilon dono yini.

Ti ra pey sini Ismail Axay het, yani Simkoy het. Ismail Axa heqgeten
wuca sey hukumdari biyo. Geleki zeman key yé di moneni, ilgi
ramojneno (nawneno) feqet Séx Eliriza ewnéno ki zav zulumkar o. Yé
ri nesihet keno, vono “Ti degerli yew merdim 1, qarsi merdimoné xwi
neheqi meki”. Wuca ay merdimoné dor-marey yé ser o intibayéka bas
verdono. Semedé enay ra Ismail Axa yé ra gicix géno. Herhalde xwi het
vono “Lacé Séx Seidi amewo piliti mi ra géno. En iyisi ma ené bikisi, ti
ra bixelesi”. Yew xizmikaré Ismail axay biyo, merdiméko zav bas biyo.
Sewi yeno Séx Elirizay ra vono “Séxé mi, gorewo ki mi fam kerdo, Ismail
Axa to ra zav decawo. Ez tersena to ri yew bela biyaro, to bikiso. Ti lacé
Séx Seidi yi, ti heyfi. En hol ti biremi. Ez sewi sima ri yew beled (réber)
ona, wa gima ita ra bero”.

Rasta zi sewi yini ri astoron oni, -Ismail Axa pénéhesiyéno- remeni.

M. Tahir: Ez zi péhesiyaya, voni diwané Simko Axay biyo, sey stra.
Wexto ki gerar géni, mesweret keni. Rojé yew mesela hessasi bena, tek
bi tek merdimoné xwi ra parseno; fikré Séx Elirizay zi parseno. Séx
Eliriza fikré xwi vono, fikré yé ziddé Simko Axay beno. Diwané yé,
fikré Séx Elirizay rast veyneno. Simko Axa weyre ra qicix géno. Seke
vaco “Seni diwan fikré mi ney, fikré Séx Elirizay tesdiq keno!”

Fexrediné Séx Tahiri: Wéra ra remeni, sini Kurdistané Iraqi.
Wuca, waron di rasté yew xeymi yeni. Sini xeymi ver ki yew cini ya,
comérd ¢in o. Cinéki zav gedré yini zona. Yini ri dogsek rakena, baligna
ronono. Bala Séx Elirizay oncena, vono “Way mi, ti ma sinasnena?”
Vona “Ney”. Vono “La qey ti endihey qedré ma zona? Durumé ma, kisvey
(ciltibelgé) ma hol niyo.” Cinéki vona “Ez nézona cira, la mi ré ona
viraziya ki sima merdimé degerli yi”. Séx Eliriza vono “Eno biray Séx
Seidi yo, ma ené hiré teni zi lacé Séx Seidi yi”.

Wuca ra sini Barzan, mintiqa Séx Ehmedé Barzani. Séx Xiyasedin
wuca moneno. Séx Selahedin sino Bexdad, Bexdad di kurdé basi beni,
yardim keni; yo herbiye di, qismé pilotey woneno. Séx Mehdi G Séx
Eliriza zi Iraq di moneni.

Apo Séx Mehdi demeyék Bexdad di moneno. Wuca tekkiya Séx
Evdilqadiré Geylani di dersé tuton (domanan) dono. Inhew zav onurli

biyo. Véson beno, perey yé ¢in 1; riy yi ¢in o (sermayeno) vaco “Ez véson
a”. Vindeno wexté noni, vono “Ez gina”. Telebey voni “Seyda, vindi ma
piya non bori hema g0”. Non enhewa (wina) werdiné. Otél di rakeweno,
perey otéli ¢in 1. Feqet merdimé holi esti. Vaténi “Rojék ez otél di rakewte
biya, mi di yew merdimo zonaye 0 zengin ame ziyaretiya mi”. -Nomey
yé va, enka nino viré mi.- Vaténi “Sewi pir biya, nésono. Ez zona ¢iki
(yew ¢i) dono mi; ez qayil a helék (gamék) aver séro, ¢iki bido mi ki ez
ené hali ra bixelesiya. Nihayet peyni di werist, wexté xatirwastisi di,
mi di yew kise ona est tonekey mi, toneki takés bi. Yo ki si mi kise
akerd, epey altuni tede biy. Ez siya carsi, mi pé xwi ri ¢i-mi erina.”

-Séx Mehd;i Iraq ra pey siyo Striye. Wuca se kerdo?

Fexrediné Séx Tahiri: Semedé teskilaté Xoybiini siyo wuca. De
wuca se biyo, ti ma ra holér zoni.

-To gama bine behsé yew armeni kerd, to va “Key ma ra zav hes keno”.
Cira keyeyé sima ra hes keno?

Fexrediné Séx Tahiri: Bewni ez to ri vaca. Meselay Armeniyon di
[wexté tehcir U kigtigé armeniyan de] Séx Seid Efendi, Muftiy Licé ri G
begleroné Licé ri mektub ersawito, vato “Irz @i eyali getliam mekin!”

Muftiy Licé ay cax Ebdulhemid Efendi biyo. Badé, lacé yé Seid zi bi
mufti. Hedisey Séx Seidi ra pey wir di zi idam kerdi. Ebdulhemid Efendi
ders dawo piy mi G Apo Séx Mehdi.

Wexté getliamé armeniyon di, cendirmey Licé licéyiji biy. Wexto ki
ay tuté armeniyon ardini Licé, agérayni vatini “Qey Ellay ri, komi ri
lazim 1, ené gedon berin. Ma mecburi beni, ma emirquli yi, kigeni”.

Séx Hesen, daté (apé) Séx Seid Efendi yo. Yo zi muftiyéko pil biyo.
Yé Pali di armeni himaye kerdi. Fetwa veta, vato “Armeniyon mekigin!
Kistisé yini qetl o”.

Séx Tahiri zi tayé nimiti, xelesnay. Mesela may Xeni Sunguri
xelesnaya. Ez to ri meselay ya zi vaca: Hecl Ismail Axay Dara Héni -pily
Sait Gokeri-, bacanaxé bably mi bi. Wexté getliami di, rojék eno Heci
fsmail Axa Mis ra yeno, ewnéno ki di kéné armeniyon ha remeni. Tuté
new-des serre yi. Vono “Bérin, bérin, kéney mi, metersin”. Yini asparé
astori keno, ono Dara Héni. Babiy mi zi ay caxon Dara Héni di beno,
vono “Ti ra yewi bidi mi”. Heci Ismail Axa yewi xwi ri verdono, yewi
dono piy mi. Nomey a kéna tabi armeniki biyo, bena musluman, nomey

yay bedilneni, nomey Inci panoni. Inci nomey ciniya Heci Ismail Axay
biyo, ay nomi panoni.

Piy mi a geda arda; way mi Sidiqge reydi pil kerda, sey kéna xwi.
Dima daya Hesené Serdi (daté Xeni Sunguri). Hesené Serdi, pérodayisé
Sela Heydan di sehid biyo. Sehidbiyayisé yé ra pey, pily Xeni veyva xwi
(ciniya birayé xwi) mare kerda. Xeni lacé yini yo. Ena Inci, surgun ra

agérayisé ma ra pey wefat kerd.

-Herbé Séx Seidi ra pey Séx Mehdi @ Séx Elirizayini siyé Iran. Séx
Evdirehim G Séx Tahir qey nésiyé? Nésiyabi séri yan xora négiyé?

Fexrediné Séx Tahiri: Séx Evdirehim 0 piy mi nésiy. Ko ra mendiy,
pérodayisi yini sey herbé gerillay dewam kerdo. Séx Evdirehim mintiqay
Pirani 4 Pali di mendo, piy mi zi mintiqay Héni, Licé &t Dara Héni di.
Yini 1925 ra heta ke efi veciyo [1928] car serri mucadele kerdo. Tabi yé
tena nébiy, zav merdimé qehremani, zav esiret reisi zi biy. Mesela Heci
Kolos, Mistefayé Girnos, Yadé Began (Yadi Mehmudi Ebasi) ...

Zav qehremaney kerda. Mesela yew musademe di hewtay-hestay
kurdi yew alayi tartmar kerda (). Piy mi zi wuca biyo. Hetta voni
gomutané meshur é tirkon Eli Heyder wuca biyo, xwi nimito. Yew ciniya
botiyaniji Eli Heyder dekerdo biné cila heri (kurtane), nimito. Pizey
yay bide vesawo, xelesnawo. Bilaxere kurdi péhesiyéni, sini a cini ra
voni “Heqé to kistis o, qey to Eli Heyder nimit?” Vona “De ez ewniyaya
perisan biyo, pizey mi bide vesa”.

Eli Heyderé to, aye ra pey bi adir, kewt ay cayon, mileti vesnay (12).

11. Yew cimeyé Serekerkaniyeya Péroyi (Genel Kurmay Bagkanlig1) wina
nuseno: “.. Lis dagi bolgesinde 5. Seyyar Jandarma Alay: bu suretle asilerin
pususuna ugramis ve alay bir avug eskiya karsisinda perisan bir halde
dagilmus, subay ve erlerinden sehitler vermis, bircok malzeme de asilerin
eline gegcmigti.” (Halli, Emekli Kurmay Albay Resat, Tiirkiye Cumhuriyetinde
Ayaklanmalar (1924-1938), Genel Kurmay Harp Tarihi Bagkanligi Resmi
Yayinlari, Ankara, 1972, r. 232)

12. Cimeyané eskeriyan é Tirkiya de, bi nameyé “Bicar Tenkil Harekati” (1927)
behsé né hérigé orduyé tirkan beno. Mavaji ninan ra yew ¢ime de wina nuste
yo: “... Takriben bir ay siiren tedip harekdtr sirasinda bolge ve miifreze
komutanliklarinin raporlarina gore, muhtelif havalide cereyan eden takip
ve taramalar sonucunda yakilan koy miktar:, harekdtin sonunda 280°e
yiikselmis ve bu koylerde ve daglarda, ormanlarda yakalanarak imha
edilmis eskiya ile bunlara mensup sahis miktart da 2000°i agmustr.”

(Hall1i, Emekli Kurmay Albay Resat, cimeyo corén, r. 247)

Sirri Firati yew mesela vatibi, ez aya vaca. Sirri Firat lacé Fehmi
Efendi[Fehmiyé Bilali) yo. Ciniya yé Silifke ra bi, malimi bi. Sirri Hukuk
Fakultesi qezenc kerdibi, perey yé ¢in biy ki biwono, ciniya yé yé ri
yardim kerd; fakulte gedénay, bi aviikat. Tayiné ciniya yé veciyéno
Konya, yo zi sino wuca aviikatey keno. Rojék Konya di sino mahfilé
eskeri, cayék sey kulubé subayon. Wuca roniste beni, yew emekli albay
vono “Ben Ali Haydar komutasinda tegmendim. Cok acayip bir olay
oldu”.

Nizdiy Zengesor (1%) di yew mezra esta, nomey ya Bexsiyan o. Efhem
Dolak bi, ez nézona ti nomey yé péhesiyayi?

-Wayiré rojnameyé “Ileri Yurd”i bi, Cewrestinew Kesan (tirki de
“Kirkdokuzlar”) ra yew bi, temsilkaré rojnameyé “Roja Newe”yi bi. O
niyo?

Fexrediné Séx Tahiri: Haaa hah, o yo! Efhem, Bexsiyan ra wo,
Sirri zi warizay bexsiyanijon o. Ay emekli albay dewam keno vono: “Ma
Eli Heyderi reydi si a dewi. Ma ewniyay tu comérd dewi di ¢in 0. Dewi
di ¢iqas cini G tuti biy ma yew gewi di ardi péser, ma adir pana. Dor-
marey gewi di zi ma eskeré sunguli edelnay (vindarnay), eger yew gewi
ra vejiyo, gerek sungi bikiy, bikisly. Ma di yew tuteké ses-hewt serri,
yew neqeb ra xwi ay adiri miyan ra est teber. Cend gami esti, ewniya ki
cendirmey sunguli ha qarsi di, vindert. Adir ra ewniya, sungiyon ra

ewniya; adir ra ewniya, sungiyon ra ewniya; reyna xwi est adiri miyan!”
Vono “O zaman biraz acidim. Acaba bizim siingtimiiz atesten de mi
beter diye diigiindim”.

Sirri Begi vatiné “Seni ki yé ona va, ez werista pay, mi va ‘Beyler,
buyurun iste! Ben bu soézleri séylemis olsaydim, miibalagal
konustugumu, yalan soyledigimi diisiinecektiniz. Iste, beyefendi kendi
agziyla soyledi. Takdirini size birakiyorum! Mi ki ona va, wit (pit) kesi
ra néveciya. Mi va ‘A dewa qezay ma ya. Ez bi xwi zi warizay a dew a’.”

Sey Bexgiyan sewbina zav hedisey zi biy. Mesela pérodayisé Sela
Heydan esto. Heci Mamoyé serdiji vaténé: Piy mi (Séx Tahir), Apo Séx
Evdirehim @ geleki mehkumé gironi sewék Sela Heydan di péser beni.
Melekan ra Mela Xelil bi, ciniya yé bi. -Ez vono qey nomey yay Fata

13. Zengesor, yew dewa Licé ya.

Heté rasti ra ver bi ¢ep: Fexredine Séx Tahirf, Guli (ciniya Sex Tahird),
Necmediné Séx Tahiri, Naflyeya Séx Tahirl, Emina (vistewriya $éx Tahird),
Zeyneba $éx Tahirf (serrané 19301 de, Malkara de)

Delali bi.- Venda casuson dona, vona “Eli Baruti ri binusin vacin
‘Mehkumi ha ita di. Séx Evdirehim, Séx Tahir, Huseyné Babéxi (1),
Hesené Babéxi, Hesené Serdi péro ha ita’.” Ené mektub nuseni, ersaweni
Héni.

Piy miyini zi sewi boni ser o rakewte beni, dinya ra béxeber i. Seré
sibay Heci Mamo rew werzeno, sino destawa xwi xali (veng) keno, goya
desmac géno. Higina astoron yena. Démek zav nizdi beni. Yew veyn
(veng) dono, wazeno kurmancki vajo “Were, were” -yani bé, bé-, semedo
ki wes kurdki nézono vono “Vere, vere”. Heci Mamo ca de sino Apo Séx
Evdirehimi werezneno, vono “Efendi, ti se keni, yew ha yeno, vono ‘Vere,
vere’!” Hewné Apoy zav sivik biyo. Seni ki hewn ra werzeno, durbun ra
ewnéno, vono “Le le eskeri dor-marey ma girewto!” Vono “Werzin yella!”

Beni cend gribi. Griba yewi di piy mi esto yewi di zi Séx Evdirehim.

14. Babéxi, yew dewa Héni ya.

Piy mi vono “Ez heté ¢epi ra séra, xwi biresna Emer Axay (Emé Faroy),
vaca ‘Eskeri esto ma ser, bérin ma mucadele bikin.” Yo G griba xwi
sini, xelesini.

Apo Séx Evdirehimini ko ro veciyéni cor. Astoré yé dar ra beste biyo,
wuca ca de verdawo ¢imki gino lewey koy. Huseyné Babéxi zi reseno
ko.

Hesen Keyayé Celik, hiré lacé yé, Hesené Babéxi, Hesené Serdi
cendna teni cér ra, cal di moneni, néeskeni séri. Celik yew dewé Licé
ya, Hesen Keya a dewi ra biyo. Zav zonaye 0 cesur biyo. Wexto ki
gaymeqami viraziyaya, car encumenoné qaymeqami ra yew yo biyo,
yew Ehmed Keyayé Serdi biyo, yew zi Miron ra biyo.

Apo Séx Evdirehim cor ra vono “Esker zav o, biremin, fiseké sima
gedéni!” Hesen Keyayé Celik 0 hiré lacé xwi, xwi feda keni. Voni “Ma
péro bimoni, ma péro kisiyéni. Ma yini mesxul keni, sima sérin, xwi
bixelisnin!”

Ademé Marke remeno, xelesino. Heci Mamo zi remeno xelesino la
birindar beno, badé desté yé seqet moneno.

Biray mi Zilkif zi dewi di biyo. Ay cax hema ciwan biyo. Axiré
muxtarini yo zi dewi ra veto, berdo ay lemon het, xelesnawo.

Peyni di Hesen Keyayé Celik, hiré lacé yé, Hesené Babéxi i Hesené
Serdi sehid beni. Gelek esker zi wuca kisiyéno. No Hesené Serdi daté
Xeni Sunguri yo, Hesen Higyar niyo. Hesené Serdi G Hesen Higyar
yaykezay (lacé xala) yewbini yé.

-No Hesen Keya kurmanc niyo?

Fexrediné Séx Tahiri: E, kurmanc o. Eskeron serey yini tira kerdi,
seré sunguyoné xwi ra kerdi, berdi Héni. Camiy Héni di caxé asinéni
biy, serey yini berdi ay caxon ra kerdi.

Vaténi wexto ke eskeron serey yini sunguyon ra kerdi berdi, Apo
Séx Evdirehimi Huseyné Babéxi ra vato “Huso, Huso! Eno ¢i zulum o!
Bé ma bidin piro.” Feqet ewniyay ki esker zav-zav o, ¢cimé yini nébirnawo
bidin piro.

Rojéna, Botiyan ra Eminé Cewahiri sehid kerdo. -Emin zi yew
qgomutano hol biyo.- Serey yé zi berdo gereqoli ver di seré sunguyon ra
kerdo.

Emini Miki zi sehid kerdo. Murtezan ra belki hestay ten sehid kerdbi.

-Goreyé péhesiyayisé mi, Séx Evdirehim hina militan biyo, Séx Tahir
hina nerm biyo. Rast a?

Fexrediné Séx Tahiri: Séx Evdirehim militan biyo, ply mi nerm
biyo la idareci biyo. Yo zi qomutan biyo. Wexto ki yew mesele
biveciyayné, yé hel kerdiné. Rojék botiyaniji, mistaniji G murtezaniji
biy di gribi, kewti témiyon. Babiy mi kewto ortey yini, ona siyo-amew,
siyo-amew; vato “Mi bikigin!” Semedé xatiré yé ra yewbini nékisto.

Hedisey Apo Séx Evdirehimi zi zav 1. Warizay ma Mehme Seid Efendi
yew roj Apo Séx Evdirehimi reydi beno. Mehme Seid kéna ra torné Séx
Seid Efendi yo. Babiy yé zi birazay Séx Hesen Efendi yo G sehid biyo.
Mehme Seid, dewa Pali Zuvér di bi. Rojé Apo Séx Evdirehim i da-cewres
mehkumi pey Pirani di, Misraq di ko ra beni, Mehme Seid zi yini reydi
beno. Ay cax yo hema xort 0. Apo Séx Evdirehim, Mehme Seidi nobeci
verdono, yé rakeweni. Mehme Seid Efendi ewnéno ki yew gormari ha
yena. Desté xwi Apo Séx Evdirehimi ra nono ki werezno. Hema seni ki
desté xwi panono, Apo vono “Ha Mehme Seidé mi”. Mehme Seid vono
“Efendi, yew gormari ha yena”. Yo seni ke ena vono, hema Apo ca di
vazdono sereyé gormari ser, pay xwi ser nono. Cizmey yé pay di biy,
pay xwi serey yay ser nono, vono “De ti mi ri yew kerra biyari”. Mehme
Seid kerra dono bide, yo pé kerra serey yay pelixneno @ vono “Hela ti
vengé xwi meki, veyni ez enka se keno!”. Mehkumi péro ewra rakewte
yi, tifingé yini zi rézkerde yi. Apo aya gormara kista beno miyoné yini
di derg keno 1 girreno vono “Lawo, lawo, gormari sima di dona, gormari
sima di dona!” Mehkumi seni ki werzeni i gormari vineni, terseni, her
yew heté ra remeno. Ti ra yew goya néterseno, tifing géno vono “Ca ya,
ca ya?” Apo Séx Evdirehim vono “Hero ti tifing panoni? Ma eskeri ra
remeni, ti gereqoli ma hesneni?”

Mehme Seidi ra vono “Bewni, eniyon ra zavi mi ra comérdér i la
heyecan ra péro remay; gerek merdim soxuqqanli bo”.

M. Tahir: Pirajmon (**) ra Mihé $éni bi, Apo $Séx Evdirehimi reyra
zav geyrabi. Yé vatiné “Ma Pirajmon ra cor, lewey Ziyara Séx Mehmedi
ra biy. Yew ome, va ‘Séxé mi, esker ha yeno’. Séx Evdirehim durbun ra
ewniya, ageyra va ‘Metarsi, zav-zav ko hinzar (hezar) esker bo. Se keni?”

15. Pirajmon, yew dewa Pirani ya.

Efty [1928] ra ver Gomey Seki di zi yew hedisey jey biyo. Gomey
Seki, nizdiy Behroy (%) o; beyntaré Pirani it Xulamani di yo. Tayé axay
Maden ra omey, weyre ca girewto. Yini qal kerdini. Apo Séx Evdirehim

weyre beno, qumandané mufrezi xeberi ersaweno, vono “Ma yewbini
veyni, qali biki”. Yo vono “beno”. Imbazoné xwi ra zi vono “Sima dor-
mare di tedbir bigirin, ez séro hela veyni eno se vono”.

Weyre yew lay esta, a lay het yewbini veyneni. Qumandan vono “Wa
silehé ma ma di nébi ki ma sulhi miyon di qali biki”. Apo vono “wa bo”
U tifingé xwi géno yew dari di leqneno. Dar ra biney dast roseni, qali
keni. Qumandan vono “Hukmati ez sey qasidi ersawito. Ti teslim bibi,
ez kefil beno, ez névardono ¢i bibo to. Ez garanti dono to.”

Yo zi vono “Mi va qey ti yew qala (qisaya) xami ani. Ena qala sima
veréna esta. Ez teslim bibini ez ka rewna teslim bibo. Ez zi to ra vono:
To gunek o. Mi dima megeyri. Rojé ma rasté yewbini béri, ez to kigeno.
Timo ki qala to ena ya, so piloné xwi ra vaci ‘Teslimbiyayisé Séx
Evdirehimi ¢in 0’!”

Ti mevaji ki dahfik (dame) a. Tayé voni “Yew eskero ki eslé jey kurd
o zi pey qumandani ra, pé ¢cimon igsaret dawo Apo Séx Evdirehimi, yani
vato bawer meki”.

Apo Séx Evdirehim ki ona vono, tayé eskeri dor-mare ra sileh rast
keni bide (ey). Seni ki Apo fam keno ki dek a, niska héz dono xwi,
wardeno. Hindi sivik biyo ki, tifingé xwi dariragirewtis G darikewtigé
jey yew beno. Eskeri, dima tifingon panoni, imbazé Apo Séx Evdirehimi
z1jini (inan) ra noni. Yew gule qayisé jey gineno, qayis qereféno, sarjoré
jey keweno. Yo hewna zi xwi sas nékeno, ageyreno qayis G sarjoré xwi
géno. Aynoné ki diyo vatini “A heli (game) ma va ‘heywax, kewt!” Ti
mevaji ki qayis 0 sarjoré xwi géno”.

Mezra Xiraba, nizdly dewa Qocigi (*") ya. Xiraba di Apo $éx
Evdirehimi ri yew geda (kéna) bena. -A gedaya ki badé, wexté
surgunkerdisi di, hepisé Diyarbekir di mardi (merdi).- Wexto ki geda
maya xwi ra biya, yo ko ra biyo. Péhesiyawo, siyo geday xwi diya. Rojo
bin seré sibay Apo Séx Evdirehim nimaji ser o yo, dewiji yeni voni “Séxé

16. Behro, yew dewa Pirani ya.
17. Qocigi, yew dewa Pirani ya.

mi, eskeri dor-marey dewi girewto!” Vatini “Yé xwi sas nékard. Nimajé
xwi temom kard, silom da. Istora xwi zi teslimé Ehmed Axay kardi,
hema da piro si”. Ehmed Axay bi xwi mi ra va, inkey (nika) banté (kaseté)
jey mi di esti. Vatini va “Lacé mi, ti istora mi bigiri, rast ver bi ¢cem,
acér so. Ez to dima yeno”. Vatini “Mi istori girewti ez siya cem, Séx
Evdirehimi zi xwi eyst biné dewi. Cend metrey sini, xwi tadayni teq-
teq panayni. Duz-warey hégay di, ona cok dayni, panayni. Peyni di xwi
resna ¢cem, mi istora yé teslim kardi, wenist 4 si”.

Apo Séx Evdirehim, sayey feraset {i cesareté xwi ra belki inawa (wina)
se hebi dahfiki ra xelesiyawo.

-Mi sima betilnay. Keyeyé sima awan bo.
Fexrediné Séx Tahiri: Key to zi awan bo.

71



EFENDI

M. MIRZANI

Amidi ser a tij
Cewligi ser a mij
Destani mi tepis
Xezali geman

Delali ceman
Efendi!

Dilé toya nemir

Wa bexti ma hera kir
Mi ra ver memir

Dilo en rind

Dili biran

Efendi!

Hewékina biése ma ra
Siya nusiya cara
Birine xidar a

Vilé en rind

Vilé bexcan

Efendi!

Dayikan caqeyi kuwey
Bawikan sineyi kuwey
Xuerti si seri koy
Hesré yaran

Sehidi daran

Efendi!

Bejné toya tir
Kewtbi miyan adir
Si cayéki dard
Oxir bo to ri!

Oxir bo to ri!
Efendi!

Hevali péxamberan
Rogniyé agman

Wa risiya bo digmen
Ristimi taba

Dewiji kuba

Efendi!

Qertali Koyé Sémi
Espari Pirani

Ey piri séxan

Ti kewti ma vir

Ti kewti ma vir
Efendi!

“ESPIJE DEWLET A DEWLETE!”

Mehmiid NESITE

Z emané veri de zaf ¢iyé balkési ciwiyayisé insanané ma de estbiy.
Né ciyané balkésan ra yew zi espije biye. E wextan béimkani, nezani
U ¢iyané binan ra ver saré ma néegkayéne zaf ¢ciyan de mucadele bikero.
Espije de zi goreyé imkanané é wextan mucadele kerdé la na mehluqe
sey ewro vindi nékerdé.

Nika zi rey-rey gama ke xebere gérena yena cuyé é wextan ser 0
paki ser, veréni qala espije kené. Gava (gama) ke qala aye kené, riyé
inan beno str G halé xoyé é wextan ré huyené.

Veré cewres-pancas serre, espije parceyéka cuyé inan biya. La
mewsimé zimistani de hina biné zaf. Zimistanan hema-hema soba qget
nésine hewn a. Zere bine sey hemami.

Weré zimistani ¢iyé rinini biy; gozi, dims (mot, rib), bastéq 0 ¢iyé
sey ninan. Xora gewirme (qorme) sifre ra kémi nébiné. Tantur 4 rtno
kele hema-hema ke heme keyeyané kirdan de estbiy.

Né werdané winasiyan ré paki lazim biy, sutis lazim bi. La é zimista-
nané xidaran de kami egskayéne dere biko? Kami eskayéne taséke awa
girénayi xo ro kero @ xo bisuwo? Ne imkanané é wextan ne zanayigé é
wextan 0 ne zi kulturé é wextan dest dayéne. Kesi pa néresnéne ke
xizmeté né ciyan biko.

Hem é werdané riininan ra hem zi kémiya paki ra, zimistanan vewre
teber ra seni purpurnéne, espiji wina (ana) purpuriyéne. Wina bibi ke
insané bé espiji ¢in biy. To dine ke yan ¢areyé insanan ra yan pey milé
inan ra, yan zi seré mendila (serepésa) ciniyan de seke bizéki merge de
bigceré, wina espiji gérené.

La saré ma, goreyé imkanan 0 tekniké é wextan inan de mucadele
kerdéne. Pilé ma heté kigtigé inan de bibly westa. Seke merdim seyd de
bo, zanéne kamcayé merdimi de ciwiyéné, zanéne inan seni bikigé. Roje
bine sewe bine, gava ke seré ma gine cokané dayika ma ser, hema sereyé

ma ser o xo cewt kerdéne 1 bi gistané her di destan miyané poré ma de
inan géréne. Hebéka ke gefilnéne kerdéné miyané her di nentigané
engistané (bécikané) girdan G sidénéne, vaté “seq” kisténe. Rey-rey
goniya inan ver né nenftgi bine stir mendéne.

Mewsimé zimistani de, cend sewan ra sewéke zi rigsnayisé inan bi.
Soba peyéne ra seni ke adir anciyéne we, pilané ma ma selénéne, yani
kincé ma ma ra veténe. Piréné ma, piréni ra dima zi tumané mayé
dergi girewténe ardéne, mangqale ser o, adiri ra vincewék (vizoyék) berz
kerdéne Gt manqale ser o rast kerdéne; yew teni zi bi desté xo cor de
dayne piro. Né espiji zi cor ra risayéne né adiri ser. Gava risayéne,
adiri ser o vaténe “seq” teqéne. Rey-rey heba xigne vaté “seeeq”, sey
bomba tegéne. O cayo ko tede teqéne sey bilgé varti abine. Oyo ke veré
mangale de nébi G mangqale ra diri roniste bi, na seqi dima vaténe:
“Hey-hey! Eré kile keyeyé sima nékewo, o xone yé kami bi?”

Exleb (exlem, zafane) zi bingengan de G veré milé pirénan de espiji
zaf bine. E tumanan zi pisa (corneyé) inan 0 silabendé inan haléné
inan bi. Inané ke né poti risnéne, heté zereyé potan déne adiri ser @
rigsnéne.

Sewa rignayisé espijan, boy 0 bexe (boy 0 pixari) kewténe zere. Ca
ra muyé sereyé merdimi améne war. Rey-rey wina yew boye kewténe
zere, heme meclis sanayéne (séne) xo ver.

Poté kami ke risayéne, o manqale ver de zilut ronisténe, hetani ke
gureyé risnayisi qediyayéne. Risnayisi ra dima, o poto ke rigyayo
girewténe sawiténe lesa wayiré ey/aye. Ez nézana rignayisi ra pey qey
o poto germin sawiténe lesa wayiré poti.

Espije kewta folklor G kultura ma zi. Tayé mintiqayané ma de -ez
name névana- asma tesrine de, wexté seré rezan de zaf varan varéne.
Gava varan varéne, engure teqéne 1 sireyé aye sine. Engure “béiman
bine”. Saré ma yew la ardéne i nameyé vist hebi koran, des hebi kecelan,
des hebi zi lengan vaténe. Semedé her nameyi yew gira esténe é layi.
Né nameyi ke temam bine, o la améne girédayis, na rey yew espije zi
sereyé é layi ra giré déné 0 la yew gilé incirére (encilore) ra giré déne.
Semedé ke varan vindero! Ciyo balkés, htimartigé (martigsé) nameyé €
insanan zor améne. Kesi nameyé hende koran, lengan G kecelan néza-
néne. Ciyo asan espije bi. Nika vané “Ma kami dest biesté xo mil, der-

hal yew espije girewténe ardéne”. Na mesela ra zi fam beno ke o wext
espiji cend zaf biy.

E wextan kami xo bikendéne (biwurnayné) merdimi inan ra famé
espijan kerdéne. Kesi kesi ré no xokendis (xowurnayis) serm
néhesibnéne. No gure améné sereyé hemine ser. Cayo ke espije tede
gérayne, o ca wuriyéne. Exleb zi espijé xeribi zaf gérayne. Inan ré
vindertis ¢in bi. Espija xeribe —seke nameyé aye ra zi yeno famkerdis-
rasta zi xeribe bi. Yewi ra gine é bini. Oyo ke wuriyéne, hem xo kendéne
U hem zi vaténe “Heyran nézana na xeribe kami ra amiya mi?”.

Miyané saré ma de inané ke espije semedé néwesi ¢iyéko bas diyéne
zi estbiy! Vaténe “Goniya pise wena, ma néwesi ra pawena”. Gava ke
mi né roji, né meseleyé espijan ser o tayé dewijan de diwan kerd, hema
zi na baweriya inan estbily. Vané “Bi Quran! E wextan hende néwesi-
méwesi ¢in biy, beno ke xeyré inan ra bo”.

La ¢iko hina (daha) balkés zi kerdéne milé né espijan. Kami ra espiji
zaf biyéne, ey/aye ra vaténe: “La se beno! Espije dewlet a dewlete!”

EZ KURD

Siyamend MIRVANI

Ez kurd mln (miyané) merdiman d’ békes, béwayir o
Yew zinar a b’, pay diini mi r’, mi dani buro

Sew ez ves, cew awk nikon mi ro

Ez kurd niwazen merdimeyé pero

Gost yi weni, kate erzeni ma ver

Gul xwu 1’ girota, tell nayi ma ser

Gene, espij, kek, goniyey ma intin werd
Biray ma pey désan d’, pey teliyan d’ merd

Yin niztinayn keyé cinay, ma keyan di bi

Yin nizinayn dew c¢ina ya, ma dewan di bi

Yin niztinayn dewlet ¢ina ya, ma dewlet kay dey
Inkey yi wayiri dewlet, ma bédewlet mende y

Siyamend semedi Xec Koy Sipani d’ merd

Mem semedi esqi Zin zindano tari d’ merd

Keko (peptik) semedi gehri way, min teyran d’ merd

Ez kurd gesebay mi vesnaye, dari yé mezgan d’ vinbiyaye

Ez kurd sey Birahimi man adiri d’ nivesen
Ez kurd sey Selaheddini edaleti nawnen
Ez kurd sey Zembilfirogi tewbé xwu ser o vinden

Ez kurd sey xwu ben, sey xwu minen.

09.10.2004

SE BENO?

Newzat VALERI

Dayé se beno hali ma,
Se beni hesiri ¢imani ma?
Ma xo r’ mendi xerib inca de.

Dinya yew versi ya

Karwani yeni-gini

Misafir beni uca de.

Ax, karwani i,

Espari i,

Eyé ko amey, si

Ma xo0 r’ mendi warmend inca de.

Dayé se beno hali ma,
Se beno derdi zerriya ma?
Ma xo r’ mendi feqir inca de.

Emr yew awk a ke
Wisena hédi-hédi

Roj G sew tede sini.
Dayé se beno hali ma,
Se beni

Derdi dinya?

Cewlig, Gulana 2003

Deyirané Kari ra Yew Deyira Meske:

MESKEY MI

Arékerdox: M. Tahir AKAR

Ha niri, niri, niri ()
Meskey mi megkey keli
Kel weno vagé mezeli
Ruwen vecena literi
Pey qapon bi geynteri
Ez bent sukay Gergeri
Ez dont ¢it G ¢enberi
Serbest Fatmay Qaceri

Ha niri, niri, niri

Megkey mi meskey dari
Ruwen vecena bari

Ma nirda (nirita) daya sari
Werekdé serrdey pari

Ha niri, niri, niri
Meskey mi megkey bizi
Bizi wena vasi duzi
Derney keni viza-vizi
Wastay mi ¢cimqirmizi

Meskey mi megkey tuski
Tuski wena vagé wugki
Wastay mi qaliwuski

1. Mi na deyire, 1987 de, dewané Pirani ra Qocigi de, goreyé vatigsé Zayraya
Hafize nusta. Ceni, wexto ke megke nireni na deyire vani.

Mesgkey mi meskey gay a

Gay werda awkey laya
Wastay mi keynay melay a
Ma wasta, piy nédaya

Wastay mi ronista barmaya (%)

Mesgkey mi meskey kargi
Kargi wena vagé margi
Wastay mi giledargi

Wastay kekté m’ giledargi
Kekoy ward séney kargi
Wayi biy delevargi

Kekoy mi zi sone wo
Roc homew tastarewo
Bizé xwi kerdi lewe wo
Cimé keynon tede wo

Kekoy mi lacé ’emi
Bizi kerdi dorday lemi

Meskey m’ ver bi Koyé Siniki
Ruwen vecena qiliki
Barey kekoydé siniki

2. Piran de 1 tayé dewané Pirani de herinda “er”i de “ar” vajiyéno. Nimtne:
herinda bermayis, kerge, merge, derge de wina vajiyéno: barmayis, kargi
margi, dargi.

Ha dewo, dewo, dewo

Sari doyé xwi sewo (3)

Roc homew tagtarewo

Pes homew séparewo

Bizon xwi dawo lewewo

Mesgkey m’ ne kew o ne ruwe wo

Séxmaley mi béri ya
Elbey yay pede siya
Keko Ehmedi ya diya

Wareyé ma teyer 1
Soneyé ma ’eyel 1
Bizé ma leng 1 lexer 1
Kevoni bé’emeli

Ma soni Laybey Heseni
Cerci ruwen parseni

Ceni xwi ré tarseni

Qil bi qil limineni (nimineni)
Pey rispéney xwi keni

Meskey ma hini biya
Péro ruweno safi ya.
Meskey ma ku niriyaya
Péro ruwen geyraya.

3. sewo: tésanayo, nirito

"XEBER UMEY DEWUN KI
SEX SEID $iYO DIYARBEKIR SER”

Roportajkerdox: Seyidxan KURIJ

Seyidxan Kurij: Tertelé Séx Seidi de ti cend serre bi?

Mesuri Wasmiiniin: Tertelé Séx Seid di ez zewicnayi biya, mi o waxt
tifing éstiyen. Xeber imé dewin ki Séx Seid siyo Diyarbekir ser. Ma
dewé Miyaltn di bi. Séx Serif piya maltin (melayané) Cewlig a imé

Mestri Wasm{n(n @ Seyidxan Kurij

Miyaltn. Ma piyer (péro) piya waristi hét Xarpiyét a tmé. Sereki ma
Séx Serif bi. Ma mé Adruek (). Adruek di yew qerequel bi. Mala

1. Adruek yani Ardurék mintiqgaya Guevdereyi de yew nahiyeyé Pali ya.
Guevdere (Gokdere) nameyé yew mintiqa yo G beyntaré Pali, Dara Héni G
Depeyi de yo. Tede da-vist dewi esti.

Mistefay va “Qaris gqerequél mebiyen. Sima bérz qerequél ser, hukmat
pey hesiyent, hol nibenti”. Uca di ma bi di pare. Taynin va "Mala Mistefa
merdim’ hukmat o”. Biné (tay) mend Séx Serif biyera kistis. Cuwa pey
Mala Mistefa time teslim Séx Serif bi. Ma uca ra si Mirehmediin, ma
ita di yew sew ménd. Ma sér sibay wirigti 4 ma si Xarpiyet (Xarpét).
Heta Xarpiyet ma qget esker nidi, eskér nitimé vera ma.

Xarpiyet di, bin Xarput di, dewé Husénik di, yo depé (depoyé) eskériya
teqa. Ini teqayi wa pey yew welwele kot miytn sari ma. Bacé (badé)
eskér tirklin zi (z1) kot miytn bajar. O binate di sari Xarpiyet zi verba
ma qoxe kerd. Sari xarpiyét péri (polé) hukmat girot. Ita di ses ekragici
kisiyay, zaf kirdi tépisiyay. Ma héna géray a, si dewé xwi. Eskér ma
dima tmé, si Cewlig. Eskér Cewlig girot. Cuwa pey eskér koti miytin
dewlin, kim dewi gi (ke) t&€ merdim mehqul, merdim giragir bi, a dew
vésnay. Merdim ki cemaat ma di biné qalé yi pere kerdiyen, merdim ki
eskayn cend tentin dar G diimarey xwi di biyard piyeser, merdim ki
alaqay yi tertele ya bi, nlin zi tertele destek kerdib; ini merdimi inayini
tuap (top) kérd, té bérd 0 xenignay. Axa, $éx, risipyé 0 giragiri welat,
zlinayé welat piyer tepist té bérd. Inin ra zafé yin alignay, yew qisim
yin surgun kérd yew qisim yin zi xéliyek waxt heps di ménd. Kemal
yew disiplin na rue ki verg G vara piya cérdiyen (cerayni).

Pes 1 diwar dewiciin taltin kerd. Her cay welat di operasyon virast.
Eskér kotiyen dewtin 4 tifing dayn ariye. Gereka herkés yew tifing
teslim bikerdiyen, kiimi go (ke) tifing ¢iniye b’, yi tifing érnayn G ardiyen
dayn eskertin. Kimi go nieskayn tifing péda (peyda) bikir(, eskertin wi
kuwayn (kutini) kistiyen G té bérdiyen. Eskertin dewé Aldun ra di biray
tepistib G té ardib dewé ma. Dadi yin, yin a pey se kerdib nikerdib di
tifing péda kerdibi. Ciniyek tifing dima ard nizdi Ekrag, huma (hina)
ciniyek lacin xwi niresaya, eskeriin wir (her) di z’ uca di kigt. Ciniyek
bermay, zuray, da xwi z{ini ri, héna tifing xwi giroti  tépiya si.

Seyidxan Kurij: Né her di alduniji sima het kigti?

Mesuri Wasmanin: E, zerey dewé ma di kisti. Eskern ma piyer
day ariye G kérd zerey yew axur. Ma ra vatiyen ki sima illa gereka
tifingtin biyari. Tifing ma bi, bayk mi yew tifing da ci, yin wi verada. Ez
a ruec axur di menda la rueca bin ez zi veradaya.

Seyidxan Kurij: Vani "Werr de insani kerdi zereyé yew bani G adir

nayo pa végnayi”.

Mesuri Wasmunin: Adruek ra eskertn cend tén tepisti G té bérd.
Mela Mistefa, biray yi G piyer piya hot tén bérd Werr 1 yi ita di kérd
zerey yew bilini, adir na pa vésnay. Yew lacek ntimey yi Mehmud
Mistefay bi, ini lacek bin tirmiin (terman) di mendib’, wi gediya (xelisiya)
la ay bin piyer vésnay ().

Seyidxan Kurij: Ti ¢i wext G seni bi firar?

Mesuri Wasmiiniin: Cend sérr cuwa pey biray mi yew merdim Kist.
Gerréy mi zi bi, ez o rid ra biya firar. Mi cuwa ver Yad Mehmud Ebas
sinasnayn la ez waxti go biya firar, Yad kisiya bi.

Huma (hina) umbaz Yad kuéytn a bi. Ma si umbaztn Yadoyin het.
O waxt serkar firarin Hus Wasmiintin ib. Ma yew serr piya géray,
bacé Hus Wasmintn kisiya. Hus Wasmtnin Cewlig ra bi. Yi Cewlig
ra Mus Recéb kistibi, o rid ra bibi firar. Hus, vévé Hec Cetmiin véve ra
remnay. Eskero Cete kot yi dima. Wi gi Kirrhn, ita di kot miytn bintn,
xwi nimit. Yin hot btin vésnay, yi hot heme btin zi quil (qule) kérd 1 si
teber. Yi waxti go blin péyin quil kerd si teber, wi G cini ita di kisiyay.
Ini ceté dewic bi. Cuelek ra bi. Sadin Beg cetebasi bi. Hus G Sadin Beg
dismén ciye (yewbini) bi.

Ma yew zimistln si bin xét. Ma uca di yew serr zi temim niménd.
Kam cini yi ¢iniye bin, hukmat Siriye tepistiyen G dayn tirkn. Cini
ma ¢iniye bi, o rid ra ma lez géray a. Biray mi zi ma ya bi. Cuwa pey
kigiya. Yi yew ca di owk ser bi, hayi yin pé ciniye b’, eskertin xelfa
(xafila) nay pa, yi kisti. Yew Médin Beg bi, xap kerd mi, ez daya tepistis.
Cuwa pey Médin Beg zi kigiya.

Seyidxan Kurij: Médin Begi seni xap kerd to?

Mesuri Wasminin: Firariin wésina Médin Begi ser, va “Ma tu
kigéni”. Ini ser Médin Beg zi ma ri xeber sawit, va “Biyerén mi het, ez
miqaté sima bena”. Ma yew mude Médin Beg het ménd. Médin Beg
miqaté ma bi. Bongilon ra yew Mehmud G yew Eli bi. Ini wir d’ yew gew
bérd Mus, tifing yin day ci . va “Sima serbést”. Sar gerre kerd, va “Médin
Beg ho firartin kent wiye”. Uca ya pey Médin Beg tiniya dinya bi siliimet,
yixap ma kerd. Ma niztinayn, yi tifing ma ma ra girot. Ez Gt yew umbaz

2. Semedé na mesela biewni Vate, himare: 10, r. 7.

xwi ma si mezray Sadlin, ma hot ruéc uca di ménd. Ruecé hestin mifrezi
est ma ser, ma tepist.

Ez berda Diyarbekir di kerda heps. Yew mude cuwa pey ponc
mehkumi Gimé heps. Inin ra di tén licéyic, hirye tén zi xéllinic bi.
Xéltnicln ra nimé yew Mehmed bi, yew birarzay Mehméd bi, yew zi
Ib bi. Mehmed @ umbaz xwi umbaz Yad’ bi. Yad go kigiya, yi imé Kelexsi.
Qerqursin yin qediyay, yi si Husén Efendi het. Husén Efendi biné
gerqursin day ci. Yi Kelexsi ra i Ruha, uca ra zi s1 weri xét (bini xeti).
Yi yew mude weri xét di ménd. Wisar yi kot nar’ xét (no heté xete). Yi
sini go kot nar’ xét, uca di tépisiyay. Mehmed rema, ay bin tepist @ ard
heps’ Diyarbekir’.

Xeltnici ini bi: Faris Kék Béyaz, Ib Hus Wéyis @ Is. Licéyici zi
Mihemed 1 birarzay xwi bi. Yi ponc sérr heps di ménd. Mi yin ra Faris
cuwa pey zi di, umbazé ma rimit.

ok sk

Séyidxan Kurij: Ma to zi bisinasni, ti kamca (¢a) ra yi?

Xelili Wasmiiniin: Naméy mi Xelil o. Ez birarzay Heci Wasmnin a.
Ez Akragra ya. Yewna dezay ap’ mi bi, tira vatiyen Hemid Qem (Hemid
Wasmiintin). Yi zi miyln tertelé Séx Seid’ di ca girotib. Yi ma ri zaf ray
qal kerd. Ez wazena fék yi ra mesela vaci.

Seyidxan Kurij: Ey mesela seni vatiyen?

Xelili Wasminiin: Yi vatiyen “Ma pa Séx Serif a imé Xarpiyét ser.
Ma nizdi se tén bi. Ma timé Kirmizi Qisla. Séxi va ‘Bo (biewnén), sima
get tenezul ¢iy coy (yewi) nikén, sima dizdé nikén, sima silah ¢oy nigén.
Sima gi bi véslin, sar ra ¢i biwaziyen, wa sar ma ra eciz niyebt, wa sar
ma ra hes bikirt ki péri (heté) ma bigira.’

Ma tmé Xarpiyet, sar Xarpiyét pa eskériya ya teslim ma bi. Meleti
ra zi sar xeber sawitibi 4 vatibi “Wa biyéri ma teslim yin beni. Ma
huma niresay Xirxirik, Kirmizi Qisla teqa. Cuwa pey Meleti ra eskér
golordi ime, ma mecmur (mecbur) Xarpiyet ra véciyay.

Yew ib Wasmnn bi, wi zi Séx Serif het bi. Ma piyer piya hét dewé
Werr a si. Séx Serif astiwar (estor) ser bi, wi biye (bé) astiwar niegkayn
riye ra suerd. Qayis tifing yi qérfiya bi. Ib Wasmtintn va ‘Séx mi, ma si

Werr biya mi vir, ez qayis tifing tu bidérz!’

Séx Serif va ‘Ibé mi, wilay xezay mi zi mtnena ini qayis tifing mi?’

Ib va ‘La xezay tu zi minena ini gayis tifing tu, tu qey ma kérd mi-
yln ini belay?’

Séx Serif va ‘Ma mecmur gereka verba ini zulum sare wedari’.”

Ap’ mi zi cuwa pey pa Séx Serif a dewé Cewlig Mettn di tépisiya.
Séx Serif, Diyarbekir di pa Séx Seid a aligna. Ap’ mi zi yew mude cuwa
pey serbest veradiya.

Seyidxan Kurij: Cuwa pey Ib Wasminin se bi?

Xelili Wasmandn: Ib Wasm@nan cuwa ver, pa Séx Serif a Herb’ Rus’
(Cengé Dinya yé Yewiné) di esker bi. Yi hot sérr verba rus herb kerdib’.
O waxt fot (fewt) yi timeb’, ylini xeber (imébi ki wefat kerdd. Wi merde
hesibiyayn, o rid ra tesbit nibi ki wi zi miyln terteli di yo. Wi ¢end sérr
kue ya zi mend, cuwa pey Gime, heyat xwi normal rimna (ramit).

Seyidxan Kurij: Sima kam esir ra yi?

Xelili Wasmiiniin: Ma ri vini Egiré Ekragi, bin egir di zi baxir (barixi)
esti. Mesela Wasmuintn, Husénfn, Filin, Silémantin, Melhusénftin. Ina
mintiqa di hirye heb Ekrag (Akrag) esti: Ekragé Cewlig, Ekragé Qerebe-
giin 4 Ekragé Wini. Ma Guevdere ra niy, ma Ekragé Win (Hun) 1.

Seyidxan Kurij: Qey né serrani peyénan di Ekrag bi veng?

Mesuri Wasmiiniin: Ma 1971 di imé Xarpiyet. Hévér (héveri) Ekrag
di gerequel ¢iniye b’. Ini pey ra hukmati ekragiciin ra va “Sima gereka
tifingtin bigir G qoricitiyé bikir”.

Ekragictn zi ina qowil (qebul) nikerd, inay ser hukmat’ ard Ekrag
di gerequel virast. Dew ra ¢end xuerttin ayiné kué (inané koyi) ri ardim
kerd, yin est gerequél ser. O waxt a pey hukmat tim (tam) bi dusmén
ekragictin. Eskertin xéliyek xuért tepist ard, iskence pé kerd, ést zere,
cend tén bi seqet.

Eskertin piyeré dew vesna i dewici dew ra vét. Inké cend kiyé Gmnii-
nln idareten sin dew, seko (seke) suéri ware. La emser eskér imé,
diwar yin fetilnaw G vatd “Sima gereka ita ra suéri, ma operasyon
virazéni”. Ekrag 150 kiyey bi la inké veng a.

Xarpét, 2003

WELATE SERHERDI

Nevzat GEDIK

Vewre vara, esto zani
Birné qam G selami.
Welat, welaté serherdi,
Zere 1 pisiké ma to werdi.

Vewré vara koyi biyé sisi
Axa Vartoyi, derdé Msi.
Welat, welaté serherdsi,
Zere 0 pisiké ma to werdi.

Hardo békes, welato béwayir

Ma day to vera Mordem 0 Cevahir.
Welat, welaté serherdi,

Zere 0 pisiké ma to werdi.

HIRE LACE PASAY

Arékerdox: Mihani LICOKIC

Tya bi @ ¢iné bi pasayke 1 hiré hebi laci bi. Pasa néwes kono, wesi
xu ro lacané xu keno vano:

-Sima her hirinan ra go jo (yew) malé min ra babgoriz bo.

Pasa mireno. Her hiré biray wirzené zewaday xu kené té, veré xu
sané (sanené) ké pasayke ku bi name i zanaye wo. Siné ku pagay ra
bipersé “inan ra kamco lacé pasay niyo?”.

Siné rahir a merdiméke rasté inan yeno, inan ra perseno vano:

-Sima devay min nédiya?

Birawo pil vano:

-Devay to, cénika bi hemli ro ci espar a?

Meérik vano:

-Heré.

Birawo miyanin vano:

-Baré devay to hetéke rin G hetéke engemin o?

Mérik vano:

-Heré.

Birawo qic vano:

-Devay to ¢cimékey cay kor o?

Mérik vano:

-Heré.

Vané:

-Ma devay to nédiya.

Meérik vano:

-Sima devay min diya, vacé, ca wa?

Sano (saneno) inan dima ew vano:

-Sima ¢a ra ané devay min biyaré?

Biray siné ké pasay. Mérik zi sino, gerrey inan keno, vano:

-Eniyan devay min berda.

Pasa biray pili ra perseno vano:

-To ¢a ra zana cénika bi hemli esparé deva wa?

Ew vano:

-Deva mergtizane de mexel kewtebi, cénike zi nistebi ro. Wexto cénike
wistebi we (weristibi), desté xu sabi (sanabi) xu ver.

Paga vano:

-Rast a.

Biray miyanini ra perseno:

-To ¢ca ra zana ku baré cay hetéke rin o hetéke engemin o?

Ew vano:

-Caw ku deva mexel bibi hetéke morceley ser o bi heto bin zi mési
ser o bi. Morceley siné seré riini Gt mési zi siné seré engemini.

Pagsa vano:

-Rast a.

Biray qici ra perseno:

-To ¢a ra zana ¢cimékey deva kor o?

Ew vano:

-Deva kigtéke ser cerdebi.

Pasa vano:

-Rast a.

Wabhiré deva ra vano:

-Eniyan devay to nédiya, so xu ré ro devay xu bigeyre.

Paga a sewe inan keno ode i navmaliyé (xizmetkaré) xu keno veré
inan, vano:

-Inan ci xeberi da, ti go min ra vaceé.

Inan ré sami nané ro. Inan ra jo (yew) hetéke gost dareno we, gaz
beno pero Gt nano ro (ronano), vano:

-Gosté kutiki yo.

Ew bin kewcike dano xusab ro, vano:

-E merdan o.

Ew bin vano:

-Paga pi¢ (binc) o.

Pasa ven (veng) dano inan, biray pili ra vano:

-To vato “Gosté kutiki yo”.

Birawo pil vano:

-Ana bi. Boy kutiki gost ra hameyne (ameyni).

Pasa ven (veng) deno siwani, vano:

-To meymanan ré ¢i sere birna?

Siwane vano:

-Berxé ma wa ku heri (tewr) base bi, min a sere birna.

Paga vano:

-Meymané ma vano “Gosté kutiki ma ré pewto”.

Siwane vano:

-Pagay min, a berxé ma gava (gama) g’ hema sabay bi, dadé cay
merde. Deliké ma zi cewriki ardibi. Min a berxe esténe biné delike, a
berxe bi gité delike bibi pile.

Pasa biray miyanini ra perseno vano:

-To vato “Xusab é merdan o”.

Birawo miyanin vano:

-Rast a, boy merdan te (ti, ci) ra hameyne.

Pasa ven deno navmali, vano:

-Meymané ma vano “Boy merdan xusab ra hameyne”, sima ci ra
xugab viragtbi?

Navmali vano:

-Mehgélé mawa heri bage a ku to seré mezelé babé xu de nabi ro, ma
eskicé a mehgéle kerdi xusab.

Pasa biray qici ra perseno vano:

-To vato “Pasa pic¢ o”.

Birawo qic vano:

-Eger pasa bi esil bayne (bibini) ga (ka) meymanané xu dir wer (werd)
boro. Meymani ode de teni néverdayne Gt navmali nékerdéne veré inan.
A jo ra min zana ti béesl €, ti lacé pasay niyé.

Pagsa ven deno dadé xu, vano hal i meselay ma Gt meymani ana wa.
Vano:

-Ti vana ¢i?

Dadi vana:

-Min G pasay ma zehfjobini (yewbini) ra hes kerdéne la tté ma ¢iné
bi. Ena jo eskayne bibo sebeb ku pasa cénika bine biyaro min ser. Ez
ena jo ra tersawa U xulaméke kerd destik, ti biy. Min ena jo pasay 0

heminan ra limite (nimite). Ti lacé pasay niyé, ti lacé xulami yé.

Pasa vano:

-Sima goré keye, wa gerhé (serieté) sima zi dadé sima bikero.

Biray yené keye. Ven dené dadé xu, vané:

-Dayé, ti go ma ré rasti vacé. Ma kamco lacé pasay niyé?

Dadi vana:

-Birawo pil, dadi G babé cé piya merdibi. Ew taté siti bi. Pizey ma pé
veysa, ma ard kerd wey la ma gima ra G heme kesi ra limit. Min G babé
sima ew zi bi thtitl qebul kerdo, ew zi biray sima wo. Babé sima ana
vato ku sima zi bizani.

DEWA BAV U KALI GESTEMERDE

Wuséné GESTEMERDE

Dewa mi dewa bav 0 kali

Cend serri yo ez négiya, kewta mi viri
Emser ver ra ez sori dewe béri

Héniyan ra awe néna sey veri

Héniyé Lulan kerdo Héniyé Qaymagami.

Cirani amé péser Héniye Lulan ser de
Qisey kené vaya koyi ser de

Xo vir ra kerdo no Héniyé Cirtika Meyre
Qerar do ci ciranan vaya koy re.

Wisar o sili varena, héni serd o
Laseri éné, ax liminé derdo!

No ci tofan bi ame ma ser de bawo?
Vareno bi kulman né feqiran ser de.

Vasan ¢inené édi cirani

Néna édi awa héni yé cavkani
Paleyi ¢in é dewe de né hamnani
Tek peya ¢ineno merga gomi
Kanta (*) siyé Kazim 4 Can 1.

1. kanta: koti, kure, kamca, ¢a?

Payiz o, cirani soné xeribiyé

Kilit kerdi keyberi (2), na cike biye?
Kes némendo dewe de, kanta giye?
Pir 0 kali tena mendé, na ki ma diye.

Zimistan o, vewre (?) varena hurdi-hurdi
Mij Gt duman o Koyé Hazir Babayi
Lojini di nékené sey veré cliyi

Ra 1 olax re ma édi biriyayi.

Berlin, 06.10.2001

2. keyber: kéber, kéver, ¢éber, ¢céver, céwer
3. vewre: vare, vore

SIYAMED

Mehmed Al ISIK

S iyamed, xortédo esmerguni bi. Labelé heté mal G melali ra feqir
bi. Xortédo zaf baqil bi. Zerriya xo kewtibi (kotbi) Geweze. Geweze
ey ré wastbi labelé tebayé xo c¢in bi ke gelinde aye bido G veyveyé xo
bikero. A serre dewa Sofiya de si dewari ver. Sofiya, a serre bar kerd si
Warané Gerinan de na ro. Dewar sewe colan de garane de déne gorre.
Hetani payizo peyén ke dewar ca de verda.

Silitigepeli gawanan 0 gsiwanan (suyanan) ser o varéne, béhewn
mendéne. Eke dewaré dewe bibiyéne vindi, wayiré dewari heqa inan ci
ra birnéne.

Rojé, Siyamedi dewar ver bi Deré Hezazi berdbi. Seré Deré Hezazi
ra caléda raste biye. A cale timGitim gorra dewari biye. Dormeyé cale to
vaténe qey bi dés ¢arno. Zinaré berzi dormeyé cale de sey dési térez de
bi. Heté dereyi (deri) tena yakerde bi. O het ji kagédé zaf tik bi. Ser-
seré dereyi ra rayeda tenge orteyé zinaran ra siyéne cale. Kagé heté
dereyi péro birr bi. Daré birri ji daré mazéni bi.

Siyamedi ke dewar berd cale manga borre zaf bibi tésan, ver bi awa
dereyi siye. Siyamed pey ra kewt ra manga borre dima ke yacarno labelé
weki nérest (néresa) manga. Dere ra hetani cor dari zaf gurri bi. Ser-
seré dereyi péro zinari bi. Zinari, kemero siya ra 0 zaf tik bi.

A sewe agma pancési sewqé xo estbi riyé erdi (hardi). Deré Hezazi bi
roje ji tari bi labelé a sewe dere zaf rost bibi. Manga borre xo cor de ke
verda dereyi, Siyamed orteyé birri ra aye dima tayé si. Siyé kemeran G
daran ¢imé Siyamedi de biyéne verg, biyéne heg 0 cinawir. Xof kewtbi
zereyé ey. Tersan ra cayé xo de vinet. Aver de ji nési, avar ra ji nési.
Desté xo berd céba igligé xo, cixare vet, adirge fist bi ta (ta vist), cixaré
x0 ra binéda xorine ante zereyé xo. Tuké sereyé Siyamedi bi gij G gilor,
aliya ey feké ey de miciqiye, ¢coké ey recifiyayi. Va “Ez ke manga borre
dime nésori, hesi G cinawiri manga biweré (buré), wayiré aye heqé aye

mi ra birneno. Se beno bibo, ez manga dime gori, aye yacarni.”

Gameé-di gami esti néesti, miyané telpi ra teyré xaftela fir da. Ereq
(araq) G pox de mend. Firdayena teyre de, orteyé telpi ra hegédé girs
vast ra, sey insani lingané peyenan ser a (o) vinet, bi qirra-qirra ey.
Siyamedi va “Na fa (fine) merdena min a, ez néxelisina ra. No béwayir
emso noca de mi kigeno.”

Hes tayé vinet, Siyamedi ro niyada, peyé ci céra ya, klirbiyayina
dereyi de bi vindi si.

Siyamed cayé xo de nist ro. Tayé bina xo girewte (gurete). Cixarédé
bin céba xo ra vet, fist bi ta, di-hiréyé bini simiti G esté erd, bi linge
kerdé pan. Cayé xo ra vast ra, ver bi manga borre gi. Manga borre
restbi awe, dere de awe werdéne.

Siyamedi xo resna awe, veré awe de bi cewt, kulmé-di kulmi esti
riyé xo i kulmé-di kulmi ji simiti. A hene de xaftela wastiya ey Geweze
ameé ey viri. Qilatiyé Geweze ame veré ¢cimané ey. Poré Geweze kej 0
munite bi. Munitena poré aye timtim di gilangi (gulangi) bi. Na dolime
ji bi di gilangan munite bi. Cimé aye yé qerqasi beriqiyéne. Sanika
orteyé birtiyané aye sey kemera Olti sewle déne. Fistano gulino ke dabi
xo ra, sikiyéne ra bejna aye ya bariya derge.

Siyamed ame ra xo, niyada ke xeyalan vineno. Zereyé xo de va “Lawo,
ezo ke caran nétersena, ez emso cira hende (honde) tersena gelo? Né
cend serri yé ke ez sew 1 roje col G ¢olistanan de sona dewari ver, sona
mali ver; ez caran néterséne.”

Xaftela domantina ey amé ey viri. Xo bi xo va “Wexto ke ma domani
bime, pilé ma nigténe ro qalé cinan G periyan kerdéne. Ma o taw zaf
terséne. Pilané ma vaténe: No dere de, no ware de, no ko de, na deste
de ma cini @ peri di. Cinan G periyan desté yewbini (jubini) girewténe
govende kay kerdéne. Defe-defe ji améne dewe ra domani remnéne
berdéne. Ma piro géréne (céréné), ma hetani sodir domani nédiyéne.
Ma sodir siyéne ke domani veré kemer G daran de kewté ra, siyé hewn
ra. Ma girewténe ardéne.” Siyamedi xaftela zaf xof kerd. Tuke sereyé
ey bi sey teluyane gonan. Cimé ey sereyé ey de bi tari. Sopé taye ¢cimé
xo0 mist dayi, badé ¢imé xo kerdi ya, niyada ke boveré awe ra qasé di
metreyan ¢iyédo derg G sipi vineto. Siyamed o taw hina zaf tersa. Xo bi

xo va: “Heq bo na ciyede xirab a, yan cin a yan peri ya!”

Ey cayé xo de ¢ok dabi, nistbi ro. Tersan ra cayé xo ra nelewiya. Ciyo
derg 1 sipi ji cayé xo ra nélewiya. Siyamedi erd ra kemeré girewte este
ra ¢iyé dergi. O taw refé zerencan biné kemeri ra fir da, avar de dereyi
ser de g1 1 bi vindi. Xaftela dere bi pirré vengtivaji. Siyamedi tersan ver
¢imé xo girewti, rema si orteyé telpi de xo da we. Biné daréda mazéne
de merediya ra. Tayé vinet, gos na ra dereyi ser, niyada ke vengiivajé
¢in o, o taw ust ra, ame kaleka awe de vinet. Manga borre awe werdibi,
kista dereyi de mexel bibi. Siyamed telpi miyan ra vejiya ame lewé
manga. Tayé céré manga de, pezkoviye bibi cewt awe simiténe.
Pezkoviye bi vengé lingané Siyamedi ra hecepil biye, remé siye orteyé
birri de biye vindi. O bi cewt, tayé awe este riyé xo. Tayé ame ra xo,
tersé xo tayé rema. Manga borre vazne ra, sanite xo ver, ramite ver bi
garana dewari berde, kerde orteyé dewari. Si veré zinaré girsi de kulavé
x0 est erd, ser a merediya ra. A sewe zaf gefiliyabi. Seni ke merediya
ra, vinike kewte ¢cimané ey G zaf némend, si hewn ra.

Siyamedi rakewtena xo de hewné di. Hewn de, cinan dewa Sofiya ra
Porsora Cé Mami veré keyberé (¢éveré) inan ra remnabi berdibi Deré
Hezazi. Porsore cinan de govende girewtibi. Sermiyané cinan kincé keski
dabi xo ra, nikila kemeri de, Odaya Axayi de nistibi ro, govende de
niyadéne.

Dormeyé zinari xaftela bi rosti, kemeré eyo siya bi sipi. To vaténe
qey kiréj kerdo pira. Kaleka zinari de yew (ju) héni bi, awa ey ji sipi
biye. Tayé doté héni (ini) de daréda viyale biye, qertaledé sipi yew gilé
aye ser o bi. Hetani nika né welati de caran kesi gertalo sipi nédibi. No
gertal koti ra amebi noca gelo?

Verrojé biné zinari péro gulé ceqeri biy. To vaténe qey no verroj biyo
zerk. Cinan, veré zinari de adirédo zaf gurr kerdbi we. Dormeyé adiri
de desté yewbini i desté Porsore girewtbi, govende kay kerdéne.

Xaftela orrine kewte ra Gamégé Sirini. Siyamed ciniqiya we, cayé xo
ra vast ra. Niyada ke Gaméso Sirin siyo veré zinari, qo¢cané xo keno
kemeran ra.

Sewe xelisiyabi, édi sefeqé sodiri bi. Tay mendbi ke roj vejiyo.
Siyamedi usira xo girewte ver bi Gamésé Sirini si. Raye ra xo bi xo va
“Emso aya ke mi diye anciya mi diye! No ¢ik bi emgo ame mi ser de?”.

Gaméso Sirin carna ya, ard orteyé dewari. Hina (hona) tije névejiyébi.
Reyna kulavé xo ser a merediya ra, si hewn ra. Seni ke kewt ra, hewné
di. Hewné xo de dewar berd orteyé wareyan de kerd mexel. Gaméso
Sirin orteyé dewari ra vast ra, pey ra na ra Bérivane dima. Bérivane
remé siye kewte holika xo. Gamégo Sirin ji dima aye si kewt holike.
Qocé xo kerdi pizeyé Bérivane ra i berde zeligné désé holike ra. Zerri 4
pisiké aye verdayi erdi ser. Orteyé wareyan de bi haybire 0 axiser. Cini
0 camérdan, pilan 4 qijan, xortan, azeban G kokiman pérune kemeri
kerdi xo dest, esti ra Gamégé Sirini. Gamés bi zor Bérivane ser ra dari
fist (vist).

Zerencé kemeré berzi ser ra qaqna. Siyamed bi venge aye bi hégar.
Niyada ke biyo sodir, zerqané roji esto dere i derxulan, koyan  destan.
Dewar ji hédi-hédi cayé mexeli ra vasténe ra. Siyamed si veré Iniyé
Saye de bi cungul, kulmé xo kerdi pirré awe, di donimi awe este riyé xo.
Badé kulmé-di kulmi ji simiti. Péskira xo céba xo ra vete, pé riyé xo
kerd ziwa. Seré héni de nist ro, fikiriya: “Emso o ¢i bi ame verniya mi?
Verde (veré) Manga Borre dewari ra visiye siye kewte Dereyé Hezazi.
Sate nébiyéne uca (aja) hesi ez bikigténe. Badé ji mi qulawetiyé Geweze
di; Geweze ¢cimané mi ver ra biye vindi. Aye ra dime ji qertalédé girsi
veré zinari ra fir da. Qertal, qertaledo sipi bi. Né cayan ra caran kesi
gertalo sipi nédiyo. Caran sewe teyr i tur cayé xo ra névejino fir nédano
labelé weki emso teyr G turi ji haléné xo ra vasti ra, seré dereyi ra fir
déné. Mi Manga Borre dere ra carné ya, arde gorra dewari Qi sereyé xo
tayé na ro ke hebé rakewiine (rakune), na fa ji mi hewné xo de Bérivane
diye; Gamésé Sirini Bérivane zereyé holike de kerde qocé xo ser, kiste.
Heq bi xeyr carno. Xiziro Kal tifagan ma ra dari bero.”

Peroj, Siyamedi dewar ramit berd ware, veré holike de kerd mexel.
Sixeyma xo de tayé merediya ra ke tayé bina xo bigéro (bicéro). Xaftela
Gameésge Sirini 4 Gamésedé bini yewbini de ser kerd. O taw orteyé
holikan de bi zar G zibatina zar G zéci. Siyamed bi vengé zav 1 zéci cayé
X0 ra vast ra, usira xo girewte si ke gamésan yewbini ra bivisno. Di-
hiré usiri kerdi Gamésé Sirini ser ra. Gamésan seré xo ca de verda,
veré xo ¢arna ra Siyamedi. Siyamed peyser-peyser si, kewt xeyma xo.
Gamési ji dima ey si. Siyamedi kerd nékerd ke xo ondéri (andéri) ver
néxelisna ra. Gamégé Sirini seni ke qogé xo da bi pizeyé Siyamedi ra,

lingé Siyamedi erd ra birnayi. Fek @ pirnikané ey ra goni vazdé. Zerri G
pisiké ey amey teber. Gamési Siyamed berd zeligna désé holike ra.
Wareyan de kam ke esto pérune piya cad kerd ke Siyamedi raxelisné,
kesi beser nékerd. Gamési bi xo Siyamed ca verda, bi qorra-qorra ey,
heté Deré Hezazi ser rema si, bi vindi.

Geweze a roje sibi coré wareyan zeliki déne aré. Hay ré merdena
Siyamedi nébiye. Wexto ke, zelikan ra amé nezdiye wareyan, niyada
ke milet veré xeyma keyeyé (¢é) Siyamedi de amo péser. O taw Geweze
zaf tersé, derzeyé zelikan uca na bi ro, remé amé lewé xeyma keyeyé
Siyamedi. Cini G camérdan, pil G qican tédine ver bi aye qayit kerd.
Geweze amé reste veré xeyme. Mileti raye kerde ya, Geweze orteyé
inan ra vérde ra, xo resna Siyamedi. Seke ¢cimé Geweze gina bi meyité
Siyamedi ra, bi lapacan da bi sereyé xo ra. Riyé xo pencuri kerd, riyé
aye goni i gonagire de mend. Der G ciranan xo resna Geweze ke pé
pigéré, kesi pé aye nésikiya. Xo cor de est meyité Siyamedi ser. Heté ra
berméne (berbéne) hete ra ji suware vaténe. O taw, éyé ke ware de téde
bermayi. Orteyé holikan bi pirré sin G siwani. A roje kemer i dar amey
ziwan (zon).

Dewijan bi zor Geweze meyité Siyamedi ra figte diri. Xebere rusné
(sawite) dewe, dewe ra camérdi amey; meyité Siyamedi vazna ra berd.

Siyamed miyané mezelané dewe de nédarit we. Meyité ey berd, seré
Kemeré Mamedi de mezele kinite, uca kerd mezele. A mezela ey hetani
ewro ji hina uca ya.

Geweze Siyamedi dima siya giré da, zaf bermé. Bi agman kincé siyayi
day bi xo ra. Ne werd werdéne ne ji hewn kewté ¢cimané aye. Badé ses
asman a zaf néweg kewte. Qederé agsmé cile de mende. Deféna cile ra
névaste ra G a ji merde. Meyité aye berd, mezela Siyamedi kinite, kerde
mezela ey.

Wisar bi wisar mezela inan ser ra di gulé sipi vazené ra, bené derg.
Dergiya gulan ke kemeré veré mezele ra vérena ra, o taw pezkoviyé
éna é gulan wena hetani néme, hina ca de verdana sona.

Badé néc¢irvanan a pezkoviye kiste labelé aye ra dime & guli édi nébiy
kewe. Tayé vané eke pezkoviye nékisténe, € guli ancina biyéne kewe.

Istanbul, 18.05.2004

DORUVERE CEWLIGI RA CEND LORIKI (%)

Arékerdox: N. CELALIL
VARYANT-I

Luri luri luri lurd
Heso gergusé mi ha kuwena ra
Aaaa gergusé mi, eeee gele deri
Awki biyert hestn bert
Gergusé mi ha kuwena ra (2).
skksk
Luri luri qimé tu minena ina léyo
Luri luri saré xwi bor’ ina rindiyo
Luri luri tu emri mi da cahiliyo, luri luri (3).
skeksk
Lo lo palengo dilsengo
Kuzin kergé xaltn berda
Pé blintin da werda
Né asti né posti
Baré rindé mi ginasti (*).

1. Né loriki mi feké ciniyan ra aré kerdi. Tayéne néwast ke nameyé inan
binusiyi.

2. Goreyé vatigé Qudreta Azij nusiya.

3. Goreyé vatigé Sefiqaya Miyalanij nusiya.

4. Goreyé vatigé yew ciniya sinekij nusiya.

VARYANT-II

Lu lu lu pé glin guelik(n terér kérri
Kuzin kergé xalin berda
A wever a werda
Né asti né puesti
Baré rindé mi ginasti (°).
kR
Qinceli vinceli
Awé Mistiin meweri
Cerx piyeseni tu sari
Tu erzeni in deri.
skskesk
Luri luri gergusé mi
Luri luri gergusé mi
Dari-beri
Baba st (siyt) eskeri
Eri cend o, né mektub o né z’ xeberi.
skeskesk
Ez xwi kena qirbtni tu
Mir¢ik kena ser bini tu
Duan kena gey giini tu.

ko

5. Goreyé vatigé Fatmaya Dugernanij nusiya.

Ayi luri luri, lur qgijkek a

Luri kena, luri nébena

Ayi kena, ayi nébena.

Luri luri luri luri

Wiké mi qijkek a, luri nébena.

Teng 1 berlin yé sidnena
Ina wiké mi bermena

Ez wiké xwi ra viina

Ina wiké mi ranikuwena.

Babiye wiké mi siyt xurbeto

Né mektub o né xebero

Ez seri sibay wirzen, heya stino

Seri réyé postaci di roniseno

Ez postaci ra perseno:

“Mektubi babiyé wiké mi esto ya ¢ini yo?”

CEWLIGI RA SEYDAYO NAMEDAR
MELA SILEMANI SIPENI -II

Roportajkerdoxi: W. K. MERDIMIN & N. CELALI & W. ZOZANI

No derheqé Mela Silémani Sipéni de roportajo diyin o. Ma
telebeyané ey ra Mela Mehemed Eli de roportaj kerd. No
roportaj, hem derheqgé Seydayi de desto (¢cimeyo) verén ra tayé
malumat dano hem zi derheqé medreseyané welati ma de. Bé meas,
bé peran, miyani béimkani @ ¢inbiyayisi de sari ma melayi seni
kerdi weye, telebeyi seni dayi wendis? Né roportaji de, né xususan
de, “cimeyo tewr veréni”
Mela Mehemed Eliyo ke ma tede qgali kerdo, Cewlig ra, mintiqayé
Stwani ra, dewé Haciytin ra yo. Telebeyé Seydayi [Mela Silémani
Sipéni] yo. Hiré serri Seydayi het wendo. Zaf cayan de melati 0
Dara Héni de muftiti kerda. Nika teqawit biyo ti Dara Héni de

ciwiyeno.

ra malumato xeylék balkés esto.

W. K. Merdimin: Ma qayil 1 to ra derheqé Mela Silémani de malu-
mat bigiri. Ti key si Sipéni, Seydayi het?

Mela Mehemed Eli: 1949-1950 di.

W. K. Merdimin: Ti uca keyeyé kami de mendi?

Mela Mehemed Eli: Ez keyé Heci Sukri di menda. Heci Sukri salih
yow merdim bi. Ma sin keyé Heci Sukri di ntini xwi werdin, uja ra pey
ma Gméni hucra di tehsil dini. Seyda xayet sade yow instin bi. Yani
duskuni sohreti nébi. Ihna (wina) qismék alim, mallayi sohret zi wazeni.
Feget ihna yo (yew) xayey yi cine bi. icab bikerdiyen se hemen net
xeber deyni. In guri (gure) fitwey yi esta, ¢in a? Ma xu nari r’ diini, weri
r’ dini, “De hele ez hewi bitiniyi! Ez nésken, s bagqe malliin ra bipersi!”
Seydayi net vatin “Cin a!”
ré miyel (mél) nikerdin. Wexto ke meseley seri’eti, meseley huquqi
bitiméni het, cewi (yewl) ré miyel nikerdin. Wazen wa in (no) het géx,
axa, malla ya zi efendi b{i, hetd bin gawln bt. Heq eger hew ha ayé
gawiln di, néni nefs a (riyé ey de) vatin.

W. K. Merdimin: Ti cend serri Seydayi het mendi?

Mela Mehemed Eli: Hire (hiré) serri.

W. K. Merdimin: Embazi to yé medrese, éyé ke sima piya wendo,
kami bi? Yeno to viri?

Mela Mehemed Eli: Umbazi mi, géxlertini Clni ra Burhaneddin bi,
inkey muteweffa wii, merda. Laji Séx Elaweddin bi. Laji Séx Zilkifi,
Ebdurrehim bi. Séxlertini Kelaxsi ra Séx Mehyedin bi, yi keyé Mehemedi
Semsiin di nGn werdin. (Séx Mehyedin lajé Séx Huseyni yo G soyadiyé
inan Bilgin o.) Séx Qutbedin bi, laji Mehmed Zeki Efendi, séxlertini
Pali ra. Serra k’ ma Az di biy, ho mi vir di, key Misfayi Heci (Babiyé
Heyder Baylazi) de mendin. Geleki biy, tabi hem wext viyertfi, hem zi
ez biya extiyar, zaf mi vir néni. Malla Nizamedin bi Ardurek ra, laji
Malla Mehemedi Ardureki. Malla Nizamedino bin, laji emey Seydayi,
Fexritin ra laji Heci Heseni. Malla Celaledin bi, laji Malla Silémiini
Alz(ni, farisi hol zinéni, hol edebiyat zinéni; Alztin di imGm bi. Ini
Malla Nuredin ke inkey ho Weltn di imim o. Az ra laji Heci Heseni
Guev, Niyazi bi...

W. K. Merdimin: Mela Feyziyé Bueg zi uca bi?

Mela Mehemed Eli: Malla Feyzi badi ma gibi. Feqet ilimi Seydayi
faideli bi. Cunki, yo seydayi ma bi, Semstn di Malla Eziz, zaf salih bi.
Inkey keyney yi ha Seydayi heti. Mi yi ra esnawit, vatin “Biw{inén,
sima ilim mi ra faide vinéni!” Névatin “Ez salih a!” Vatin “Eyiné k’ mi
heti wenda salih bi. Mi i dua kerda. Ingallah sima ilmi mi ra istifade
vinéni!” Tabi iné ez itiraf bikeri, ma temel Malla Eziz Semstni het est.
Elhemdlillahi, ma c¢end sikir bikir tay o! Wexto ke ma ewil si teber,
ma g1 uja. Aw zat zaf salih, alim, yo insano fazil bi. Seyda Malla Silémiin
zi begtin kerdbi ke —yi heti yo mude wendbi- keynayé xu dabi ci. Yi heti
wendbi la cuwa pey sibi wendbi, cuwe ra pey zaf wendbi. Seyda Malla
Silémiin duyes ilm{in ra muntehi bi, icazeyi yi esti. Mi icazeyi yi wendd,
inkey mi vir nénd.

W. K. Merdimin: Norgin di kami ra icaze girewt?

Mela Mehemed Eli: Inkey ez ayé vina. Séx Elaeddiné Oxi weyaxut
Séx Elaeddin Xezini ra. Mi gtn di teleftin kerd. Heci Sefiga (xanimé
Seydayi) viina “Key Hezreti di icaze girot!” Icaze ho key yin id. Tabi
ihna ecele bi, ez néskawa séri. Ez niwes a, mi di hal ¢in 4. Ti Malla
Behceti ra -1aji Seyday ra- persi, wa o icazey yé di biwlin, nimey yi tu

ra vaji. Cunki o icazeyi xu ard mi het na r. Icaze deyni yo talebeyi xo.
Mi ra va “Yazi tu héna (hina) bas 0! Binusi! Ailey yi binusi G peyni di zi
vaj ‘Seydayi icazey filiin kesi daw@’.” Hetta ho mi viri di, ma metin ser
0 biney ixtilaf kerd. “Thna héna doxri yo yan ihna doxri yo.” Bajiné
(badé) ma ittifaq kerd. Malla Behcet icazi biwtin se ztn. Van “icazey yi
filinkesi dow (dayo)”. Key Hezreti y se, kiim séxi dow (dayo)? Eger
key Oxin €, Oxin ho Bedlis a beste, wi zi cey ilmi yo. Eleqey yin 0 key
Hezreti zi piya ostii (esto). Uja di zi yo séx bi, zaf alim bi. Guero kK’
(goreyo ke) ho mi vir di, yo mude zi uja di wendi. Feqet Heci Sefiqa
israrla va “Seydayi icaze Norsin di girott!”

Wexto ke Seyda timi Colig, yo mallawo ke muntehi b, ders bidd,
icaze bidl ¢ine bi. Ancax, Parxanguk di Seyda Malla Xalit bi. Kuertdew
di Malla Mistafa bi. Malla Mistafa xura texmin mi di ser’i bi. Ma Sipéni
di biy, merdimi yé zi Gimey uja. In Malla Mucahid, bayi yi Malla
Mehemedi guret ardi uja. Malla Mucahid mi qijér bi, masallah qijéko
ihna ¢imakerde, zeki bi. Yi zi uja wendiyen. Séxlertini Ctini, mallayi
tey (tede) bi lakin Kexi ra Seyda Malla Mehemedi Sefkartin ard. Séx
Niztimedin bi, Séx Hesen bi. In géxleri Ctni zaf bi. Sest-hotay ten talebe
bi, zafiyé yin zi qiji séxlertin bi. Yo serr zi ma uja ders diy. Malla
Nureddin bi, Nureddin Oner. Wexték Seydayi het wendbi, ma uja piya
wend. Bilaxere bi mufti. Qarliowa (Kanires) di, heti xerbi di muftitiyé
kerd. Mudeto derg zi Malatya di muftiyi wilayeti bi. Yo alimo hol bi.
Cuwe ra pey si Adana. Malla Hesen ke Qarliowa di bi, cuwa pey bi
mufti. Hesen Buluti zi Seydayi het wend.

W. K. Merdimin: Oyo ke merdim biesko derheqé Seydayi de ey ra
malumato hira bigiro, kam esto? Ti kami tewsiye keni? Mela Feyzi senin
o?

Mela Mehemed Eli: Malla Feyzi zi hol 4. Malla Feyzi epeyi yi het
mend. Ma o wext hama biney qij bi. Serra yo ma uja bi, serra bin ma si
Az; ma ca verda si desté Diyarbeki. Ma uja ra timey si ylina (yewna) ca,
ihna ma geyré.

Ilimi Seydayi ra hol istifade bin. Ger¢i cem’at etya (tiya) rueniste
bini, tu néakerdén, tu néztnén malla wii. Ama yo niri zekay mallati
cim@ni mallaytin di esti, mira (mela) tu aye ra biztinéni. Xu néruetiyén,
xodfuras nébi haga. Durust bi, sadig bi. {lmi yi ra istifade bini. O sira
di Cebaxcur di gelek zi sohret da. Biney veri cuwe mi va, wi mereqli

sohreti nébi ama layiq bi ke Hama tealayi o sohret na seri. Kiimca
(kamca) meseleyi fiqihi, ixtilaf bibini, meseley ser’i bibini tméni yi het.
Zerey Cebaxcuri ra ziyaretci yi biy. Umeéni ziyaret kerdin, ayiné k’ hama
kulturi osmanli tey mendbi deger deyni ci. Mesela Cemali Farisi (Heci
Cemal), Heci Heseni Guevi, zowbina zaf merdimi timéni ziyaretiyé yi.
U medrese di zi Seyda laubali nébi hasa, ihna xayet ciddi bi. Ma tera
sermayéni, hetta ma feqi tera terséni. Cunki xayet sade bi, nat-weta
xu néqeldéni, duz xeber déni. Rey-rey ders di zi tu yo sualo xelet pers
bikerdin serzenis kerdin, déni tu sare ro. Vatin “Ti gey iné ihna perseni?”
Aye ra, talebi ina hisab kerdin, gini xebitiyéni. Xu kerdin hedre, ¢iyo ke
béluzum i, bémana wo néperséni. Texmin mi di, mintigey Az di heta
inkey muderriso k’ ders bid{; ustlu’l-figih, figih, hedis, ustlu’-1 hedis,
tefsir, ilimi alet, mentiq, serf, nehw, isti’are, cedel, kelam...

W. K. Merdimin: Duyes hebi beni temam!

Mela Mehemed Eli: Tabi, duyes hebi beni tamtm. Ay piyorin ra icaze
guretbi. Piyori wendibi. Hetta, kitabtin di rey-rey ibarey zaf cetini esti,
biinéni ci, biwendéni, mutlaqa -cend zuar (zor) bibini- cewab déni; bin
di némendini. Thna yo xususiyeti yi zi bi. U ¢i zi négeyreni. Zé gisméké
mallln, -aw zi caiz niyt ma vaji- zaf dugkuni rizqi nébi. Rizq HGma
tealayi déni. Hetta firset bidiyéni belka bi desttini xu zi bixebitiyéni.
Heyato sade ra hes kerdiyen. Mereqli arédayisi ¢i nébi. In peyni ra timi
Mazra Feqi di ban virast. Uja di zi yo mude ders da. Ma rey-rey sini
ziyaretiyé yi.

Allah teala xeni-xeni ci ré rehmet bikirti. Hima teala ilim1i yi ra,
feyz 1 bereketi yi ra ma mehrim nékirt.

W. K. Merdimin: Sima zimistanan ders girewtini yan hamnanan 0
zimistanan de piya?

Mela Mehemed Eli: Ma zimistinl wendin. Amniini ma néskéni biwin.
Serti mi sexsen ihna bi. Serti Seydayi zi zaf musait nébi ke amniini
ders bidt. Cunki kar 0 kesb bi. Bini wisar, in Cebaxcur di yo adet biyt,
veri cfi, veri ma; ma ci néraséyi. Xerib di malla biyt, Madrag di malla
biyd. Yo ta’bir yin bi, vatin “kilé sibati” Kilé sibati timey, feqi kerdin
vila. O wext instn feqir bi, gini keyln ra ntn ardin. Mesela tu vatin
“Yo tayiné yo feqi ez din”. Weyaxut, nim tayin. Aw weri (werdé) ma bi.
Wexti ma di, ma gini keytn di nGni xu werdin, pizey xu kerdin mird,
(méni dersi xu wendini.

Heji Sukri mi ra zaf hes kerdin, Allah rehmé xu ci ré war (wayir)
kirt!

W. K. Merdimin: Xanimé Heci Sukri, emey dadiyé min a.

Mela Mehemed Eli: Kibar, yo ciniya zaf xtinim bi. Hima teala ci ré
rehmet bikira. Aya serri ma si ziyaretiyé Heji Sefqa, qiji [xanimé ey] zi
ma di bi. Ma wast ziyaret bikir, va “Itya niya!” Cuwa pey zi si rehmet.
Nini yé temiz bi. Pak bi.

Aya serri ma k’ Az di bi, ez erey sibiya, ca nimendib key Xelil Nehmeti
d’. -Allah, ti rehmé xu ci ri war kiri.- Qiji yi esti, Heci Mehemedyi... Uja
di mi tayin werdiyen, duri bi, vor zaf bi. Heci Ziyayi yari kerdiyén,
vatin “Ti quwetli yi, ti eskeni géri-béri!”

W. K. Merdimin: La Az de kami ders dayni sima?

Mela Mehemed Eli: Seydayi déyni. Séx Mehyedin vendabi ci berdbi
Az. Yo ser Seydayi Az di ders da. Séx Mehyedin Az di imim bi. Séx
Mehyedin yo wesweseyi yi bi. Xu cewi ya nédeyni (nénayni). Secdey yi
seri kifti ya bi. Kiim ca bisiyéni, uja kerdin ra, ser o nimaj kerdin. Azija
ci ré nalin darin -tu di ma vini “qapgapik”- virastibi. Ayi kerdin payi.
Cireé cizmey herayi zi guretbi. Yi hini (hini) desti xu toyé wa (tebayé ra)
nédéni; ay cizmey kerdin pay, heta veri beri cimi iméni; uja cizmey
vetin, ay nalin kerdin pay. Hama pey nalint sin mihrab. Mihrab ra
secdey xu xu kift ra ardin war. Merdimo salih bi. Zaf hol bi ama aw zi
yo niwesi bi. Extiyar bi, néskeni biyort (béro) hucra (medresa). Her
ruej yo seaté yi bly. Seyda aya seati di sin, key yi di dersé yi deyni 0
tméni. Key yi di yo diwani yi bi. Secdey yi rakerde bi. Ayi ser o rlnisti
bi G xu cewi ra pawitini. Veri beri yi di zi yo howzi biy. Amniini, zimistini
aya howz ra, aya awa serdin ra desmaj guretini. Ehli teqwa bi. Tira
perseni vini “Efendi, ti xura malla yi. Hini serri tu siyi. Ti qey ihna
zehmet dini xu?” Vin “Ez zi ztna. Feget ibadeto en xeyrin wendis .
Ini umir mino ke mendo, wa itya di séra!”

W. Zozani: Sima medrese de kam kitabi wendi?

Mela Mehemed Eli: Serhu’l-Muxni, Se’duddin, ayi ma wendiyén. Yo
ser cuwa pey ma uja ra §i yina (yewna) ca.

W. K. Merdimin: Seydayi wexto ke ders deyni, kurmancki deyni,
zazaki deyni, yan erebki deyni?

Mela Mehemed Eli: Umtmiyetle zazayi tay é. U malln zi itya né,
Mis, Bedlis, Wan, Farqin G Striye di tehsil dini. Mallan itya ekseriyet

pey kurminci ders deyni. Kurmindi ci ré epey rehet yent. U willay
Seyda -Allah rehmet bik{i- azijé ra vazgec nébi. (Ma péro piya huyené.)
Zazaki ders deyni. Heqiqet zi z€y yi bi. Xayet rehet zi ders deyni.

N. Celali: Az de medrese biy, yan sima keyeyan de ders dini?

Mela Mehemed Eli: Tabi wext viyerto, Ehméd Hesén bi. Guero k’ ho
mi vir di, Xeyltini Guevderi ra bi. Azija blni yi musaid dibi, uja ders
deyni. Blni yi pil bi.

Tabi ay serti ke ma tede bi, belki uja di hisabi min a nént ez vaji.
Inkey, cey feqiytn di vist i cahar seati awa germin esta, hiinci (anci)
néwineni. Medresa cimi ra nizdi ya weyaxut medresa ha cimi ya besti,
gey wendigi feqiytin céyi yin esti.

Wexti ma di céyi feqiyln c¢ine bi. Aw blin di kiimi k’ metin xu ezber
bikerdiyen. Ay metin gereka ti zaf biwni. Biw{ni, biw{ni ke tu ré
meleke hasil bli. Heya ez kena vaji, ayini ina hew axuer (axur) ra istifade
kerdiyén. Seri harr ra nistini ri, tari bi. Cila ¢inek a! Elektirik c¢ine bi
o zamUn di! Ma lamba tavistini, zerey hucra di neyni ri. Pey yé di eyni
(neynik, lilik) estii la, aw eyni tera vetin. Lambawa 14 numré suxulnéni.
Bini yé di zi ¢iyo berz néni rt. Tabi nizam-intizam. Wexti mutalayi di,
sew, des, plincés, vist teni aya lamba ra istifade kerdin. Ti k’ vaji “Seni
tira istifade kerdiyen? Lamba wa nihayet, elektirik niya.” Piyoré yin
béveng, bésada nistin ri. Hucra di, yo ten zi “miri hucra” bi. Hetta yewi
pisi xu ra bivetin, kuweni ci, vatin “Hes! E binti rehetsiz mek!” Suktinet
temin kerdin. Sin di mutala kerdiyen. Mutala di, duar-maley lamba di
heta-het dairey virastin. Piyori kista rast ya zi kista ¢ep seri qeldiyeni
(qelibiyayni). Kitabi xu xu ver di néni r{i, sowqi aya lamba ra istifade
kerdiyen. Sowqi aya lamba, texmin mi di metrey-di metrew nim bi.

W. K. Merdimin: Né tehsili sima de get siir, beyti, rubai G nesirnustis
¢in bi? Destnusteyé tu ¢in 1 mesela?

Mela Mehemed Eli: Mi tay tercumeyi vireysti ez néskawa tamim
kiri. Kitabi en cetini ra, “Tarixu’l-Xulefa” ra, mi qismi Umer Bin
Ebduleziz tercume kerd.

Imkiansizey bi. Wexto ke 1956 di ez Gimeya itya, heta 1959, pey
imtihtn mufti G waizi guretiyen. Co (yew) cine bi ke ma teswiq bikert.
Mufti efendi extiyar bi. Colig de zi ihna yo genc ¢ine bi. Xarpét di yo
imam-xetib [Mektebi imaman @ Xetiban] bi. O zi erey viraziya. Axir
1964 di mi muracat kerd. 1968 di mi qedina. 1969 di yo qadroyé waizi

bi, mi muracat kerd. Yo-di agmi mi waizey kerd. Cuwa pey tayini mufti
ityayi vejiya. Muftiyi israr kerd, mi muracati muftiti kerd. Ez qayil
nébiya. Mi va “Waizey mi ri héna hol a. Ez qayil a waizey bikiri, ez
layigi muftiti niya. Muftiti layiqi alimtn a.” Yi israr kerd 0 yazi xu di
mi ra sitayis ra behs kerd. Mi yazi berd da muftiy Coligi.

W. K. Merdimin: Beyiték ke béro to viri? Mesela tu mewlidi Mela
Ehmedé Xasi wendo?

Mela Mehemed Eli: Mi wendti. Mi piyori wendi. Inahewi (nara) mi
sare ra darbe werdd, kist viraziyo. Inkey ez nésen. Mesela nimaj di ez
zaf rey sehw (xeleti, sagl) ken. Eceba rek’ata verin di mi ktim sire
wenda? Rek’ata diyin di ez hiney (hewna, reyna) ayé wilinena.

Ez tu ri yo siir vaji. Séx Sadiy Sirazi, Gulistan di vana: (Mela
Mehemed Eli ewili fariski waneno, dima bi kirdki mana keno.) “Seri
kemeri hukumdari meshuri Irani Feridani di nuste yo: Ey bira, dinya
cewi ré nimenda. Dinya di ti zerré xu Xaliq -ayo k’ dinya vireysta- a
best. Tu ri aw bes G. Pasté xu medi mulki dinya, itimad pey mekir.
Cunki dinya zaf merdim sey tu miqat kerdi @i cuwe ra pey zi kisti. Wexta
kK’ in ruhi paki qesdi siyayisi kerd, ha ti seri texti ya merdi ha ti erdi ser
o merdi!”

Ihna wo. Rey esta awo k’ seri text a mirend, sint caw xirab, awo k’
erdi ser o mirent, sini caw hol.

W. Zozani: To va “Mi tay tercumeyi kerdi, némcet mendi”. Gelo kam
ziwan de yé. Tirki yé, kurdki yé?

Mela Mehemed Eli: Tirki yé. Ez zazaki ser o néxebitiyawa. Ez qayil
biya. Zazaki zaf hira yo G ez geleki ztina. Ez bi seatlin xeberi bidi, ez
eskena yo tek kelimawa xerib néerzi miytn. Ez biney zuar bidi xu...
Tabi inkey sarey mi xeripiyo!

W. K. Merdimin: Belli yo. Qiseykerdisi to zaf weg 0 fesih o. Zazakiyé
to wes a.

Mela Mehemed Eli: Inkey sarey mi dejent, ez nésken. Zazaki Heci
Heseni, api Seydayi, tu wexta k’ guestari bikerdiyeni, tu vatin qey ho
hectn (heceyan) kenti la wa. Thna weg xeberi deyni. Zazaki Cebaxcuri
zaf wes . Dewa ma Haciyln zi qij a la zlini yin miytn di kelimewa
xerib cin a.

W. K. Merdimin: Dewé sima xora dewé zazayan a?

Mela Mehemed Eli: Belé! Ger¢i ez Haclylin de zaf némenda. Ez hot

serri biya ez tira vejiyawa. Ez biya duyes-hires serri ma hiiney timey.
Yo zimistiin ma vinderti, uja ra pey ma si Semstn di rehmeti Seyda
Malla Ezizi het ders diy. Cuwe ra pey ma si Sipéni, Seydayi het hire
serri ders diy. Uja ra ma si Ctn. Ma si Kurik, ma si desté Diyarbekiri.
Feqet serri zaf bi, bereket tay bi. Cunki ma mutemadiyen -hem amntni
hem zimistiini- néskéni biwini. Biray mi ¢ine bi. Bayi mi teyna bi,
extiyar bi. Ez mecbur biya amntnin béri kiye.

W. K. Merdimin: Nika dew de mal 4 milki sima, eraziyé sima esto?

Mela Mehemed Eli: Dew xirabi (xiraba) ya. Inkey co tey cin 0. Zafiyé
yin g1 Xarpét. Inkey qayil i béri dew. Cayi dew tenha wo, niftiini (néew-
tani) béri. Heta ina meseley kueyi (koyi) nigediyt ¢o nént.

W. K. Merdimin: Gelo nusteyé Seyda Mela Silémani biy? Ey bi desti
xo ¢iyek nusto? Ti biy sahid?

Mela Mehemed Eli: Yazi yi mi di. Thna xettat nébi la yazi yi rind bi,
xirab zi nébi. Sima di o sira di xettat Malla Silémtini AlzGni bi. Wi
xettat bi. Xeti yi xayet hol bi. O waxt Gisul bi, seri desti xu wa nustin.
Seri masa wa, seri defteri ya nénustini. Mi zi waxtek dersé inga (wegnus-
tisi) guretbi. Yaziy verini ez hol wiinen. Inkey taptni (taptiyané) veriniin
bé mi ¢o nézlin biwlnl. Ez zi néwes a. Ven déni mi, ez néskena géri.
Burhanedin Efendi zi xeti yi wes bi.

W. K. Merdimin: Séx Burhanedin, vané zazakiyé ey zi wes a.

Mela Mehemed Eli: Belé! Mesela Séx Mehemedi, ez Istanbul di biya
mizafiri yi, zaf weg zazaki qali kenti. Iné ke zazaki néz{lini, ytina zini
xeribi marifet ztini. Négkeni ci ré nime vini. Allah rehmet kirtt Ebdulhe-
mid Efendi vatin. Ma koti (kewti) qali, ina kelimey “bacanax” esta la,
“pa” G “cenah” ra viraziyawa. “Ba” farisi ya, “canax” zi niyl “cenah” o,
pel -bi tirki “kanat”-. Néztn kim ré va, va mi vata “Ci ré vini hevling”.
Hevling “cenah” ra biney tewilkerdi ya.

Zazaki di zaf kelimey esti ke ti zaf zintin di névineni. Inkey mi vir
néni.

Yo Muduri Milli Egitimi bi, mi mueti ci, tirki ré eceb mend. Mi mueti
ci, va “halla halla!” Luxeti Tirk Dil Kurumu di, verniyé kelima di nusent
kim zGn ra wa. Bo (biewni) tira:

abluka: italyanki

abone: franski

abonman: franski

acenta: franski

adres: franski

afyon: yunanki

agustos: latinki

ajan: franski

aluminyum: franski

amator: franski

amiral: franski

anarsi: yunanki

anahtar: yunanki

ampul: franski ya.

W. K. Merdimin: Medrese de “mir”i sima kam bi?

Mela Mehemed Eli: Inkey mi vir di niy(. Zaman zaman degis bini.
Ez ¢i rey “mir” nébiya. Serri mi qij bi la mi dersé xu fehm kerdiyen.
Thna hucra di cayi ma bi.

Seydayi zaf imk{insizey di, pé xeyreti xuyi sexsi, feqiri di, aya med-
rese di talebey déni wendis. Imkani ¢in bi. Mériki feqiri keyé xu di nin
dow feqiytin, xeyr kerda. Seyda bémaas xebitiyo. Feqi bé mesref wendd.

Ez siya Héni, mi plinc puxneti (banknot) deyn kerdi ez pey siya. Bo,
inkey ma pertin keni cébiini qijini xu néwtinén. Mi vir yent, yo merdimé
ma biy, ma tira deyn kerdi. Ma hire teni bi, ma si desté Diyarbekiri. Yo
siyli rehmet, yo zi hama weg . Ma pey tiren Gimey. Perey mi Pali di
gediyey. La ez ¢i geydi (seni) xu rasnena istasytiné Suveran? Tiren di
kontrol estti! Mi va “Tewekkelti elellah” ez nigta ci la ez Hun di timeya
war. Mi xu rezil nikerd. Pey tiren ez bitiméni, kontrol kerdin, eyb bin.
Hini ez kue ra siya rasawa ware. Key ma ware di bi. Mi xururi xu zi ¢i
nikerd, mi tenezul nékerd ke heval{ini xu ra zi vaji “Perey mi qediyeyi”.
Genci ya, tabi inkey bin, mi vatin.

M. Celali: Seydayi medreseyé sima de ¢i kitabi déni wendig? Sima
kamecin kitabi wendin? Bi rézki senin bi?

Mela Mehemed Eli: Alet; tabi héveri (veré verkan) Qur’an, Mewlud
0 filan-filtn kitabGn wineni, beni okur-yazar. Wexto ke bi okur-yazar,
di ¢esit wiineni. Yo, veri ct kitabiini seri’eti wiineni, figih wiineni. Mi
bi xu otir (wini) kerdbi. Semstin di, mi di-hire serri sade figih wendbi.
Aye ra ez bin basarili. Hetta yo malla imi mi ra va “In yazi biwtn!” Mi
wend, mana kerd; eceb mend. Va “Ti seni ihna wiineni? Tu veri ci ¢i

wend?” Mi va “Né! Mi niwend!” Yo zimistin mi wendbi 4 ez basarili
biya.

W. K. Merdimin: To kamcin kitabi wendibi? Nameyé inan ho to vir
de yo?

Mela Mehemed Eli: Ci wineni veri ci, Enwar, Muherrer, iné figih €,
seri’et &, Minhac. Intn ke ilimi alet wend basle keni. "fzzi, ’"Ewamil...
Ayino k’ sewiyey yin biney dusuk bini, Emsile ra basle kerdin. Sewiyey
ma bineyna cuar (cor) di bi. Tabi ’Izzi,’Ewamil, Se’dullah Sexir -bilaxere
Se’dullah Kebir zi estii-, Serhu’l-Muxni, Sa’duddin.

W. K. Merdimin: Sima kamcin tefsir wendin?

Mela Mehemed Eli: Mallayi ekseriya biney quwet bérd ci, hini
tefsiriini rehetiin ver ra nésini. Sini Qazi (Qadi el-Beydawi) ra basgle
keni. Halbuki rey-rey Qazi ra wendini, rey-rey tefsir Xazin ra wendini.

Medarik wiineni, Ibni Ebbas wiineni. Her yewi yo ¢i wendini. Ekseri
zaf ta néni tefsir biwiini, wexti yin ¢in . Bilaxere wexto k’ quwet girot,
yi bi xu zlni tefsir mana bikiri. Ekseriyet ilimi aleti wiineni. Mesela,
Mewlana Cami’ kitabi nehwi yo girtin 0. Qewli Ehmed, mentiq, isti’are

wo, muxteser o.

N. Celali: Seydayi medrese de edebiyat dayni wendig?

Mela Mehemed Eli: Serf, nehw, mentiq, ini edebiyat o. Ti wexto k’
grameri zni erebki museyi, hini wendisi siir G qesidln rehet ben.

N. Celali: Melayé Ciziri ra, Enmedé Xani ra, edebiyati fariski ra,
Gulistan ra, Bostan ra?

Mela Mehemed Eli: Gulistan, Bostan ma nédi. Ini heti Masi ya deyni
wendis. Ma di xususi xebitiyéni. Malla Egrefi Zeyneb xéléki Gulistan
ra wendbi, zinéni. Malla Silém{ini Diyarbekir di wendbi. Gulistan,
Bostan xayet wes zinéni.

W. K. Merdimin: Ti Mela Mehemed Eli Huni sinagneni?

Mela Mehemed Eli: E. Zaf siir yi, beyti yi esti. Wes xeberi dint.
Hevali min o. Ma pé ra hes keni. Allahti alem, tuerni Restlullahi
Zeynelabidin viin(, Hezreti Eli ciya vatey yi est(i; vlini: Hire ¢iy delaleti
wehdaniyeti Hiima tealayi keni. Yo, “feqru’l-lebib”, yani feqirey merdimi
aqili. Merdim zaf aqil G 1a feqir 0. Di, “zilletu’l-edib”, yani zilleti merdimi
edibi. Merdim edibo hol o feqet ¢o deger nédtint ci. Tu di Diyojeno filozof
estql, reisi yin iyl ser, pay vindert, vatt “Ci ehtiyacey tu esta?” Yi
vatd “Virsni (siye) mekir, zowbina ihsan néwazena!” Hire, “illetu’t-

tebib”, yani doxtor it néwesi. Wi doxtor G la néwes 1.

Intin beni besteni qudreti Hiima teala ya. In guriin (gureyan) Hama
teala kenti. Pey aqil zengini nébena, zengini qezenc nébena. Ma hey
vineni. Sima xeyri ser da-vistna serr seyri in manzeri bikirin. Ti tiniyeni
aw Gime war, gi bin G aw bin kerd berz, berd cuar. Filin aile ra filankes
kerd miletwekili, kerd reisi belediya, kerd nézin ¢ita. Filtn aile, bayi
yin alim bi, malla bi, ders deyni; inkey zi ¢o ¢in 1 ci ré yo fatiha biwtnf.
Filtin aile, bayi yi biiméni cem’at ¢ewi ca ci nédeyni, pey beri di bi.
Inkey ho heti seri ya. Ma ini péria diy. Dinya ihna wa.

Dara Héni, 17.04.2004

Ferhengé Griaba Xebate ya Vateyi
(capa diyine ya hirakerdiye)
vejiya !

TURKCE-RIRMANCCA (FAZACA] SOTLIK
FERHERGE TIREI-KRMARCHI (ZALAK]

Ferhengé Tirki-Kirmancki (Zazaki) a
Kirmancki (Zazaki)-Tirki, Istanbul, 2004, 400 r.
Adresa wastigi: Vesanxaneyé Vateyi

Sehit Muhtar Mah. Nane Sok.
Kat: 3, No: 5/5 Beyoglu/ISTANBUL

CEMILA

Heydo KECANIC

Mi zerri kerda Cemila
Xebere rew biya vila

Ez kewta derd 4 bela
Soreta né taxan a

Ax Cemila Cemila Cemila

Cemila siya Diyarbekir
Zere 1 teberi sekir

Ev ci bi te bi me kir

Dé 1 bavé xwe terk kir
Ax Cemila Cemila Cemila

Cemé revi ¢t Konya

Bav 1 bira jé geriya
Asmé Cemila nédiya
Cemila koti ra giya?

Ax Cemila Cemila Cemila

Cemila tersa, nééna
Hurdi-hurdi bermena

Na ¢iqas bigsermi ya
Legeba na taxan a

Ax Cemila Cemila Cemila!

ASALET

irfan KAYA

hmédi Sar, dewé Guevderi Hatiyek ra bi. 1930 de sino Diyarbekir
1 hettini mergi xo uca de ciwiyeno.

Ehmed Axayi, Hewsel de baxgeyi icar kerdén, riimitén G zaf merdimi
x0 het de xebitnén. Ey zerzewati xo ruetén Kolordiyé Diyarbekiri.

Rojék Qumandani Kolordiyi sino Beri Mérdini, gehwexaneyani
rencberan de géreno Ehmed Axayi. Ehmed Axa wexto ke qumandani
vineno, ver ra warzeno, ca d{ino ci U ey ri ¢cay wazeno. E piya ¢ay simeni.

Qumandan géreno a Ehmed Axayi ra viino:

-Mi ti yew merdimo zaf pil ziineni la ti mi ¢im ra kewti, ti zaf qimet
dini né kurmancan. Ehmed Axa vino:

-Mi namé axati sayeyi né rencberan de girewto, ez xora qimet diina
inan. Qumandan viino:

-Na qalé to wes nébi, ez pé zaf decaya. Yew merdimo sey to gereka
no geyde néfikiriyo.

Ehmed Axa hérs beno (heridiyeno), sino keye, ciniyani xo ra viino:

-Bawilé mi hedre kirin, ez sino hetiin Séwas.

Qumandan, Séwas ra Yildizeli ra biyo. Ehmed Axa cuwa ver feki ey
ra pé hesiyayo ke o Yildizeli ra yo.

Roja bin Ehmed Axa nigeno tren @i sino Séwas, uca ra zi dino ra gino
Yildizeli. Yildizeli yew cayo qij o i tede otel ¢in a. Ehmed Axa sino beri
gqaymeqami kuweno, sino zere, viino:

-Ez Diyarbekir de tucar a, miyabini min t Qumandani Kolordiyi hol
0. Séwas de yew gureyé mi bi, ez o rid ra ameya. Ez fikiriyaya ke ez
hetiin Séwas ameya, eke ez nésueri babi qumandani ma ziyaret nékeri,
qumandan pébihesiyo, mi ra hérs beno. Eke ti ardim bikeri, yew erebeyi
peyda bikeri i ez emso sueri dewé qumandani ma, mémani babi ey bi,
zaf hol beno.

Qaymegam zi newe tayin biyo Yildizeli, viino:

-Ez zi sey to xerib hesibiyena. Céyi mini rakotisi ¢in 0. Céyi mi bibin
mi ti emso kerdin mémani xo.

Qaymeqam, Ehmed Axayi ra namé dew perseno. Ehmed Axa namé
dew viino. Qaymeqam katibi xo ra dew perseno, katib v{ino:

-O ancax pé erebé astoran eskeno suero na dew.

Qaymeqgam viino:

-O wext mémani ma beri céyi erebeyan, wa xo ri yew erebe kira
bikero G pé suero.

Qaymeqam, Ehmed Axayi ra viino:

-Wexto ke ti agérayi, biye mémani mi bi, hema sue Diyarbekir.

Ehmed Axa viino:

-Hol beno gaymeqam beg!

Katib rayer ra Ehmed Axayi ra viino:

-Axa, ti ¢i semed ra sini na dew, na dewé mirtiban a. Ez pé sas biya,
ciray kes négino na dew; ez zaf mereq kena, ti ¢i semed ra sini na dew?

Ehmed Axa viino:

-Yew gureyé mino qij esto, o semed ra ez sina.

Ehmed Axa erebeyi kira keno 0 sino na dew. Na dew de yew merdimi
ra pers keno viino:

-Keyé babi qumandani ma ho kam ca de yo?

O merdim viino:

-No merdimo ke ho qatiri xo timar keno, babi qumandani yo.
Ehmed Axa gino siliim dino babi qumandani. Babi qumandani siliimi
ey geno. O, axayi ra viino:

-To xeyr o, ti kam i, ¢i kes 1?

Babi qumandani moneno laji xo, seke kes (ki) say dicey kiro, € o
geyde moneni yewbinan. Ehmed Axa v{ino:

-Ez diyarbekirij a. Séwas de yew gureyé mi bi, ez ameya. Wexto ke
ez nigta tren qumandani ma va “Ti i Séwas, sue babi mi zi vin”.

Babi qumandani beno str, viino:

-Ya merdim, ez sond wiinena ke qumandan ma ri silaman
néersaweno, né guri de ciki esto.

Dima c¢ay dem keno, sifre keno hazir @i viino:

-Ehmed Axa, de biye ma nani xo buri!

Babi qumandani destani xo zi nésuweno, o qeyde nigeno rue  nlini
x0 weno. Ehmed Axa viino:
-Ez zaf vésan niya, ez gereka agéri sueri qeza 1 siba trené Diyarbekiri

ser resi.

U warzeno pay, xatir wazeno, sino nigeno erebeyi; tepiya agéreno
geza. Qaymeqam sas beno, viino:

-Qey ti lez agérayi Ehmed Axa?

Ehmed Axa viino:

-Ez qayil biya babiyi qumandani ma bivini, sewbina gureyé mi ¢in
bi, o semed ra ez lez agéraya.

Ehmed Axa a sew beno mémani gqaymeqami 1 seri sibayi yeno Séwas,
raseno trené Diyarbekiri ser.

Roja bin reseno Diyarbekir, sino keye. A roje areseno, roja bin
sino gehwexane. Qumandan heti sani ra yeno qehwexane, Enmed Axayi
het de roniseno. Ehmed Axa sey veri qimet ci nediino. Qumandan,
Ehmed Axayi ra perseno:

-Ti gibi ¢ca? Cend roji yo ti neyseni?

Ehmed Axa viino:

-Yew gureyé mi bi, ez siya Séwas, dima zi ez siya hetiini Yildizeli.

Qumandan fam keno ke Ehmed Axa siyo babi Gt gewmdi ey diyo, beno
str sey yew cila, mili xo sineno xo ver Gt kuweno teber.

116



WASTIYE MI

ilhamiyé DARAHENI

Awkeé Cotla ci zelal a,

Na wastiyé min a, ci delal a,
Rosté riyé ya dano naver-wever,
Na yew xanim a, yew delal a.

Lé 1é dayé, ez bena zava,
Na wastiyé min a, kéna siya ya.

Awkeé Koyé Sipi ¢i wenik a,
Na wastiyé min a, zertenik a,
Rosté riyé ya dano dereyan i wekan,

Na yew asmék a, yew tijék a.

Lé 1é dayé, ez bena zava,
Na wastiyé min a kéna siya ya.

Cewlig, 2005

ELI WERDAY HEYDON

Arékerdox: Seyidxan KURIJ

Wey la dayké, mi va, seré mi decawo
Willay mi seré xwi girewto ragérawo
Wey la mi seré xwi kerri deri ver o nawo
Mi derdé xwi Homay ri vawo.

Homay néva “Tu mi ri vawo”

Wey la no kerre wo heliyawo,

Dar 1 birri kelimiyawo

Cewi néva “Derdé tu ¢ina wo?”

Heywax, kulé mi giron o!

Ez adir kena Hewseli miyono
Yewdo tek ti ra némono
Béxerca Eli Werday Heydono
Ella bigedéno miradono.

Wey la dayké, willay mi va, seré Hewselé ma bi vay a
Biné Hewselé, béwé ma, bi vay a

Cér o ha yena yow ciniyeka surila ya

Homay keni, mi va, “Dest pa medin, na da’ba () ya”
Hewar gidiyono, gidiyono!

Wey la dayé gidiyono, gidiyono,
Wey la Rebi baré feqirono

Bexté ma ri teli kowt feké rayerono
Cew derdé zerray cewi nézono

Wey la heywax gidiyono, gidiyono!
Derdé m’ Eli Werday Heydon o.

1. daba: 1-dewa, dawa 2-pérodayis, hedise
daba kerdis: 1-dewa kerdis, dawa kerdis 2-péro dayis

Wey la dayé koré, willay sina seré boné Hewarono
Xwi ra cér onéna beyaré Siqgay Rehmonono
Céro ha yeno gefley tolazono

Verin pirino fitili verdow seré timnono

Gelo gowmo, béré bigsinasnén awi kom o

Mi nézona Eli Werday Heydono,

Heyron siney sedefono

Mi ri bixelisnén seré nusti séminono.

Dayké gidiyono, gidiyono!

De gelo qgowmo, béré boné besnay comérdono
Wi Rebiyo, kul ¢i kesi gon di némono!

Wey la dayé koré, willay mi va, seré Hewselé ma hera wo,
Biné Hewselé, béwé ma, hera wo

Ehmed Mihoni te de metris hewilnawo,

Kalmo Misiri hewa nawo

Wey la willay voni pé seré Eliyé m’ neqesnawo

De hewar gidiyono, gidiyono!

Willay derdé mi giron o,

Ella baré feqiron o.

Wey la dayké, willay Eli siyo Néribé Wisifono
Xwi ri top keno tol 0 tolazono

Willay voni “Yeno, bar keno sino Qerbegono”
De mevaci né teresi kewti metresono

Eli tifingo sémin hewa nono

Wey la voni “Ehmed Mihoni teqle Gt ném péser di dono”
Hewar gidiyono, gidiyono!

Dayé derdé mi giron o

Wey la, cew derdé zerray cewi nézono
Ellawo serin tena derdé hemin zono

Hewar gidiyono, gidiyono! (?)

2. Mi no varyanté na deyire feki Xét Asikiin (Xeté Asikan) ra girewto. Goreyé
vatigé ey, na deyire zaf verén a, tarixé vejiyayisé aye se serre esto. Xora
deyire ra zi fam beno ke verén a cunke o wext hema (hina) Ehmedé Mihoni
kalme xebitneno (guréneno).

ZIWANI QICAN RA CEND CEKUYi

Xezala SARIKi

biv biyayis/biviki biyayis/buvi biyayis: vesayis, dejayis
Otir mekir puté mi, ti biv bena.

cic kerdis/cici kerdis/cuc kerdis: ronistis
Puté/tuté mi ¢i¢ kerdi.

dar dar kerdis/dare kerdis: pay ra vindertis
Bé ita dar dar bike.

’ec kerdis/’ece kerdis: piro dayis
Puté mi, pisé e¢ mekir.

hep kerdis/hepi kerdis/epe kerdis: werdis
Putey mi mama hep kir.

kix/kixe: pis
Feki xwe ra vec, kix a!

lali kerdis/ela kerdis: hewn (hiin) a siyayis
Ti lali kena putey mi?

mi¢ kerdis/muci kerdis: lew panayis, lewe padayis
Dayé mi¢/muci kir.

paptin: soli

pe’ biyayis: qediyayis
Mama pe’ biya.

tet: dest
Bé teti!

wic¢ kerdis: weristis, waristis, hewn (hiin) ra haya biyayis
To wic kerda?

DARBE WELATI

Gawané WELATI

Néztna ma kurdi se beni
Xeflet ra haya nébeni
Sew 1 roj sari wesefneni
Azadiyé xo ri néfikirini.

Ez gér ziyareti Dara Besti(*)
Miyin bikur, bend pabesti
Ma yewbini ri yegin esti

Ma néoni xo vir ma bindest 1.

Darbé welati zaf xueri ya
Béhekimn G bédaru ya

Béhewar 1 bégazi ya

Bé zerrivesaytln ¢oy (cewi) nédiya.

Serr hiré sey 1 sesti G panc roji ya
Destin hawa nén pil 4 qiji ya
Dua bikén sew 1 rojo

Homa ma ri zi yew roj vejo.

Qij G4 pili ma, bibén téra!
Kefeno sipi bigén pira,

Semedé azadiya welati
Ref-ref ma gimi mergi vera.

11.04.2004

(*) Dara Besti (Dara Bestey): Depe de yew ziyaret a.

TAYE IDYOMI-II

Arékerdox: Serdar BEDIRXAN

cay yew némendis: her kes, heme kes
Lajekan ra cay yew némendo, cexra anta/simita.

dinya dekerdis: her/heme kesi ra vatis

dinya pirr kerdis: her/heme kesi ra vatis

heqté xo ra ameyis: selteyé xo awe ra vetis, sinayis xo halo xirab/
zehmet ra xelisnayis
Kes (ké) bere (?) bawer o ke séro kamca/kuca heqdé xo ra yeno.

heyfé xo maré siyay ré néverdayis: kam beno o zano heyfé xo kesi
ser o néverdayis, her kesi ra heyfé xo girewtis

imané xo vistis: zuri ra sond wendis/werdis

kardiyan/kardan fek a nayis: zaf kardi piro dayis, ¢cend rey kardi
kerdis, yew rey ra vésér (zafér) kardi tiro kerdig

kendiri gerifnayis/kendili qerefnayis: heddé xo ra vejiyayis, gureyé
zaf nebagi/xirabi kerdis

kerra helnayis: zaf xidar/yeman biyayis

kerra yew ser nayis yew bin nayis: mesele padayis, qet téwnédayis/
ténédayis, hini qalé ey/aye nékerdis, néwastis ke kesékna (yewna
kes) né meseleyi pé bihesiyo

kesta Ellahi/Ellay kewtis: yew firseto/sanso/qismeto muhim dest
kewtig

kista pirnik ra ewniyayis: 1-merdimi qij vinayis, bi ¢cimé qiji/seniki
yewi ra ewniyayis/niyadayis 2-nefes nékerdis, nezer nékerdis, ¢cim
nékerdis
Kista pirnikta xo ra bewni! Ti nefes néki! Qey to cirey/caran nédiyo?
Nefesé to si de, pigkil gilli de!

2. bere: bider, bide, bede; ci; ey, aye

lam ra cim névatis: ver o néameyis, vera ... vengé xo névetis, vera ...
vengé xo nékerdis, qet qarsiyé ... névejiyayis, qet qarsiyé ... néameyis,
kirt nékerdis, wit nékerdis, pit nékerdis

Badin zaf salihén o, vera pérdé/piyé xo lam ra névano cim.
Rosna vera marda/maya xo lam ra ¢cim néva, xeletiya xo qebul kerde.

lingan ser a nékewtis: firsendé/firseté ronistisi nédiyayis, heta/heya
san pay ra xebitiyayis

luy 4 sér yew kerdis: ¢i yan zi keso béqiymet erjaye/héca/rimetin
nawitis, qalan reyde (bi gqisayan) kesék yan zi ¢iyék pil/gird kerdis,
goynayis/pesénayis, wesfé ... dayis

mergé xo orte nayis: vateyan yan zi kerdeyané xo reyra/reyde xo
estig/vistis tehlike

mil vistis/vile cewt kerdis: lebiyayis, minete kerdis

milé/vilé xo cewt kerdis: seba wastisé ¢iyék vera ... bi mehcubiyet/
sermokini vindertis

miyane/mane qerifiyayis: 1-zaf betiliyayis, zaf rincan biyayis 2-
tengane kewtig, perisan biyayis

miza xo ver bere () dayis: herimnayis, medirnayis, tamék tede/tey
néverdayis, sewq 1 heyecan sikitis

mize ver xo dayis: zaf tersayis, qirté ey/aye qerifiyayis, zerifiyayis,
telifiyayis

nané xo xele/genim kerdis: bi feksériniya xo meqsedé xo resayis

néreyo veng de gérayis/geyrayis: kar 0 gureyék nékerdis

péce xo de tadayis: néwerdis-nésimitis pereyi péser nayis, seba kerdisé
yew gureyi zaf zor dayis xo

pisti/pesti G pize ra biyayis: zaf huyayis/wiyayis, huye/huyayis de
xeriqiyayis

pila Homayi vatis: zaf bi iddia qali/qisey kerdis, qala (qisaya) zaf girde
kerdig
Pila Homayi mevaje, ti herinda Zerriwesi de bibiyni ti ka ey ra xirabér
bibi.

pize/pizze xo ro dawule kerdis: meske veradayis, bi zaf werdis G
simitis pizeyé xo masnayis

3. b. noté 2.

pize xo ro kerra kerdis: zaf werd werdis, mirdiya xo werdis

por kirbas biyayis: por/gijik sipi biyayis

por kirbas kerdis: xebata girane miyan de por/gijik sipi kerdis, cuya
cetine (heyato ¢etin) de por sipi kerdis, pir biyayis

qale/qisa beyn kewtis: fam kerdis
Ha vaje ha vaje, qale beyné ey nékewena.

geseba helisiyayis: zaf xemgin/xemnak biyayis, zaf kederin/kedernak
biyayis, zaf ver kewtig

To a bidiyni qesebaya to aye ré helisiyayni. Cimi névini zerri néve-
sena, pizeyé gawiri bere vesayni. Wina ¢iman ra diri bi. Bira vir @
vajoré kesi de nébi. Panc hebi lajé aye estbi yewi z1 aye ré wayiri
nékerde. Tim vata ya: Maya hewt lajan peyé hewt beran de merda.

geseba ... honik biyayis: ¢ciyo ke pawiyayni yan zi waziyayni ameyis
ca, zerriya ... rehet/honik biyayis, zaf keyfé ... ameyis, hesreta ...
ameyis ca, hesra ... pizeyé ... ra vejiyayis

geseba honik kerdis: ¢iyo ke pawitni yan zi wastni ardis ca, zerriya
... rehet/honik kerdis, zaf keyfé ... ardis, hesreta ... ardis ca, hesra ...
pizeyé ... ra vetig

geseba ... vesnayis: 1-lajé/kénaya ... kigtis 2-ziraréko pil dayis ... ro

gewet ra vete biyayis: kerdis yan zi virastigé ... béimkan biyayis,
peydakerdis yan zi helkerdisé ... béimkan biyayis, imkané sayisé/
eskayisé/besekerdisé ... ¢in biyayis

qina qaziyan dirnayis: weg ifadeyé xo dayis, ifadeyé xo dayis de usta/
westa biyayis
Feké ey yew hewa/cesit qali keno ke gina qaziyan (*) dirneno.

quriseke kerdis: 1-bi péserkerdisé qurisan (pereyané tayan) wastisé
herinayisé/erinayisé ¢iyé 2-hesabé qurisan kerdis, ¢ikusi/cikotiye/
nekesi kerdis
Quriseke kerde, mal péser na; weraba (°) xo zi nékerde, wina kezlati/
kezlatey 10 feqiri miyan de merd.

ri erd de mendis: sermayis

4. qazi: hakim, sereké dadgehe, sereké mehkeme
5. werabe/werabi: nan G awe
Yew weraba jini (inan) ¢in a. (Ciyé inan é werdisi G simitisi ¢in o.)

weraba xo kerdig: werdis 0 simitis

santim veranédayis: wes/hol hesabé xo kerdis, heqé xo kesi ser de
veranédayis, hesab de yan zi ticaret de zaf diget kerdis G hile nékerdis

sereyé xo her tewre ro kerdis: xo yew gure ra zi tepiya/apey
néverdayis, meraqdar/meraqli biyayis

sewlé asinéni pay kerdis: seba peydakerdigé/vinayisé ¢iyék zaf
gérayis
Sewlané asinénan xo pay biko zi sey Zine kéneka rinde vineno?

seya/seyda ... de gérayis: sayeyé ... de gérayis
Piyé kesi ¢end pir bo hewna/reyna havila ey kesi resena; sima seya
ey de dinya de géreni. Mevaji “Ma hini biné perrané ey ra vejiyayi”.
Homa néko, ma miyan ra vejiyo hini umidé ma biriyéno.

sir viré dizdi vistis: kesék haydar G xeberdar kerdis

sikite/sikita biyayis: kokim/pir biyayis
Sikite né, hini firfirag bi, leweyé tirbe ra bi.

tize vengan bi: Gureyo/karo ke her kes keno vengan nédano la o keno
(a kena) ca de/pirde vengan dano, her kes péhesiyéno.

velkan vezd bestis: zaf zerriwes biyayis, zaf sa biyayis, keyfwes
biyayis, zaf keyf kerdis

vera gilli tepistis: pawitis, hemet kerdis, seveknayis, muhafeze kerdis;
¢im tim ser o biyayis, ciman ver ra diri névistis

vera xo ... kerdis: ... de munaqese kerdis, muxatab qebul kerdis,
muxatab girewtis
To ci sey merdimé pili vera xo ey kerda, o hema gedeyo/domano vi-
Z€rén o.

De fek ay kutiké asaréni ra verade, o ¢i yo ke ti vera xo ey keni.

JANE BETOBIYENE

Sinan SUTPAK

Ciké adirdé sinayene, vinayida to ra peki

Bi sebatedé bengdé to ya

Jano béderman devist zerrida min a
mejhidé xo ra béhayi ro.

Ciké bengdé to, bi sebateyé sinayene

Bi sebirdé to ya, zerriyan ro,

Birré asani kariti
aridey a karitene

Mi mezg ro bi Baxceyé Edni

Bengé to, nameyé jandé viyariyan

Bengé to, mijdiyaniya sinayene.

Bi a devisten a keyberé nimitey
mi zerri ro abiyay.

Keyberé ke waredé erjayeyan ro abiyéné

Mi di ke lagé mi heme

Dirbetandé nimiteverdayan a dawiyayo.

Ma veré né dirbetan a, mi ¢i zanayéne ke
nameyé sinayeno bin jan o?

O jano ke her ke damaran de
xoserbiyayeni ré sere hewa dano
vatena haydari mezg ro peysneno.

O jano ke tewrdé leym i lesdé
ravérdenda peyraverdayé ya
héniyé ¢ciman ro miyaniki teqneno
1 beno leteyé kozdé bétobiyene.

Her ke beno jan G dano zerri ro
xigm nami xo ro keno newe,

a game c¢imeyé héni de sabiyene dem @i war de
cemidiyeno.

Ma bes niya jananten?

Viyariyan ver zerri masay

Ciwiyayene ro tamsaley qewimiyay
bes o, de béri!

Béri ke wa viyari sahi de binewsé
0 hissi, wa piréné wisari xo ra dé.

Ma to néesnawit ke bétobiyene ci¢ci gewimna?
Cigere keserandé bébinan de,
Zerri tikan der a.
Qeyamé ke kitabé pirozi degirewti, ver warpay
Tafano ke é Nuhi ey ver de xeylé hurdi yo,
Mi ro qewimiyay
pira-pira cuya mi,
bérida to ré bena nanwer.
Bi téser de agelibiyayenda ay bériya
Zerrida mi ser o dej, her roj erjanéri yo.
Derman, ameyena to.
Béri ke wa hamnan bi vewr a serso bikero.
Béri ke wa zimistan hamnani ro tésani bisikno.
Wa wisar pexilida pé ya sabiyene ver
rewéri welatdé sinayeyan ro méman bo.
Payiz wa xincikini ra, a xo gan kewo.
Sebebé ke cimané mi rayda to yo bémiraz verdané
wa mirazdé xo néreseé.
O wext zerriya ma, do vengdé deyirandé wastékan a,
gireyo kori xo séne ro akeré
U dekewé gezencdé sahiyandé neweyénan.
O wext wagtené vatenan de mendeyi
bi vatena vatenandé pirozan a
do alozi ra bireyé
U bibé wayiré rimetdé ke
mezgané véganan keno mird.
Béri ¢cimé mi,
vinayiya mi béri!
Estena zerrida mi de béri.
Béri bivini ke
¢imé mi bé wendenda persandé to hutum der é.
Béri bivini ke na zerri berdél a
Pé ya sabiyenda rojda wesi ré
To bikero méman
to ré bibo mazivan.

Elbistan, Adare-Gulane 2004

Sinan SUTPAK
E. T. K. Cezaevi, D: 5, Elbistan/Maras

MISTE SEFERI

Arékerdox: H. GIRAN

Sayé Hirda Melan meyxos 1
Giran bé ma xwi ri hilé rogi
Qalé dewijan péro bos 1

Bé ma mangané xwi bidosi
De day day day day de Girano

Giran bé ma séri kodé muradi (1)
Ma zi veynda xwi ri ki Himay di
Ma zi veynda xwi ri ki Ellay di
Qay ko ma ri cay ra di beri abi
De day day day day de Girano

Eyro rojan ra éne (yene) bibini
Piy mi Camiyo Corén (?) bisini
May mi Firna Celan (®) bigini
Fekeé kuca xewle bibini

Min G Girani yewbinan bidini

Misto, Misto, Misté Seferi (4)
Lajé kutikdé adé heri

To ez kerda qal 1 xeberi

To ez kerda sela simeri

De day day day day de Girano (5).

. Wini fam beno ke deyirvatoxe manaya mecazi de vato “kodé muradi” (koyé
muradi). Yani no yew koyo xeyali yo, cunke bi né nameyi ko Piran de ¢in o.

. Camiyo Corén: Piran de yew cami yo.
. Celan (Celon): Mehla Celan (Mehlay Celon), Piran de nameyé yew mehla

. Misté Seferi yew piranij o (soyadiyé ey Yilmaz o). Na deyire Misté Seferi G
yew kéneka piranije ser o vajiyaya. Misti (i na kéneke yewbini négirewto.

. Na deyire de Misté Seferi ra “Giran” vajiyéno.

MELAWO FETBAZ

Arékerdox: Cewdet DEMIRTAS

Yew dewi di yew ceni G yew comérd beni. Ina ceni Gt ino camérd
korocax 1, lehiri hina (inan) ¢inik i. Yew kutiki hina G hewt bizé
hina esti. Se keni ini bizé hina ciray nizédiyeni. Tima yew welecax
yeno bizan ser. Se keni timl hewt teney maneni.

Aya dewi di zi yew melawo fetbaz esto, nuste keno. Cenéki tima
mérdedé xu ra vana:

-Ma siri wa mela nuste biko, wa bizé ma némiri.

Mérdek vano:

-Cenék, risqé ma ¢i yo ma ancax ayi veyneni. Ino melay dewda ma
fetbaz o, nustey yi (ey) gebul nibené.

Mérdek yewna roj vano:

-Cenék, ez eyro sina carsu, qabé (qandé, seba) kutikdé ma ri (ré) tay
bizan gina. Belki risqé yi zaf bo, bizé yi bizédiyé.

Cenéki vana:

-Ti qarsuy melay xu asi keni; ti inamigé nustandé melay nibeni, ti
inamisé risqdé kutiki beni.

Neyse, mérdek yew roj sino carsu, panc bizan qabé kutikdé xu ri
gino ano keye. Ceniya xu ra vano:

-Ini bizé kutikdé ma yé.

Cenéki mérdedé xu ra vana:

-Mérdek, heyran bena, ti melay ra nivaji “Mi bizi qabé kutikdé xu ri
giroté”. Bew ti ferc beni.

Mérdek vano:

-Temam, temam, ez nivana.

Gel zeman, git zeman, serri virené, bizé kutiki bizékan ané. Bizéki
bené gird. Ceher-panc serran miyan di ay panc bizi beni cewres bizi.

Yew roj kutiké mérdeki sino yaban, vergi kutiki parce keni. Kutik
mireno, bizé kutiki orte di maneni. Mérdek vano:

-Cenék, hadi ez 1 ti ma siri melay hete, ma vaji “Ma ini bizan se ki?”.

Cenéki vana:

-Mérdek, to xu sas kerdo! Bizi bizé ma, kutik kutiké ma; ma siri
melay ra vaji se?

Mérdek vano:

-Ez zana bizé ma yé. Ma siri hela melay to yo fetbaz vano se?

Cenéki 4 mérdek werzené siné melay hete. Mérdek vano:

-Mela, ma tay bizi risqdé kutikdé xu ser o giroti. Ay panc bizi inikay
(nika) biyé cewres bizi. Cendeyi ra ver kutiké ma merd. Bizé hi (ey)
orte di mendi. Ma amey to hete, yew rayir ma ver ni, ma ini bizan se ki?

Seni qalé cewres bizan beno, mela keyfan ra nizano se ko. Veri hérs
beno vano:

-To seni ino gune kerdo? To risqdé kutiki ser o bizi giroti!

Werzeno kitaban ano nano xu ver, oniyeno (ewniyéno) ti ra, agéreno
cenéki G mérdeki ra vano:

-Ez oniyaya kitaban ra, ini bizi sima ri niginé.

Mérdek 1 cenéki sag maneni. Merdek vano:

-Mela, la ma ini bizan se ki?

Mela vano:

-Sima xu ra kewti gune, bizan bidi mi, belki guney sima ef bi.

Mérdek vano:

-Mela, ti yay (aye) mevaji, ti G ino kutiké ma sima kora (koti) ra
merdimé cé yené? Kutiké ma ¢inay to yo? Dezay to yo yan (ya) biray to
yo ki malé yi to ri maneno.

Mela hérs beno, vano:

-Ti yew melay ra seni ana (wina) vani? Ti inikay rasté yew belay
yeni!

Mérdek vano:

-Cenék, werzi ma giri. Bizi bizé ma, kutik kutiké ma. La rana (reyna)
mi ra mevac “Mela nuste keno, nustey melay qebul beni”!

PALEYEKO NEWE

Mehmiid NESITE

ewe pak 1 zelale bi. Asméni sey lehéféké rikeweyi xo dinya ro pistbi.

Asme sey vila roji orteyé leheyfi de panaya bi G cadiran ser o sey
hele kile dayne. Estareyé ke dortiveré agsme de, sey giyestaran (*)
(ronaye) biy, diri ra sey qilané qijkekan eyséné.

Vayéko honik heté vakuri ra bi boya bostanan 0 bi boya zergtiniye
ameyné 1 heté Polatliya Anqara ra kerdéne war gine. Sewe sey hulané
ke hema pizeyé dadiya xo de rakewte yé, wina uskut-uskut viyarténe.
La xugiya Cemé Sakarya, wala-wala walikan 1 qirra-qirra qirinceleyané
né ¢cemi, bévengiya sewe xerepnéne. Reyna zi ne wala-wala walikan ne
qirra-qirra qirinceleyan hewné paleyan néherimnéne. “Ti herimnayisi
uca de verde, inan ré bine sey loriya dadiya inan.” Cunke é xebata roji
ra béherman bibiy i emso zi sey sewané binan rew ra kewtibly hewnéké
xorini, fige-figsa inan biy.

Bé cadira keyeyé Wesila cadira cewi de rosnayi ¢in bi. Bé kucelané
(kucika) veré cadira keyeyé Wese (Wesila) kucelané ¢ewi de dii zi berz
nébine. Adiré kucelané wayirané cadiran, sey cilayané cadiran rew ra
hewn a gibiy.

Tayé wexti ra pey édi sewe hégyar bi G sey Cemé Sakarya giran-
giran herekiyé. Bi ravértisé sewe ra, o vengo ke heté cemi ra ameyne
ziyade bi. Vayé vakuri zi édi qirs G galé dortiveré cadiran ra xusi ardéne.
Rey-rey zi tayé cadiran ra vengé nuziya hulan 0 kixiya cixarakésan
ameéne. Edi sewe bibi néme la hema zi cilaya cadira keyeyé Wese panaya
0 adiré kucelané inan tékewtebi.

Badé nimajé esayi yew tire Wese girewtibi. Gava (gama) ke tire estibi
aye, aye famé birénan kerdbi. O wext a Gt mérdeyé xo Esref vera yewbini

3«

(*) giyestari: tirki de “yildiz bocegi”, “ates bocegi”

de ronistibi, cay simiténe. Kénaya aye Hélina di serri, miyané cila xo
de sey hevalané xo gibi hewn a. Tira veréne ke sis kerd, néwast mérdé
xo ra vajo. Va “Tir a, de qey ko (do) béro 01 séro”. Rasta zi seke a fikiriyabi,
tire amébi U sibi. La badé deméke reyna tiréke amé 4 tiké mend hema
siye. Edi a zi zanéne birénan esténe ci. O wext ra nata lambaya cadire
hewn a négiye. Rey-rey Esi (Esrefl) tiké birr-mirri esténe adiré kucgelani
ser Gl néverdéne adir zi hewn a séro.

Panc-ges roji agsma élule ré mendibiy ke posteyé ké Wese bar kerdibiy
amebiy bi Yassikoy a Polatliyi. Cayé inané emseréni cayané serra par
U pérari ra bagér biy. Par né wextan heté dewa Tozliyi de xebitiyébi la
get € erdi ra memnun nébibiy.

No hewt-hest serri bi ke kurdé Cukurova agsma élule de améne né
dewané Polatli de xebitiyéne. Wese ezebiya xo de zi aileyé xo de amébi
U né erdi dibiy. A zi saro bin zi hema cayéké rindé inasaréni (newini) de
néxebitiyably. Cayo tewr bag zi erdé piyazan bi. Emser sansé inan dabi
piro. Erd nerm, nerm, sey pemeyi bi. Piyazi xigni biy. Erdi ser ra hema
bi x0 anciyéné we (weranciyiné). Paleyi bi vejiyayisé zerqé roji dekewténe
miyané né erdé pak 1 delali, hetani ke tije akewténe (esténe) G sine
awan zi miyan ra névejiyéne. Sew 1 roje xebitiyéne. Seke verinané ma
vaté, “sewe néne roje ser, roje néne sewe ser’. Gava san de améné
cadirané xo, bi zor hurdéséka (yew wirdésa) awe riyé xo ro kerdéné
semedé sami kami ra ¢i bigediyéne nayéne xo ver, werdéné. Simitigé
gedehék-di gedehané cay ra pey gelibiyéné i xo ra siné. Inan ra zafine
néwasténé seré sibayl né hewné sirini ra werzé (hurzé we) i séré miyané
erdi. Her roje dosere veré cadiran de bine qirri G carriya él¢iyé inan.
Dudike cenayne (piro dayéne), barréne, qirréne, é bi zoré ¢uweyi
wereznéne U berdéne miyané erdi.

Elciyé inan, o parén bi. Seba ke par ey ra memnun mendibiy emser
reyna tede amebiy. Keyeyé Wese sey paleyané binan emser zi wexté
Edena ra ey de dest bi karé piyazi kerdbi. Sezoné emseri, hem Edena
de hem nehiyeyané Entabi ra Komirler de karé inan hol nésibi. Piyazé
“axa”yé inan Edena de zi Komirler de zi tay bi. Her di cayan de zi tay
xebitiyébi. Panc roji xebitiyéne, car-panc roji zi biné cadiran de mareqey
kerdéne. Qasé paleyané binan pereyi kar (qezenc) nékerdibi la no erdé

Polatliyi reyna é “axa”yé inan bi 0 paleyi zi né erdi ra zaf memnun biy.
Erd yew parce bi. Qasé hiré se-car sey donimi bi. Tede vas zi ¢in bi, teli-
meli zi ¢in bi. Coka hem é hem zi él¢iyé inan wasténe zaf bixebiti ke
ewuzé Edena G Komirleri acarné.

Wese Edena de Gt Komirler de sey paleyané binan xebitiyabi. Badé
ke amébi Polatli, hetani né di rojané peyénan zi paleyan de sine 1
ameyne la né di roji yo ke a it kénaya xo Héline seré sibayi paleyan de
nésiné miyané erdi. E inan ra pey hédi-hédi siné miyané erdi, badé
cend saetan zoré inan giné, reyna hédi-hédi agéréné ameyné cadira xo.

Gava ke Wese xebata né paleyan dine, kereyéne. Zemané na xebata
base de néwesiya xo béwext dine. Ronistigé xo xem kerdéne 01 né kari
ver kewténe.

Ewro miyané erdi ra hina rew agérabi amébi la hetani san rewsa
aye xirab nébi. Veré wexté rakewtisi Xala Ece reyék-di reyi aye persabi
la xeberéka xeyri négirewtibi 01 a zi sey paleyané binan gibi rakewtibi.

Tira veréne ra pey cend biréni amébi aye. O wext mérdeyé aye mecbur
mendbi sibi venga (vénda) Xala Ece dabi. Xala Ece amé cadira inan,
badé ke famé tengiya aye kerd édi uca de mende 0 dest bi haziriya xo
kerde. Feteliyé mérdeyé aye Egi ser G va:

-Eso, de veré ti mi ré na kéna bere cadira ma G tutan het hewn a ke.
Dima sore (so) venga Zike bide wa a zi béro.

Esi hédika kénaya xo Héline kerde xo verare, uskut-uskut ver bi
cadira keyeyé Ece rayir kewt. Xora cadira keyeyé Ece, di cadiri biné
cadira inan de bi. Rogné agme ver zereyé cadire de biney rognayi (rostiye)
bi. Gogdariya xirriya Resé mérdé Ece nékerde. Cadire de cayé kénaya
Ece di G Héline kista aye de derg kerde. Poto ke kénaya Ece ser o bi,
tiké zi kas kerd Héline ser.

Gava kewt teber G ro cadira keyeyé Zike si, qutiya xo vete yew cixara
piste. Fina ta. Seke cixara bibiléno (bibilayno) helméko pét da piro 4
heme di ant zereyé xo. Edi vengé qirra-qirra girincelan biriyabi. Vengé
xusiya awe G wila-wila walwalikan ziyade bibiy. Antigé di-hiré helmané
cixaran ra dima resa veré beré cadira keyeyé Zike. Veré beré cadire de
vindert G bi desti da direka cadire ro. Saré ¢adire ra veng-meng névéjiya.
Di-hiré reyna da piro, reyna yewi hes nékerd. Na rey qasé ke veng séro

Mihé mérdé Zike veng (vén) da:

-Miho! Miho! Ero Miho!...

Tiké vindert, reyna helmék da cixara ro. Lewé xoyé ziwabiyayeyi bi
ziwané xo hit kerdi G reyna veng da; la na rey vengé xo tiké zi berz
kerd:

-Mihoo! Mihooo!

Zike bi xo0 hesiyé 0 bi vengéko némhewnin persé:

-Ti kam 1? Na sewe xeyr o? Se bi?

Na rey Esi zi sey veré ct bi vengéké nizmi va:

-Waka Zike, ez a ez. Ez Eg a. Xala Ece hani ya cadira ma de, vana
“Ti zi bére (bé)”.

Zike mesela fam kerdibi. Esi seni ke cewab aye ra girewt, agéra ver
bi cadira xo da ra. Cadira inan sereyé rézila cadiran de bi. Xo cadira xo
ra binék diri da, tunci da erd (i miza xo kerde.

Sewe néme ra viyartibi. Estareyi zi seke bibé rencan (rincan), sey
kiline hema seré cadiran ra zaf diri nékewtibi. Vayi honikiya xo ziyade
kerdibi. Zike vayé honiki ra xo ant péser 1 bi fekvileyi resé cadire.

Xala Ece dadiya new tutan biy. Ciyé inasaréni sereyé (saré) aye ra
viyartibi. Cend rey zi gosdariya welidiyayisé cend ciniyan kerdbi. Hebék-
di hebi hulan ré zi piriki (déki) kerdibi. Coka xo pirikéka zanayi zanéne
U é bini zi xo ré ardimkerdoxi hesibnéné. Emir déne inan G gureyé
inan, inan ra vaténe. Emré ayéyo verén Egi ard ca. Es si kucelani ver,
tiké vaso qalino husk est adiri ser, adir wekerd. Léné xoyé deri pirr
kerd, na ro ser 1 ver de ronist.

Pirike veré Wese pasti ser gelibné. Desté xo tiké biné piréné aye ra
carna. Badé werezné, cadire ra vete teber. Kewte bingengé aye 0 coré
cadire de berde-arde, berde-arde. Zike zi miyané cadire wegina. Tiké
poti-moti hazir kerdé G ¢adire ra vejiyé teber, a zi siye kewte bingengé
bini yé Wese.

Asme heté rojawani de bi G bi keyfé xo uca de mendibi. Labelé sewe
sine, cem herekiyéne, wext viyarténe. Wesila ré dem ca de bibi sey kerra,
get négine. Dejé aye vési bine. Biné kila asme de, vera vayé vakuri,
bévengiya sewa pake de bi zor lingi esténe. Ge xo sanéne Pirika Ece ser

ge xo sanéne Zike ser. Ax kerdéne, of kerdéne; ya Homa-ya Rebinaléne.
Semedé ke naliya aye bévengiya sewe néherimno her di lewé xo péra
nabiy. Dima, lewé xo yo cérén gaz kerdbi G didané xo pa wa sidénabi.

A tern 0 ciwan zewiciyabi. Vist serriya xo de no pizeyé aye yo diyin
bi. Gava ke tiri sige kerdéne 0 deji a girewténe, welidiyayisé gilcijaya
aye Héline améne viré aye. Zor i zehmetiya ke é wextan antibi nika zi
miyané erdé piyazan de, vera vayékeé honiki de, biné estareyan ti agsméka
kiline de anténe.

Es o wext ra nata kucgelani ver de roniste bi. Cixara cixara ser o
simiténe. Hetani na gave belki hewt-hest rey miza xo kerdibi. Pirike
Zike hema zi bincengé Wese de biy, a € cayan ra ¢carnéné.

Nigka ve ra rengé Wese tadiya. Ereqéké serdini, vera né vayé honiki
riyé aye ra est teber. Lewé aye yé teniki xo bi xo abiy G va “axx dayé!”.
Bi na axe ra, awéka germine coré caqané aye ra, ro lingané aye war
kerd. Dima, panceyané tumanané dergan é aye ra c¢ilké na awe resé
vasgé biné lingané aye ser.

Xala Ece, na awe ra pey zi a cend rey € cayan ra carné i dima a pey
de arde cadire, pasti ser derge kerde. Sereyé aye balisnayéka berz G
pemeyéne sana. Pirike beréva vaténe “Zor bide x0”. A xo sidénéne. Pirike
zi cor de dest néne pizeyé aye ser i sidénéne. Cend ciniyé bini hésar
bibi, veré cadira inan de ronistibi. Bibiy wila-wila inan, duayi kerdéné.

Pirike reyna ihtiyaci bi teber di, reyna a arde teber. Kewté biné polé
aye, a carné. Edi Wese bibi giran 1 bi zor lingi esténe. Wina naléne @
hebe-hebe hesiré girdi war kerdéne. Xo serbest veradabi. Pirike édi a
bi zor kag kerdéne. Rey-rey vinderténe, hesiré aye pak kerdéne 1 a
siret kerdéne:

-Eré xo ré dua bike, dua! Ti nalena, bermena; ti yoré pizeyé Homayi
dejnena. Venga Homayi de, venga péxamberan de!

Badé ke ¢cend duayi G eshede feké Wese ra bi zor vejiyébi, ¢cimé Xala
Ece zi ginabi agma kiline ro. Wese xo sanabi Zike ser. Xala Ece ewniyé
asma kilina dekerdi ro. Hayiya asme get inan ra ¢in bi. A seke bihuyo,
bi keyfe bi. Pirike her di desté xo hewa nay. Cimé aye yé hurdikeki
hetani peyni abi, awir da na agma kiline  bi héviyéka zaf xurte xo pize
de va:

-Homayé mi, ti bi qedré rosnaya xo keri, ti na feqira békese ré béri
rehme! Ya zaté kibriya (kivriya), mi xo esto dergayé to! Ti sey na rogsnaya
asme yew rosna bi ma bimojni (binawni). Na xeribi de bé to, bé erd
asméné to G bé na sewa tari ¢i (tu) kes ¢in o. Ya rogsnaya Homayi, mi xo
esto to! Ti mi ré bibe senade. Sewe ra nat o ti vineni ma hé ¢i hali de. Ya
Xocé Xizir! Ya Séxé Hezani! Sima na sewe hé ca de? Eger sima hewn de
bé zi mela (boka) ma bikewi (bikoy) hewné sima G sima beréké xeyri
ma ré akeré!

Mendila Wese hetani milé aye amebi war. Poré ayéyo siya sey poré
piyazi riyé aye ser o bibi emar. Carnayisi ra pey reyna a arde ¢adire.

Zereyé cadira yewcimeyi de Wese naléne, Pirike 0 Zike milgewt duayi
kerdéné. Es ge améne beré cadire ver ge sine veré kucelani. Cixara
néne cixara ro. Qelbé ey gum-gum déne piro. Asme cadiran ra dari
kewtibi. Estareyan ra zafi vindi bibly. Sewto ke heté ¢emi ra ameyné o
zi hini bibi kémi.

Nigka ve ra sewté bermeyé paleyéké neweyi biné lingané Wese ra
vejiya. Né sewti ra pey, seke ciwaléko sesti kiloyén pistiya Wese ra
béro war, a wina rehete biye. Sereyé aye xo bi xo gelibiya balisna ser.
Cilké ereqi, biné poré aye yé siyayi de vejiyéne 1 seré aligkané aye yé
zeifan 0 zerdan ro war lér biné. Miyané cimané aye yé rencanan ra
awiréké sey zerqé tije vejiyéne teber G sey tire ro né paleyé neweyi
sine. Hetani ke bi kardiyéka piyazi naka né paleyé qijkeki tera (dira)
biye, awiré aye ey ser ra nési.

Bi vengé berme yé né merdimé carine, Egi cadire ra linge este zere.
(Cimé ey miyané por G erdisa témiyankewti de huyéne. Feké ey akerde
mendbi. La seke qefil fek ro gino, nézanéne Xala Ece ra vajo se. Miyané
beré cadire de mat mendbi, ewniyéne inan ra. Cimé ey zi sey ¢cimané
Wese né pitiké polatliyiji ser o bi.

Hewayé cadire bediliya. Béhéviyi siye, herinda aye de sayi Gt arami
miyané cadire girewt. Rencani @i béhewniya Pirike nika bibi cogék. Cimé
aye seke cala xo ra bivejiy, sey asme inan ra rosn varéne. Edi bi keyf
beseriyayis (berken) emir déne ardimkerdoxané xo.

Bi emré Xala Ece, Egé matmendeyi, seke hewn ra giyar bibo ¢imé xo
perpetné. Semedé ke emré Xala Ece biyaro ca, lezkani gi tuwerzin ard.

Kista cadire de, heté teberi de, vincewék-di vincewi herre kende,
hevalcoyé (embazeké) Xeribi est miyan G wele este ser.

Zike U yew-di ciniyan cend legani awa germine arde. Xala Ece bi
destané xoyé hugkan Xerib viléna G Xeribo ke sey babiyé xo biney siya
bi, reya veréne bi awa na dinya da naskerdis. Pirike, o bi potané ke
Wese veréna hazir kerdibi, sey veyveka (véka) varani pist. Wezifeyé
xoyo peyén zi ard ca: No pale girewt, sey patilé vagi dergé dadiya (day)
ey kerd 1 ro ¢adira xo siye.

Asme édi vindi bibi. Estareyé sibayi sey séwiré (séburé) veré désan
tena mendbi. Reyna zi rogsné ey rogné agsma kiline ra zaf kémiyér nébi.
Hema (hina) qasi saetéke barra-barr G carra-carra Qadiré €él¢i ré
mendibi. Xala Ece seni ke seré xo rona, xo ra siye. Wese, caya ke Esi
amade (hazir) kerdibi simiténe. Héline hema zi meymani ra néamébi.
Xeribi welaté xoyé xeribi de sité dayika xo sipiténe. “Demek o zi sité na
dinya ra zaf memnun bibi ke, seni o gito verni si pizeyé ey ca de (pirde)

X0 ra gi.”

Xerib miyané hestay G hest paleyané né ¢cadiran de nameyéko newe
bi. Badé di rojan, hestay G hest paleyi piya siné miyané erdané piyazi,
piya agéréne bi cadiran. Xerib zi miyané inan de bi. Seni él¢i dudike
cenayne o zi verara dadiya xo de sine cayé paliyi. Miyané erdé nermi yé
sey pemeyi de, biné cokané ata (eta) xo Héline de kista kewténe
(rakewténe)...

DERUDORMEYE BONGILANI RA
TAYE VATEYE VERENAN -III

Arékerdoxe: Aysena KURDI

Adir kot hérdigé mériki, hevali yi firiki xwi vere ferekna.

Aqil mebi baré dinya berz mekere, gej iv (be) wa dinya bari ti (to) berz
kero.

Asik nigkena (néskena) coyi, défi xwi kuwena.

Asm re dorék bermi ki (keyeyé) ma re xér omo, rojék dorék bermi veng
berm o (berme yo).

Aya ku deston kerda dadi G bavi nikerda/nékerda.

Dawulé cé (cayé) duri zaf meth keni.

Dizdi kuweni ki pire, palasani pire beni. Pire seri sibé wirzena palasi
cini. Vona “Homa, Homa, ez rakoti viya (rakewte biya) la ti zi rakoti
vi”.

Ez biya dizd, agsm biya ruesni (rogne).

Heqaret meker ¢oyi ri, yeno/yenti verniyé oladi oladon.

Iftira meker, iftira bena ti (to) mil.

Kasi Xaltoni, hoti nisani, vor (vewre) lekon 1.

Mird hayé vésani ¢ini yo.

Nigta heri, gérena heri.

Riyo (rayiro) ku merdim te ra hes nikero, cende gelebalix bti (bo) merdimi
re tar o (tari yo).

Rojo rogn qgé (qey) rojé tari wo.

Tijé sibé merdimi re nédo xéri tijé sondi ¢ini ya.

Variki newé (neweyi), hakoni astinon (%) keni.

Vengi dawul duri re wes o.

Viji viji, vavij.

Zanayon re yo (yew) dor vaj (vaje), nezonon re ha vaji ha vaji.

(*) astin: asin (tirki de “demir”)
astinin: asinén/asinéne

DIYARBEKIR DE VEYVEYEK

Nugtoxané Vateyi ra Ehmedé Dirihi 02.09.2005 de laji xo Serok
zewijna. Veyve de senetkaré namedari Seid Altun G Muradé
Cewligiji zi kirmancki (kirdki, zazaki) lawiki vati. Xort 4 kénayané ma
pé esq G sewq govende girewte, kay kerd. Zerriya ma 0 xo piya kerde
rehete. Goreyé zanayisé ma, na geninga (reya) tewr verén a ke yew
veyve de mémanan ré bi kirmancki (zazaki) dawetname (silayiname)
nusiyayo. Heto bin ra zi na hewa (reya) ewili ya ke vera (qarsi) panc
sey teni bi kirmancki mare amo birnayis. Kultur G ziwané ma de na
gaméka balkés a. Cér ra sima ko numiineyané dawetname (dawetiye),
marebirnayis G sipasi (berxudariye) biwani.

DAWETIYE

Ma wazeni ke veyweyé xo de sima zi ma wa bi. Na sayiye de eke
sima ma tena niverdi, ma ko zaf zerwes bibi.

Keyeyé Salo Gt Qasiman

2 Elule 2005, Saete: 19-23
Otéla Malabadi (Seré Hewze)/Diyarbekir

Sewa hineyi: 31 Tebaxe 2005/Edene

MAREBIRNAYiS

Rosan Lezgin: Geli xwendiyan, mémané erjayeyi, sima xeyr amey
na sayiya keyeyé Salo i Qasiman.

-Nameyé to bi xeyr?

Veyve (veywe): Nameyé mi Rozaya Hemidi.

-Nameyé to bi xeyr?

Zama: Nameyé mi Seroké Ehmedi.

-Biréze Rozaya Hemidi G biréz Seroké Ehmedi! Sima seba zewaji
amadekariya xo kerde, beyan 0 belgeyané sima de yew astengi cin a.
Nika reyna vera sahidané xo it ma de vajéne.

Biréze Rozaya Hemidi! Bé ke ti biné tesiré yewi de bimana, bi fikré
x0 yo azad 1 zerra safi ra, ti wazena Seroké Ehmedi de bizewijiya?

-E, ez wazena!

-Biréz Seroké Ehmedi! Bé ke ti biné tesiré yewi de bimani, bi fikré
x0 yo azad U zerra safi ra, ti wazeni Rozaya Hemidi de bizewiji?

-E, ez wazena!

-Geli sahidan, sima vateyé biréze Rozaya Hemidi G biréz Seroké
Ehmedi esnawiti. Sima sahidiya inan keni?

Bildaneya Qasiman (sahide): E, ez sahidiyé kena.

Deniz Gunduz (sahid): Belé, ez sahidiyé kena.

-Ma gahidé ma yé erjayeyi esnawiti. Bi selahiyeté ke ez saré ma ra
géna, ez zi sima cini Gt mérde ilan kena. Homa lengeyé sima pé biyaro.
Piroz bo, bimbarek bo!

BERXUDARIYE

Xwendiyé ma yé vijnayeyi,

Mémané ma yé erjayeyi,

Berbiiriyé ma yé delali,

Qic ra pil, sima heme ¢cimané ma ser amey sayiya ma, veyveyé Roza
1 Seroké ma.

Ma pé sima sa biy, sanaz biy; paye diya ma, seref diya ma. Keyeyané
ma, xinamiyané ma, dewijané ma, hembajariyané ma, welatiyané ma,
her cayé welati ra xo resna ma. Sima ma tena niverdayi. Homa ¢irey
kemaneyé nédo sima. Berxudar bin.

Ma pé Homayi G sayeyé sima de destgirané xo viyarna, nisané xo
pana, hineyé xo ¢carna, mareyé xo birna 0 veyva xo hewelné. Héviyé ma
ameyé ca. Ma péro piya mirdiya xo dest  kifti tiyor (téro) kerdi G kewti
govende, téverar de reqsi xemilnay, deyiri vati @ tililiya ma resé bi
asmin. E ke bara inan tede bi Homa yewa inan biko hezar, Homa miradé
inan zi biyaro ca. Sima heme reyna-reyna berxudar bin.

Ehmedé Dirihi

RIPELE FIQRAYAN

SUSEYEK SERAB!
Yew bektasi yew roje zereyé cami meraq keno @ sino cami. Uca rasté
yew sofiyé hugki yeno. Sofi bi weecdéko xorin (kiir) dua keno vano:

-Homayé (Heqé) mi, ti ceneté e’la, ceneté firdews, ceneté me'wa,
ceneté ’edn, ceneté mu’ella, ceneté ne’im, ceneté beyza, ceneté xuld,
ceneté deyyan 0 ceneté ridwani biki nesibé mi!

Ti mi biki mezheré sefaeté péxamberé ma! Ti baweri (iman) biki
nesibé mi!

Hema (hina) duayé sofi néqediyayé, na rey bektasi dest bi dua keno
vano:

-Homayé mi, koti (¢a, kure) ra beno wa bibo ti emso suseyék (yew
suse) serabi biki qismeté mi!

Sofi ke naye esnaweno (hesneno) hérs beno, vano:

-Lawo ti seni (¢itur) merdim 1 ke ti Homayi ra serab wazeni?

Bektasi bé ke hérs bibo, bi vengéko nerm cewab dano:

-Merdimi de ¢i kémi yo yan zi ¢i ¢in o, € ¢iyl Homayi ra wazeno. Yé
(ey) to baweriya to (imané to) kémi ya, aye ra ti homayi ra baweri wazeni.
Yé mi, elhemdilillah baweriya mi temam a la serabé mi némendo, aye
ra ez zi xo ré ey ra serab wazena. To ré zeraré mi ¢in o, ti ¢iré hérs beni?

EZ CARAN SINA UCA?
0jék deveyék rayiré xo sas keno, sino dekeweno zereyé camiyék.
Cematé cami hema rameno devi ser, bi coganan @i cuyan (cuweyan)
dano piro, ey teber keno.
A game bektagiyék uca ra véreno, na rewse (né hali) vineno, hema
destané xo berz keno, deveyi ra vano:
-Lo bimbarek (mubarek), cami de ¢i karé to esto? Mi ra biewni (mi
de niyade), ez caran (qet) sina uca?

WENDOXAN RA

D eméndé dergi dima Vateyi ré merheba,

Né rojané ke bi germ 11 qisawet a ravérené de héviyé merdimi mil
némané. Né mijxeli miyan de keyfwegséyénda xususi ayamé hissandé
mi kerd wes. Car-panc serran a tepiya htimaré Vateyi kewti a mi desti.
Nustoxé kovara Vateyi embazé erciyayeyi Murad Cansadi mi ré hepisdé
Bursa ra htimaré kovara Vateyi (htimara 7. ra hetani 24.) risgti.

Cend serri yo ke tekiliya mi wendenda zazaki ra, berhemandé newan
ra qut bibi. Herciqas heté wenden a xebata mi hebé ¢elmisi bi zi bégiiman
waredé nustene de mi ti wext xo pey ra néverda.

No mabén de kovara Vateyi gaménda kéfweskerda esta. Istanbul de
negirbiyayene, Vate ma ra hewna (hina) ardo nézdi. Miyané Vateyi
hewna degéryayo, reng Vatey ra abiyaya. Né hiimarandé peyénan ra
yeno famkerdene, merdim geno vajo ke xeyléké ray gériyaya. Bégiman
na ja (yewe) bi cefada rognvirandé sardé ma ya girédaye ya.

Zeki yeno zanitene serrda 1996 ra yo ke rognviré sardé ma yé ke
Ewropa de, kombiyayisan virazéne. Ziwanéndé akademik, herikiyaye
1 jewini ser o munaqesge kené ke ziwané ma aloziyan ra bireyné. Qandé
werdigeyrayan U koribiyayan de cefada rogsnvirandé sardé ma, ez silam
0 hurmetané xo Malmisanij, Thsan Espar, M. Uzun @t embazandé binan
ré rigsena. Desté sima wesi, rogsnaya sima vési bo. “Hewlini biki, berzi
ro” vato verénané ma. Waredé xebatda cematki de ti cefa veng
némanena. Hele fedakarey! Fedakareyénda wini ke méja (tarix)
ziwandé sardé ma ré bena akerdena kéberéndé neweyini.

Bégtiman né xebati qim nékené. Gani né xebati vila bibé, wendoxé
ma yé ke metropolandé Tirkiya de wanené zi dekewé tewrdé xebatda
ziwandé ma. Bi silam 4 hurmetén a. Na ya tepiya ez hetani ke bisa ez
do sima ré binusa.

Sinan SUTPAK
E.T. K. Cezaevi, D: 5
Elbistan/Marag

R 0ji sima ruesn bo nustoxi Vateyi!
Ez sima piyorin ri Homayi ra wegi G serkotis wazen.

Ez G sima ma yewbin nésinasnén. Bé yew-di tenan. La qederi ma
yew 0. Saré mi pé sima resen asmén. Eke kovaré sima néko desti mi, ti
voni gey mi yew ¢i xu kerdo vin.

Xeyli serri yo sima ziwani ma kirdki (zazaki, dimilki, kirmancki) ser
o xebetén. Ma sima ri zaf tesekur kén. Ma sima ra zaf razi yi. Saré ma
pé sima berz o. La téna ma sima niwesefni. Biné zi ez gerreci sima bi.
Luemoni xu gima ri bikeri.

Qey sima Homayi ra destur girota? Seni ke ¢ceher kitabi omey dunya,
sima zi yew serr de ceher kovaron vejeni. Gelo mileté sima pé né ceher
kovaron c¢end ver gina?

Kovaron sima de feki Dérsim, Diyarbekir, Xarpét G Sewregi ra
nusteyi esti. Wexto ke ki ewnén qaloni inin ra tayn kurmancki kelimeyi
tede esti. Lazim o ke merdim eya qala ke Dérsim de ¢in a, herindé eya
qal de qala ke Cewlig de esta bigiro. Eya qala ke Dérsim de esta la
Xarpét de ¢in a, goni eya qalé Dérsimi binusiyo. Goni ma safi qaloni
kirdki (dimilki) binusi.

Kovaré gsima ya htimaré 24. de, ripeli 127. de namé vagon -yan zi ma
vajim nebatan- esti. Ek sima eskén bini namé vason de resimoni vagon
zi vijén. Hina hol beno. Yew qico ke saristan de beno pil, téna pé nameyd,
ey vasl nisanasneno.

Zazayi, Kurdistan de panc bajaron de esti. Lazim o ke muxabiri sima
né panc bajaron de bigeyro G roportajon bikero. Hina zéde gironé xu
bido dewon ser. Qali ke vinbiyayeyi vejo meydon. Nustoxoni newon
bivino.

Sima goni serr de en kém 12 kovaron veji. Gereka sima 4 kovaron ra
viji biki 12 imami. O wext wendoxi ma zi bini zaf.

Bajaron de ¢end festival virazén. Wa aboriyé sima zi zéd bibo.

Kovar de tarixé mileté ma ser o binusén. Medon i Nasirevani ser o
binusén... Ma 4 kurmanci, sorani, gorani, lurri, ma ca de reseni piye.

Navendi sima sey kurmancan wa Istanbul yan zi Angara de nébo.
Wa navendi sima panc bajaran ra yewi de bo.

Siiré ke kovar de nusiyeni goni ruhé netewi tede bibo ke ciwanon ma
haya bikeri.

Bimonén wesi de.

Gawané Welati

74-Muhemmedé Kavari, Diwa- 75-Hamdi Ozyurt, Dergtis Cira
né Muhammedé Kavari, Diyar- Berbeno?, Wesanxaneyé Vateyi,
bekir (?), 2005, 70 r. Istanbul, 2005, 22 r.

76-Griba Xebate ya Vateyi, 77-Rosan Lezgin, Ferhengé Idyo- 78-Rosan Lezgin, Désan de

Rastnustisé Kirmancki (Za- mané Kurdki (Kirmanckj/Zazaki), Stireté Ma Nimite, Wesanxa-
zaki), Wesanxaneyé Vateyl, ~Wesanxaneyé Vateyi, Istanbul, neyé Vateyi, Istanbul, 2005,
Istanbul, 2005, 110 r. 2005, 210 r. 77 r.

